
Нина Михайловна БРИЛЕЕВА
4 - 4 ^ 5 4 - 4

УПАКАССИ - 
ТӐВАН АННЕ 
СӐПКИ.



Национальная библиотека ЧР

ВОЗВРАТИТЕ КНИГУ НЕ ПОЗЖЕ 
обозначенного здесь срока

4-041543



1 ^ ^  I

Нина Михайловна ЕРИЛЕЕВА

УПАКАССИ - 
ТӐВАН АННЕ 

СӐПКИ...

Ҫӗрпӳ
2005



УДК 908 Г
ББК 63.3 (2Рос. Чув) Г ЗГ / ' }

Ҫак кӗнекене кӑларма пулӑшнӑ хисеплӗ спонсор- 
сене:

район администрацине, 
район депутачӗсене,
«Сӗтел-пукан» ООО фабрикин пуҫлӑхне 
Н.А. Корнилова,
Кушлавӑш лесничествин лесничине Г.В. Ерилеева, 
ӗҫпе вӑрҫӑ ветеранне А.И. Илларионова, 
Елдыревсен, Анисимовсен ҫемйисене,
М.С. Михайлова,
Г.Х. Петрова чӗререн тав тӑватӑп.

-’':.̂ юнтнля
. 1 В1Г/:!-:0ТЕКЛ

ЛиценЗия ЛР № 040992 от 28 июля 1999г.

Сдано в набор 07.11.2005г. Подписано в печать 29.11.2005г. 
Бумага офсетная. Гарнитура Апа1 Суг Сбу Р\/1. 

Формат 60x84/16. Усл. печ. листов 6,5.
Заказ № 3164. Тираж 700 экз.

Отпечатано в ГУП ЧР “Цивильский издательский дом* 
Минкультуры Чувашской Республики.

429900, Чувашская Республика, 
г. Цивильск, ул. Просвещения, 41.

Оформление - компьютерный центр
ГУП ЧР «Цивильский издательский дом», 2005.



Ю рат нӑ аттепе аннене 
халаллат ӑп.

Упакасси -  тӑван анне сӑпки. 
Санран хакли мӗн пур-ши ҫӗр ҫинче? 
Эс пурнӑҫ кӑвапи, чӗре таппи,
Сан сӑнару ялан куҫ умӗнче.



ТӐВАН ЯЛ

Ҫуралнӑ ял. Манми кӗтес, 
Епле чечен, асамлӑ эс. 
Мӗнпе туртатӑн ху патна,
Ас илтерсе манми ятна?
Ҫак Кушлавӑш уйӗнче 
Мӗнпур ялсен хушшинче 
Пуринчен те илемли - 
Савнӑ ял Упакасси.
Сӑваплӑ ҫӗрӗм, ҫакӑнта 
Чун парнелерӗн ман йӑха. 
Сӗткенӳпе вӑй-хал пиллерӗн, 
Анне пек юратса ӳстертӗн. 
Ҫак Кушлавӑш уйӗнче 
Мӗнпур ялсен хушшинче 
Ман чӗрешӗн чи хакли - 
Тӑван ял, Упакасси. 
Вӗлтренӗн икӗ енӗпе 
Ларатӑн ешерен сад пек,
Пур кӑмӑлтан ентешсене 
Телей кӳретӗн ҫӗр-аннем.
Ҫак Кушлавӑш уйӗнче 
Мӗнпур ялсен хушшинче 
Ку таврара чи палли - 
Манӑн ял - Упакасси.

Асӑрхаттарни: Вӗлтрен - ку тӑрӑхри юханшыв ячӗ.



Шӑпа ҫӑмхи пурнӑҫ ҫулӗ тӑрӑх ерипен куссах, кунсерен 
пысӑкланса, йывӑрланса пырать. Ҫак аслӑ та кӑткӑс тӗнчере 
хӗвел ҫути курма пуҫланӑранпа ҫур ӗмӗр иртрӗ ӗнтӗ. Пурнӑ- 
ҫӑм хам ҫуралнӑ ҫӗр ҫинче иртнӗрен-ши, те тӑван вырӑнсене 
кашни кунах курма пултарнӑран, эпӗ иртнӗ ҫулсен йывӑрлӑх- 
не питӗ туймастӑп. Тӑван ҫӗрӗм, малтан хаваслӑ ачалӑхӑмӑн 
сӑпки пулса, ҫуратнӑ аннемӗр пулса, хӑй чӗрҫи ҫинче вылят- 
са-култарса ӳстерчӗ. Каярахпа, манми ҫамрӑклӑхра, хӑйӗн 
илемӗпе чунри хӗлхемсене сӗртӗнсе, ачаш та таса туйӑмсем 
ҫуратрӗ. Паянхи йывӑр саманара мана ҫӗрӗм-шывӑм куллен- 
хи пурнӑҫра вӑй-хал тата шанчӑк кӳрсе тӑрать. Авалхи ҫын- 
сем ҫапларах калани пур: «Кам хӑй ҫуралнӑ ҫӗр ҫинче ӳссе, 
хӑй пурнӑҫне ҫавӑнтах ирттерет, кайран унтах ҫӗре кӗрет, ҫавӑ 
телейлӗ». Эпӗ те хама телейлисен шутне кӗртесшӗн.

Акӑ, кӑштах ҫулсен виттине сиретӗп те, шавлӑ та савӑ- 
нӑҫлӑ ачалӑхӑм куҫ умне тухса тӑрать. Халӗ ӗнтӗ ачалӑхри 
туссем нумайӑшӗ ҫӗршывӑн тӗрлӗ кӗтесӗсене саланса 
пӗтрӗҫ. Анчах вӗсемпе кунти улӑх-ҫарансем ҫинче ывӑнни- 
не, хырӑм выҫнине пӗлмесӗр чупнисене, вӑйӑсем вылянисе- 
не, кунне вӗҫӗ-хӗррисӗр кунти пӗвесенче шыва кӗнисене ас- 
тусахтӑратӑп. Тата ӑҫтан-ха манӑн алла пурак йӑтса ҫывӑхри 
ҫырмана ҫырлана чупнисене? Ун чухнехи сӑнсем, тӑван тав- 
ралӑхӑн илемӗ куҫа яланах илӗртсе тӑраҫҫӗ. Тен, аякран 
килнӗ хӑш-пӗр ҫынсене манӑн Упакасси тӑрӑхӗ килӗшсех те 
каймасть пулӗ, анчах пирӗншӗн унран хаклӑрах, ҫывӑхрах 
кӗтес ҫӗр ҫинче ҫук! Тӑван ялӑн кашни сукмакӗ, кашни лу- 
пашкийӗ, ҫӗр лаптӑкӗ чуна ачашлать, пурнӑҫӑмӑн тӗрлӗ са- 
манчӗсемпе ҫыхӑннӑран-ши, хӑйне манма памасть.

Ҫуралнӑ яла питӗ килӗштернӗрен-ши, тӑван ҫӗрӗн пур- 
нӑҫри пӗлтерӗшне ӑс-тӑнпа ӑнланма пуҫласан, манӑн ун ҫин- 
чен ытларах та ытларах пӗлес килетчӗ. Ватӑ кинемейсемпе

УМ СӐМАХ



пурнӑҫра чылай хура-шур курнӑ шур сухаллӑ мучисенчен 
ыйтса-тӗпчесе чылай йӑлӑхтарнӑ пулӗ. Хаклӑ ентешӗн - 
Ҫемен Элкерӗн кӗнекисенчи сӑнарсене, пулӑмсене куҫ умне 
кӑларма тӑрӑшаттӑм, вӗсене паянхи кунра, хальхи вырӑнсен- 
че, ентешсенче шыраса тупма пикенеттӗм. Хӑҫан та пулин 
ытларах пӗлессе, пӗлнине вара ҫамрӑксене каласа парасса 
е ҫырса хӑварасса шанса пурӑннӑ.

Хыҫӑмра - иртнӗ ҫулсен пӗчӗкех мар пуххийӗ, умӑмра - 
ӗмӗр ҫамрӑк та ялан савӑк чунлӑ юратнӑ ялӑм, ҫуралнӑ 
кӗтесӗм, унӑн асамлӑ вӑрттӑнлӑхӗ, виҫӗ ӗмӗре тӑсӑлакан 
кӑткӑс кунҫулӗ. Ял-йышсем, ентешсем, кулленхи ӗҫ-пуҫран 
пушанса, хавхалануллӑ та тулли кӑмӑлпа тухар-и паян ха- 
мӑр тавралӑхӑн сукмакӗ-ҫулӗсем ҫине: ял вӑрттӑнлӑхне 
ҫӗнӗлле ӑнланса илме, унӑн илемӗпе чунран киленме, ҫам- 
рӑк ӑру валли сӑваплӑ сӑмахсем тупса каласа хӑварма. Хи- 
сеплӗ поэт-ентешӗмӗр - Ҫемен Васильевич! Сана ял-йыш 
ялан астуса тӑрать, Санӑн сӑввӑр-юррӑра, кӗнекӗрсене юрат- 
са вулать. Эс пирӗншӗн - тӑванран та тӑван. Тен, санӑн ӑшри 
шухӑш-ӗмӗтсем пурте хут ҫине ӳкеймерӗҫ, пурнӑҫу вӑхӑтсӑр 
татӑлнине пула, ху мӗн калас тенине пӗтӗмпех каласа 
ӗлкӗреймерӗн те пулӗ. Эс ҫырнисене, пӗтӗм кӑмӑлтан хакла- 
са, санӑй ӗмӗтӳсене ӑша хывса ҫак пӗчӗк кӗнекене кӑларма 
шутларӑм.

ТӐВАН ЯЛ ИСТОРИЙӖ

Чи малтанах эпир сирӗнпе, ваттисен йӑлисене пӑхӑнса, 
Пумилкке ҫырминелле ҫул тытар. Вӑл авалхи Малтикартиш 
урамӗнчен ҫурҫӗр-хӗвелтухӑҫнелле вырнаҫнӑ. Ӗлӗкрен 
ҫывӑхри урамсенчи ҫынсем кунта ҫу иртеспе вилнӗ тӑван- 
хурӑнташӗсене асӑннӑ. Вилнисен ячӗпе ятарласа апат-ҫимӗҫ 
пӗҫернӗ, сӑра вӗретнӗ. Малтан ҫывӑх тӑванӗсене пуҫтарса, 
килӗсенче асӑнса илнӗ, ун хыҫҫӑн вара Пумилкке ҫырмине 
тухнӑ, апат-ҫимӗҫпе чӳкленӗ. Юлашкинчен хӑйсен вилнӗ тӑ- 
ванӗсене аса илсе, хурланса пумилкке юрри юрланӑ:



Шурӑмпуҫ килӗ шуралса,
Санӑн сӑну ҫук-ӗҫке,
Чӗкеҫ килӗ чӗвӗлтетӗ,
Санӑн чӗлхӳ чӗмсӗр-ҫке.
Ир тӑрсан та, каҫ пулсан та,
Санӑн вырӑну пушӑ.
Эпир сана асӑнатпӑр,
Эсӗ пире ан асӑн...

Ялти ват ҫынсем каланӑ тӑрӑх, Пумилкке ҫырмисем пирӗн 
татах та пур. Ҫавна пӗлес килет: мӗншӗн-ха пумилккене ҫыр- 
масен хӗрринче ирттернӗ? Тепри вара хальхи Шӑхча (Октябрь- 
ски) урамӗн ҫурҫӗр енче. Халӑх хушшинче ӑна ытларах 
«Вилнӗ ҫын ҫырми» тесе каланине илтме пулать. Кунта 
ҫывӑхри урамсем пумилкке ирттернӗ. Вӑрҫӑ хыҫҫӑн 1949 
ҫулта унран ҫурҫӗр еннелле, ҫур ҫухрӑм аяккарах масар уҫӑл- 
нӑ. Савкка урамӗпе Малтикартиш хушшинче, Аслати кӗперӗ- 
нчен пуҫласа, Пумилкке урамӗ те пулнӑ. Хӑш-пӗр ҫынсем ӑна 
Мӑталкка урамӗ тенипе пӗлеҫҫӗ. Ку урам 1925-47-мӗш ҫул- 
сенче пулнӑ. Унта пурӗ те 7-8 кил ҫеҫ шутланнӑ. Хӑш-пӗр кил 
хуҫисем, ял айккинче юласшӑн пулманнипе-ши, шалалла кӗнӗ, 
теприсем кунтан кӳршӗ яла куҫни те пулнӑ, виҫҫӗмӗшӗсен 
кил вырӑнӗ ҫын юлманнипе саланнӑ. Вырӑнӗ-вырӑнӗпе пу- 
милккене чиркӳрен тухсан,уяв '■умӗсемпех, турӑшсемпе, апат- 
ҫимӗҫ чикнӗ хутаҫсемпе пуҫтарӑнса тӳрех кайнӑ. Унтах пӑтӑ 
пӗҫернӗ (япалисене малтанах хатӗрлесе хунӑ пулнӑ), 
чӳкленӗ, хурлӑхлӑ юрӑсем юрласа, чӗрисене пусарнӑ. Пирӗн 
тӑрӑхри малтанхи ҫынсем язычниксем пулнӑ. Христос тӗнне 
йышӑнманнипе ӗлӗкхи йӑласене пӑхӑннӑ. Пӗрремӗш Петӗр пат- 
ша чиркӳ влаҫӗсемпе туслах мар пулнине историрен пӗлетпӗр, 
ҫавӑнпа кивӗ йӑласене тытса пыма пысӑк чӑрмавсемех пулман.

18-мӗш ӗмӗр пуҫламӑшӗнче 1-мӗш Петӗр патша Атӑл 
ҫинче пурӑнакан халӑха, ҫав шутра чӑвашсене те, ирӗксӗр- 
лесе вырӑс тӗнне йышӑнтарнӑ. Чӑвашсенчен чылайӑшӗ ҫӗнӗ 
йӗркене хирӗҫ пулнӑ, вуншар ҫул хушши вӗсем тӗшмӗше те, 
Христоса та ӗненсе пурӑннӑ. Чиркӳсем лартма хресченсен 
килӗсенчен ҫӑмарта, сӗт-турӑх, укҫа-тавраш пухнӑ. Чиркӳсе-



не кашни ялтах тӑвайман. «Чӑвашсем чиркӗве малтанхи вӑ- 
хӑтра ҫурта ҫутма ҫеҫ ҫӳренӗ. Чиркӳрен таврӑнсан вӗсем 
малтанхи турӑсенех асӑнса киреметре те ҫурта ҫутнӑ. Кире- 
мете пӑхӑр е кӗмӗл укҫа параҫҫӗ, шурӑ тата хура ҫӑкӑр та- 
тӑкӗ, урхамах пӗремӗк, ҫӑмарта хураҫҫӗ. Чӑваша укҫа тем 
пек кирлӗ пулсан та вӑл илмест - киреметрен кайса иличчен 
вӑл вилме хатӗр»,- тесе ҫырать В.Магницкий хӑйӗн «Тӗне хи- 
рӗҫле ӗҫсем» тӗрленчӗкӗнче. Часанисене е часавайсене лар- 
тассине, каларӑмӑр ӗнтӗ, чӑвашсем вырӑссенчен тӗслӗх илнӗ. 
Чӑваш ялӗсенче часавайсем ҫурт пек мар, юпа евӗрлӗ пул- 
нӑ. Пирӗн ялта та (чиркӳ пулманнипе-ши.) часавай юписем 
темиҫе те пулнӑ. Вӗсенчен пӗри чи аслӑраххи ял варринче 
(ӗлӗкхи шкул пахчи тӗлнелле) вырнаҫнӑ. Юпан ҫӳлти пайӗн- 
че пысӑк турӑш лартмалли вырӑн хӑварнӑ. Ял ҫыннисем ун пат- 
не пырса пуҫ тайнӑ, киремете чысланӑ пек часавая та чысланӑ. 
Пурнӑҫра пулса иртекен самантсенче часавай патне пырса пил 
ыйтнӑ. Часавая турӑ вырӑнне хурса ырӑлатма парне панӑ.

Ялти ытти часавай юписем: Якур Викторович килӗнчен 
инҫе мар, Тури урамра - Степан Иванович Ивановпа Алексей 
Петрович Ерилеев хушшинче (унта хушӑ - пушӑ вырӑн пул- 
нӑ), Шепекече аннӑ ҫӗрте ҫул хӗрринелле, Ҫӑл ҫырми ҫинче 
те часавай юписем лартнӑ. Ача-пӑчана вӗсен ҫывӑхӗнче вы- 
ляма, унта пӑрахнӑ укҫасене е ытти япаласене тӗкӗнме хуш- 
ман, инкек пулассипе хӑратнӑ.

Пӗрремӗш Петӗр патша вилсен, ҫирӗм-вӑтӑр ҫултан вӑр- 
ман хушшинелле тарнӑ чӑвашсене те христиансем туса хунӑ. 
Ҫавӑнпа та Кушлавӑш ялӗнче 1748 ҫулта йывӑҫран пысӑках 
мар чиркӳ тунӑ. Сӑмах май, ҫав чиркӳ ҫинчен калани вырӑнлӑ 
пулӗ тетӗп.Тӗп архиври документсем тӑрӑх ку-чиркӳ - храм 
Христос чӗрӗлсе тӑнӑ ятпа уҫӑлнӑ. Кушлавӑш тӑрӑхӗнче ун- 
ччен чиркӳ таврашӗ пулман. Ҫавна пула пӗр вунӑ ҫула яхӑн 
куҫса килнӗ ҫынсем Ҫӗрпӳ чиркӳне ача шыва кӗртме, венче- 
те тӑма ҫӳренӗ. Ҫулӗ ҫывӑх пулман пулсан та, Кушлавӑшра 
храм уҫӑлсан та, тӗп вырӑна юлнӑ тӑван-пӗлӗшсемпе курса 
калаҫас тӗллевпе ҫӗнӗкушлавӑшсем Кивкушлавӑш тӑрӑхне 
ҫӳренӗ, вӗсем патӗнче хӑнара пулнӑ. Пӗр-пӗрин патне пырса 
ҫӳресси чылай ҫулсене тӑсӑлнӑ.

Кушлавӑш чиркӳне темиҫе хутчен майланӑ.юсанӑ, анчах 
1832 ҫулта,темӗн сӑлтава пула, вӑл ҫунса кайнӑ. Халӑх хуш- 
шинче ӑна аҫа ҫапнӑ тесе шутлаҫҫӗ. Н.А.Архангельский свя- 
щенник «Церкви и приходы» кӗнекипе Хусан епархийӗн спра- 
вочникӗнчен ҫакна пӗлме пулать: 1841 ҫулта Кушлавӑшра 
малтанхи ҫунса кайнӑ чиркӳ вырӑнне ҫӗнӗ чиркӳ уҫӑлнӑ. Вӑл, 
ялтан 3 ҫухрӑмра вырнаҫнӑскер, Христос чӗрӗлсе тӑнӑ ята 
(Воскресенская) официаллӑ майпа илнӗ.куллен чиркӳ уявӗ- 
сене 6 пин ытла турра ӗненекен ҫӳренӗ. Чиркӳре икӗ священ- 
ник, икӗ псаломщик, тепӗр тиякӑн пулнӑ. Священниксенчен 
пӗри Александр Сергеевич Ломоносов 1890-92 ҫулсенче ут- 
мӑлти ҫын пулнӑ. Тӗн семинарине пӗтернӗскер, кунта шкул- 
сем уҫассине тата вӗсене тӗрӗслесе тӑрассине тимленӗ, за- 
коно-учитель пулса ӗҫленӗ. Вӑл вӑхӑталла турӑ законӗсене 
вӗренесси тӗп предмет шутланнӑ. Вӑл «Светая Анна» орден- 
не тата ытти наградӑсене те илме тивӗҫ пулнӑ. Тепӗр свя- 
щенникӗ Алексей Николаевич Поливанов, ҫамрӑкскер, вӑтӑр 
ҫултан иртнӗскер, семинари курсӗсене пӗтерсе, Кушлаваш- 
ра ӗҫлеме пуҫланӑ. Иккӗшӗ те ҫемьеллӗ пулнӑ. Священник- 
сен ӗҫ укҫи япӑх пулман, уйӑхне 300 тенке ларнӑ, вӗренте- 
кенсем 3 тенкӗ ытларах ҫеҫ илме пултарнӑ. Ҫак Кушлавӑш 
чиркӳне ҫӗнетме (ӑна 1902 ҫулта халӑх укҫипе Светая Трои- 
ца ячӗпе ҫӗнӗрен уҫнӑ), каярахпа халӑха вӗрентес ӗҫе ата- 
лантарма Кушлавӑш мӑнастирӗ нумай пулӑшнӑ. Вӑл хӗрарӑм- 
сен мӑнастирӗ пулнӑ. 1898 ҫулта пӗчӗк общинӑран пуҫланса 
кайнӑскер, 1901 ҫултан патша арӑмӗн ячӗпе Александринс- 
кая мӑнастирӗ пулса тӑнӑ. Кунта игуменья, 8-9 монахиня вал- 
ли 2 хутлӑ ҫурт, унсӑр пуҫне Святуй Гури ячӗпе шкул пулнӑ. 
Унта 26 ача вӗренме пултарнӑ. Игуменья пулса Анна Чепаки- 
на ӗҫленӗ, хӑй ӗҫӗшӗн вӑл светуй Хӗресе тивӗҫлӗ пулнӑ. 
Мӑнастирти чиркӳсем ҫинчен ахальтен аса илмерӗмӗр эпир. 
Вӑл вӑхӑтра Упакасси ҫыннисем Кушлавӑш ялӗсӗр пурӑнма 
пултарайман. Кунта 1875 ҫулта земски училищи уҫӑлсан, ка- 
ярахпа 1890 ҫулта грамота шкулӗ уҫӑлсан, Упакасси ачисем 
унта вӗренме ҫӳренӗ. Пирӗн ялта ун чухне шкул пулман. Ун- 
сӑр пуҫне Кушлавӑш салинче кашни эрнекун шавлӑ та пуян 
пасар иртнӗ. Кушлавӑш вулӑсне хут ҫинче Байсубаково тесе



ҫырнӑ. 1839 ҫултан вӑл пирӗн вулӑс центрӗ пулса тӑнӑ. Хуть 
те мӗнле ӗҫ тума та, Упакасси ҫыннисен Кушлавӑша кайма тивнӗ.

Малтикартиш ҫыннисем чиркӗве Аслати кӗлерӗпе каҫса 
ҫӳренӗ. Чиркӳрен таврӑннӑ хыҫҫӑн ҫырма хӗрринче пумилк- 
ке ирттернӗ. Ҫавӑнпах-и, тен, Савкка вӗҫӗнче Аслати кӗперӗ 
тӗлӗнче тӑсӑлакан урама Пумилкке урамӗ тенӗ. Кун пирки 
малтан та кӑштах асӑнтӑмӑр ӗнтӗ.

Каларӑм-ха эпӗ пирӗн ялсем чиркӗве Кушлавӑша ҫӳренӗ 
тесе. Унсӑр пуҫне ҫывӑхрах пурӗ 5 чиркӳ пулнӑ; Аччара (вӑл 
хӑҫан уҫӑлнине тупма май килмерӗ), Уравӑшра 1897 ҫулта, 
Хапӑсра 1863 ҫулта, Нурӑсра 1889 ҫулта ӗҫлеме пуҫланӑ. Пӗр 
40 ҫул каяллах ватӑ кинемейсенчен эпӗ ҫакна илтсеччӗ. Авал- 
тан халӑх туйсене ирттерме тӗплӗн хатӗрленнӗ. Ҫамрӑк мӑ- 
шӑр чиркӳре венчете тӑман пулсан, ҫав ҫемьене халӑхра 
йышӑнман. Хӗрупраҫӑн 2-3 ҫул хушши туй тумне ҫӗлесе- 
тӗрлесе хумалла пулнӑ. Хӗр хӑйне валли салам, ҫураҫмал- 
ли, венчет кӗписене акӑш-макӑш тӗрӗсемпе илемлетнӗ, туй 
пӗркенчӗкне ҫӗлесе, тӗрлесе капӑрлатнӑ. Пулас упӑшки вал- 
ли, пулас хуняшшӗ-хунямӑшне юрама, тӑвансен кӑмӑлне ҫем- 
ҫетме парне хатӗрленӗ. Пулас арӑмӑн арчи-ҫупҫисем алӑ 
вӗҫҫӗн ҫеҫ ҫӗленӗ, тӗрленӗ ҫи-пуҫпа тулса ларнӑ. Ҫирӗпрех 
пурнӑҫпа пурӑнакан ҫемьесем хӑйсен ывӑлӗ-хӗрӗсен туйне 
таврари ялсенче астуса юлмалла ирттерме тӑрӑшнӑ. Халӑх 
хушшинче халӗ те «Ҫавӑн туйӗ питӗ чаплӑ пулнӑччӗ, туй пуҫӗ 
Упакассине кӗнӗ пулсан, вӗҫӗ вара Хура Ҫырмаран та тухай- 
ман», - тетчӗҫ. Кашни кил хӑйӗн тӑванӗ патне питӗ илемлӗ, 
эрешлесе пӗтернӗ кӳмесемпе кайма шутласа хунӑ. Ҫавӑнпа 
туй кӳмисен шучӗ хӑш чухне 30-40 те ҫитнӗ, теҫҫӗ.

Хамӑр ентешӗмӗр Ҫемен Элкер ҫырнинчен эпир ҫакна 
пӗлетпӗр: 17-мӗш ӗмӗрӗн вӗҫӗнче хальхи Сӗнтӗрвӑрри, Ҫӗрпӳ 
тӑрӑхӗнче пурӑнакан хресченсен пурнӑҫӗ питӗ йывӑрланса 
ҫитнӗ. Ку вӑл Алексей Михайлович патша кӑларнӑ Соборнӑй 
Уложени ятлӑ законпа та, Степан Разин пӑлхавӗ хыҫҫӑн хы- 
тарнӑ указсемпе те ҫыхӑннӑ. Ҫавӑнпа та вӗсем нушаран ирӗ- 
ке тухас тӗллевпе ҫакӑнти вӑрман уҫланкисене килсе пурӑн- 
ма пуҫланӑ. Хӑйсен урамӗсене, ял ячӗсене - кам маларах 
килсе тӗпленнӗ, ҫавӑн ятне панӑ (тӗслӗхрен, Маття, каярах-

па Савкка кассисем) ялсене Алмантай, Упакасси, Кушлавӑш, 
Кушниково, лери, тӗл вырӑнти ятсене манас мар тесе хӑвар- 
нӑ. Паянхи кун та вӗсем Сӗнтӗрвӑрри енче чылай тӗл пулаҫҫӗ, 
Упакасси ял ҫеҫ 5-6 тӗрлӗ. Ватӑ Упакасси (Алмантай Упакас- 
си), Тури Упакасси (Верхние Ирх-Сирмы), Ҫӗнъял Упакасси 
(Верхние Синьялы), Анатри (Лапри) Упакасси (Нижние Ирх- 
Сирмы) тата ытти те Кушниково ят та Сӗнтӗрвӑрри районӗн- 
че ҫеҫ пур.

Аса илтӗмӗр ӗнтӗ 18-мӗш ӗмӗрте чӑвашсене ытларах 
кив ятпа ҫеҫ чӗннӗ: Тӗрек, Тимук, Ярчи, Ярмук, Сӑмкки, Ти- 
мак тата ытти те. Каярахпа 19-мӗш ӗмӗртен чылай ҫынсем икӗ 
ятпа усӑ курнӑ: хут ҫинче вырӑс ячӗпе, халӑхра тӗрлӗрен чӗрчун, 
кайӑк ячӗсемпе: Кайӑкки, Шӑнкӑрч, Курак, Чӗкеҫ, Хурчка.

Вӑрман касса хӑртас ӗҫ ҫӑмӑл мар. Уҫӑ вырӑнсем часах 
пӗтнӗ, анчах халӑх ку еннелле килме чарӑнман. Пӗрремӗш 
Петӗр патшан уйрӑм указӗпе халӑх шутне тепӗр хут пӑхса 
тухнӑ (перепись тунӑ). Ку вӑл 1721-мӗш ҫулта пулнӑ.

Пысӑк Упакасси тӑрӑхне чи малтан килсе ларнӑ ҫын вӑл 
Маття пулнӑ. Вӑл хӑйӗн ывӑлӗсемпе Вӗлтрен шывӗн ҫурҫӗр 
енне ытларах кӑмӑлланӑ пулас, тӑварах ҫӗрпӳрт чавса пу- 
рӑнма пуҫланӑ. Ывӑлӗсем унӑн патвар та ӗҫчен пулнӑ. Ҫын- 
сем каланӑ тӑрӑх, ывӑлӗсен шучӗ икӗ тӗрлӗ: ҫиччӗ е виҫҫӗ. 
Ман шутпа, Маттян виҫӗ ывӑл пулнӑ. Пӗчӗк Упакасси ялне 
пуҫласа янӑ Эрхит -  савӑкӑн 7 ывӑл пулнӑ. Ку вӑл 1690 ҫул- 
сен варринелле пулнӑ. Ҫапла вара Упакасси ялӗсем пуҫлан- 
са кайни 300 ҫул ытла пулать. Маття урамӗ чи малтан пуҫ- 
ланса кайнине тепӗр тӗрлӗ те ҫирӗплетме май пур. 
Шупашкарти тӗп архивра пирӗн ялӑн 1880 ҫулхи планӗ пур. 
Пӗтӗм ялӗпе те ун чухне 140-е яхӑн кил ҫеҫ шутланнӑ, чылай 
урамсенчи килсен шучӗ хальхипе танлаштарсан ҫурри анчах, 
хӑшӗсем, паллах, ун чухне пулман та. Маття урамӗнче вӑл 
вӑхӑталлах 27 кил шутланнӑ, уйрӑмлӑхӗ те ытлах пысӑках 
мар, вӗсем хальхи пекех икӗ енӗпе ларса тухнӑ. Ҫапла вара, 
ман шутпа, Маття касси ялти чи ватӑ касӑ шутланать. Урам- 
сем ҫинчен калаҫу пуҫарсан, ҫакна палӑртмалла: 1850-мӗш 
ҫулсенелле Афанасий Никитич (Архип Илларионович ас- 
лашшӗ) -  Тумик йӑхӗнчи ҫирӗп хуҫалӑхпа пурӑннӑ хресчен,

уесран, Етӗрнерен, ҫӗр виҫекене чӗнтерсе илсе хӑй ят ҫӗрӗ 
ҫине хуҫалӑхӗпе тухса ларнӑ. Ун ҫумне Федор Филиппов (Тип- 
пи Ҫитӑр ашшӗ) пырса кил ҫавӑрать. Хальхи Исаев Николай 
вырӑнӗнче Зиновий Капитонов, Авдотья Ивановӑна качча ил- 
нӗскер, хӑйӗн Андрей, Йӑкӑнат, Куҫма, Роман ятлӑ ывӑлӗсем- 
пе пурӑннӑ. 1880 ҫулта ял планне туса пӗтерсен, Боголюбов 
агент-техникпа Зиновий Капитонов ун ҫине алӑ пуснӑ (вӑл ун 
чухне ял старости пулса ӗҫленӗ). Ӗлӗкхи мӑн ҫултан тӑвал- 
ла хӑпаракан ҫӗнӗ урама ун чухне Вырӑсла урам тенӗ, кая- 
рахпа -  Тури урам, халӗ вара Элкер урамӗ тесе чӗнетпӗр. 
Ҫапла вара урамсенчен чи малтан йӗркеленсе ларни -  Тури 
урам шутланать. 18-мӗш ӗмӗрте кассем - 4-5 е 6-7 хуҫалӑх- 
ран тӑнӑ пулсан, майӗпен пӗчӗк кассемпе пурӑнма хӑрушӑ 
пула пуҫланӑ. Ҫак 18-мӗш ӗмӗр вӗҫӗнче, Емельян Пугачев 
пӑлхавӗ хыҫҫӑн ку тӑрӑхра таркӑнсем чылайланса кайнӑ, 
уйрӑмрах пурӑнакан кассем ялалла, шалалла кӗнӗ. Ҫакӑ та 
урамсене йӗркеленсе кайма пулӑшнӑ. Урамсем йӗркеленсе 
кайиччен кашни йӑх чӑмӑртанса пӗр вырӑналла пурӑннӑ. Йӑх 
пуҫӗ варринче, йӗри-тавралла хутшӑнса пыракан ҫемьесем. 
Упакасси ялӗнчи тӗп йӑхсем: Тӗрек, Тумик, Тимак, Ярчи, Мат- 
тя, Савкка, Ериле, Хветки. Ыттисем вара сайрарах, кӗҫӗнрех. 
Илер-ха Тӗрек таврашне.

ТӖРЕК ТАВРАШӖ

Тӗп Тӗреке, хут ҫинче Терентий тесе ҫырнӑ, тенӗччӗ ун 
пирки ҫак ӑрӑва тӗпчекенсем.Тӗрек авалхи ят пулнӑ пирки ӑна 
Трахвин ятпа та улӑштарма пултарнӑ . Ҫак ӑрун пӗр сыпӑкӗ 
ҫинчен 1886 ҫулта кӑларнӑ «Посемейный список села Иль- 
демяшево» ӗҫре ҫапла ҫырса панӑ. Тӗрекӗн аслӑ ывӑлӗ, Ва- 
силий Трофимович 1780 ҫулта ҫуралнӑ пулсан, Тӗрек вара 
1753-1755 ҫулсенче ҫуралнӑ пулать пулӗ. Ваҫили вӑл Тӗрекӗн 
аслӑ ывӑлӗ пулнӑ.

Тӗрекҫинчен халӑх асӗнче ҫакӑн пек калани юлнӑ. Кӗлет- 
ке енчен вӑл ҫирӗп те тӗреклӗскер пулнӑ. Тен, ҫавӑнпа ха- 
лӑхра «Тӗрек» тесе чӗннӗ. Ҫамрӑклах тӑлӑха юлнӑскерӗн,

кӗтӳҫ хутаҫне ҫакма та тивнӗ. Ун чухнехи вӑхӑтра кӗтӳҫӗ чи 
кирлӗ ҫын шутланнӑ. Авалхи йӑлапа кӗтӳҫе кашни килӗн че- 
ретпе апат ҫитермелле пулнӑ. Кил хуҫи хӗрарӑмӗсем, хӑйсе- 
не кӗтӳҫӗ ан хурлатӑр тесе, ӑна тутлӑрах ҫитерме, лайӑхрах 
пӑхма тӑрӑшнӑ. Тӗрек тӑван ялӗнче ҫеҫ мар, кӳршӗри ялсен- 
че те кӗтӳ пӑхнӑ. Ӑна Кушлавӑш тӑрӑхӗнче лӗлмен ҫын та 
пулман пулӗ. Амӑшӗнчен вырӑсла вӗренсе юлнӑскер, вӑл ҫак 
чӗлхене самаях чухлакаланӑ.

Ҫулсем иртнӗ. Тӗрекӗн авланма та вӑхӑт ҫитнӗ. Кӗлетке 
енчен такам та ӑмсанма пултарнӑ каччӑ пулин те, упакасси- 
сем те, кӳршӗ ялсем те хӑйсен хӗрӗсене мулсӑр, тӑлӑх кӗтӳҫе 
парасшӑн хыпӑнман. Унӑн ирӗксӗрех хӗр шыраса хир енне, 
хӑйне пӗлмен ҫӗрелле каймалла килсе тухнӑ. Пӗр ял хӗрне 
Тӗрек куҫ хывнӑ. Анчах ҫав ялти каччӑсем хӑйсен хӗрӗсем 
патне ют ҫынна ҫывӑха та ярасшӑн пулман. Виҫӗ куштан кач- 
чӑ Тӗреке «хӑлха чикки» парса илме шут тытнӑ. Вӗсем ун ҫине 
ӑнсӑртран, кӗтмен-туман ҫӗртентапӑннӑ. Инҫетрен килнӗ кач- 
чӑ хӑраса ӳкмен, хӑйӗн тӗреклӗ аллисемпе пӗрре сулса яни- 
пех виҫҫӗшӗнчен пӗрне, ҫӳллӗскерне, ураран ӳкерет. Ҫакна 
курса ыттисем патвар кӗлеткеллӗ ют каччӑпа тупӑшма хӑра- 
нӑ, аяккалла тапса сикнӗ. Ют ялта ҫапӑҫу пуҫарнӑ тесе, Тӗреке 
судпах айӑпласси патне ҫитнӗ. Анчах ҫак ӗҫ кайран ырӑпа 
вӗҫленнӗ. Тӗрек палламан каччӑсемпе кӗҫех мирлешнӗ. Куҫ 
хывнӑ хӗре ҫураҫса, Тӗрек туй тӑвать, авланса ярать. Туйне

пӗтӗм ял халӑхӗ пулӑшнипе ирттернӗ. Хӑйӗн хуҫалӑхне вӑл 
халӗ Вӑтакас урамӗнче пурӑнакан Максим Сергеевич Михай- 
ловӑн анкартийӗ тӗлнелле ҫавӑрнӑ. Тӗреке вырӑсла та ава- 
нах чухланине кура, часах ял старостине суйласа лартнӑ.

Тӗрекӗн ывӑлӗсем виҫҫӗн лулнӑ: асли Ваҫили, вӑталӑх- 
хи Макҫӑм, кӗҫӗнни Кӗпитун. Архивра Ваҫилин (вӑл 78 ҫул 
пурӑннӑ, 1858 ҫулта вилнӗ) ывӑлӗсем ҫинчен ҫырнине тупма 
май килчӗ. Асли - Петӗр Мария Димитриевӑна качча илнӗ, 
вӗсен Варвара ятлӑ хӗрӗ тата 5 ывӑл пулнӑ. Петӗр ывӑлӗн, 
Ефимӑн, пӗрремӗш арӑмӗ - Ирина Кондратьева, илемлӗ, тир- 
пейлӗ хӗрарӑм пулнӑ, анчах ҫамрӑклах вилсе кайнӑ. Иккӗмӗш 
арӑмӗ - Фекла Григорьева. Вӑл 3 хӗр ҫуратнӑ. 1863 ҫулта 
ҫуралнӑ ывӑлӗ - Мӗкӗте. Ҫитӗнсен вӑл Агафья Ивановӑна кач- 
ча илнӗ. Вӗсен 2 ывӑл ҫуралнӑ: Унеҫӗм тата Йӑван. Унеҫӗмӗн 
ывӑлӗсен шӑпи кӗске пулнӑ. Якурпа Лекҫей иртнӗ вӑрҫӑ хир- 
ӗнче выртса юлнӑ, тепри киле таврӑнсан вилсе выртнӑ. Тӑ- 
ваттӑмӗш ывӑлӗ те нумай пурӑнман.

Архивра Ваҫилин Симун ятлӑ ывӑлӗ ҫинчен калакан до- 
кументсене курма май килчӗ. 1887-мӗшӗнче Семен Васильев 
хӑйӗн Архип ятлӑ ывӑлне салтакран каялла тавӑрас пирки ӗҫ 
пуҫарни пур. Архип салтака кайни 4 ҫул ҫитсе пынӑ. Ялта унӑн 
ҫамрӑк арӑмӗпе - Пелагея Петровӑпа 3 ҫул тултарнӑ Акули- 
на ятлӑ пӗчӗкхӗрӗ юлнӑ. Ашшӗпе ялта Архипӑн аслӑ пиччӗшӗ 
- Сильвестр - хӑйӗн арӑмӗпе - Фаина Андреевӑпа тата 4 ачи- 
пе пурӑннӑ. Кӗтмен ҫӗртен 34 ҫулхи Сильвестр вилсе каять. 
Унӑн ачисем ураланайман-ха: асли Ваҫили - 13-ре, Тарье - 
11-те, Ҫемен - 4-ра, кӗҫӗнни - Микула 2-ре ҫеҫ. Семен Васи- 
льев хӑй хутла пӗлмен, прошенине кӳршӗ урам ҫыннине Сте- 
пан Павлова (вӑл Кушлавӑш шкулӗнче виҫӗ ҫул пӗтернӗ, ялта 
хута лайӑх пӗлекен ҫын шутланнӑ (вӑл Павӑл Степанч ашшӗ 
пулнӑ)) ҫыртарнӑ.

Ҫак ӗҫе татса пама пас пӳрне хулӑнӑш тӗрлӗрен справ- 
кӑсем пуҫтармалла пулнӑ. Семен Васильев, Сильвестр ывӑлӗ 
вилнипе самаях вӑйран кайнӑскер, тата хӑй 74 ҫулхине па- 
лӑртса, килте пысӑк ҫемьене тӑрантарма вӑйпитти арҫын юл- 
маннине тӗпе хурса, ывӑлне каялла тавӑрма кирлӗ докумен- 
тсене пуҫтарнӑ-мӗн. Ҫӗнӗ ҫул иртсен,1890 ҫулта Архип

Семенов 3-мӗш гренадер полкӗнчи 4-мӗш ротӑран Упакасси- 
не таврӑнать.

Ҫавӑн пекех Пысӑк Упакасси ҫынни Ефим Тимофеев (сӑ- 
мах май, Ехим Ҫемен Элкерпе выляса ӳснӗ. Юлташӗ ҫинчен 
поэт «Хурапа шурӑ» кӗнекере ҫырать). Хӑйӗн Якку ятлӑ ывӑл- 
не салтака тӗрӗс мар илнӗ тесе ҫырса яни архивра пур. Ҫемь- 
ере ӗҫлеме пултаракан ҫын ҫук пирки Яккуна хӗсметрен (ҫар 
службинчен) хӑтарма йышӑнни ҫинчен те пӗлтӗм.

Тӗрекӗн 3-мӗш мӑнукӗ, Ваҫилин ывӑлӗ Ҫтаппан ҫинчен 
те кӗскен каласа памаллах пулӗ. Вӑйлӑ, ӗҫчен, ҫав хушӑрах 
ҫӑтӑр-ҫатӑр старикӗн 3 ывӑл: Йӑван, Уҫӑл тата Павӑл пулнӑ. 
Уҫӑпӑн арӑмӗ Матрена Асонова, тирпейлӗ те пит калаҫсах 
кайман хӗрарӑм пулнипе палӑрнӑ. Вӗсен ҫемйинче 7 ача - 4 
ывӑл та 3 хӗр ӳснӗ. Осип Степанов ялта хисеплӗ ҫынсенчен 
пӗри шутланнӑ. Ахальтен мар пулӗ ӑна вулӑс старостин кан- 
дидатне суйланӑ. 1886ҫулхи документсенче(тӗслӗхрен, «По- 
семейный список села Ильдемяшева за 1886 год»), вӑл алӑ 
пусни, унӑн ҫемйи ҫинчен калани пур.

Уҫӑпӑн аслӑ ывӑлӗ, Ӗлӗкҫи 1867 ҫулта ҫуралнӑ. Вӑл ма- 
нӑн аттен аслашшӗ пулать, пурнӑҫра сахал мар хура-шур 
курма лекнӗ ӑна. Ватлӑхра та тертне чылай чӑтнӑ. Аттен ашшӗ 
Униҫӗм, пирӗн асатте, граждан вӑрҫи вӑхӑтӗнче вилнӗ. Асат- 
тен тӑванӗсем - хӗрсем: Марье, Тарье, Анна, Енькка пулнӑ. Ма- 
рьепе Тарье Ершепуҫне качча г  ̂ нӑ, Енькка - Мӗлӗше, Анни ялта 
ҫемье ҫавӑрнӑ. Тӗрек таврашӗнчен фаждан вӑрҫи вӑхӑтӗнче 
пуҫне хунисем, иккӗн: тепри Ефим Михайлович Тряков, Капито- 
нӑн мӑнукӗ. Уҫӑпӑн Унтри ывӑлӗ нумай пурӑнман. Унӑн тепӗр 
ывӑлӗ - Сахар пирки акӑ мӗн паллӑ. Вӑл 1878 ҫулта авӑн уйӑхӗн 
3-мӗшӗнче, 1890-91 вӗренӳ ҫулӗнче Кушлавӑш шкулӗнче аслӑ 
курс (3-мӗш клас пулать) пӗтернӗ. Ҫав ҫулсенче Кушлавӑш ву- 
лӑсӗнче 3 шкул лулнӑ: Мӗлӗшре, Ершепуҫӗнче (ҫак ялсенче 
шкулсем1889 ҫулта уҫӑлнӑ) тата Кушлавӑшра. Учительницӑра 
Екатерина Архангельская ӗҫленӗ. Шкулӗпе 60 ачана яхӑн: кӗҫӗн 
курсра 30 ача ытларах, вӑтамминче 20, аслинче вара 10 ачана 
та ҫитеймест. Ман алла ачасем ҫуллахи экзаменсене мӗнле 
панипе паллаштаракан ун чухнехи ведомоҫ лекрӗ. Турӑ саккун- 
ӗпе, чиркӳ юррисене вӗрентнисӗр пуҫне кунта шутлама, вула-

ма, тӗрӗс ҫырма хӑнӑхтарнӑ,6-7 предметпа экзамен тыттар- 
нӑ. Захар Осипов экзаменсене «4» паллӑсемпе кӑна панӑ.

Унпа пӗрле пирӗн ялта Павел Степанович ашшӗ - Сте- 
пан Павлов, вӑл та экзаменсене ӑнӑҫлӑ тытнӑ. Ун пеккисем 
ялта чи сумлӑ та хисеплӗ, ӑслӑ-тӑнлӑ ҫынсем шутланнӑ. Эк- 
заменри ведомоҫсене пӗтӗм Етӗрне уесӗнчи шкулсем тӑрӑх 
пуҫтарнӑ. Зиновий Капитонович (Тӗрекӗн мӑнукӗ) ял старо- 
сти пулни ҫинчен эпӗ ҫырнӑччӗ ӗнтӗ. Ҫапла вара ҫакӑн пек 
тӗслӗхсене пӗтӗмлетнӗ хыҫҫӑн акӑ мӗнле шухӑш патне пыр- 
са тухатӑп: Тӗрек йӑхӗнчен тухнисем авалтанах халӑх хисеп- 
лекен, паллӑ ҫынсем пулнӑ. Паянхи куна илсен Упакассинче 
Тӗрек таврашӗнчен тухнӑ 40 ҫемье пурӑнать. Ку йӑха ялти 
краеведсем, е урӑх ҫӗрте пурӑнакан ентешсем те начар мар 
тӗпченӗ. Ҫавӑн пекҫынсенчен эпӗ Максим Сергеевич Михай- 
лова палӑртас тетӗп. Ялта вӑл хисеплӗ ҫын, ялпа, унӑн ҫынни- 
сен пурнӑҫӗпе питӗ кӑсӑкланать. Унӑн аллинче темӗн чухлӗ ӑру 
картти. Кун пирки хӑйне мухтасан, вӑл ҫавӑнтах: «Эпӗ Кирук 
мучирен вӗренсе юлтӑм», - тесе сӑпайлӑн хуравлать. Кирук мучи, 
вӗсемпе кӳршӗлле пурӑннӑскер, Кирилл Тимофеевич, Тӗрекӗн 
мӑнукӗн ывӑлӗ (Ҫемен Элкерӗн йыснӑшӗ). Тӗрек йӑхӗн картти- 
не тума пуҫланӑ ҫын. Вӑл питӗ тӑнлӑ, ял историне лайӑх пӗле- 
кен ҫын пулни ҫинчен каласа параҫҫӗ ӑна астӑвакансем.

Малалла эпӗ Элкерӗн ҫывӑх тӑванӗ (унӑн аппӑшӗн 
ывӑлӗ) - Андрей Игнатьевич Тряков ҫинчен каласа парасшӑн.

Лна Йӗпреҫ тӑрӑхӗнче пӗлмен ҫын сайра пулнӑ. Андрей 
Игнатьевич ӗҫпе вӑрҫӑ ветеранӗ пулнӑ. Вӑл Тӗрексен карт- 
тине малалла тултарса пынӑ, хӑйсен ӑрӑвӗн карттинче «пушӑ 
вырӑнсем» пӗрре те хӑварман. Аслӑ поэтӑмӑр ҫинчен эпир 
унпа чылайччен калаҫса лартӑмӑр. «Ҫемен кукки яла пушӑ 
алӑпа килмесчӗ. Ытларах вӑл кӗнеке парнелеме юратнӑ. Мӗн 
пӗчӗкрен мана нумай-нумай кӗнекепе туслаштарчӗ. Анчах 
хӑшӗсене упраймарӑм, ҫухатрӑм. Ҫухатман пулсан, куккин 
кӗнекисенчен самаях лысӑк библиотека пулатчӗ», -тетчӗ вӑл. 
Куккӑшӗ Шупашкартан килсен, пӗр 10-12 киле кӗрсе тухма- 
сӑр каялла кайман. «Унӑн тӑванӗсемпе, пӗлӗшӗсемпе, кашнипе 
курса калаҫас пысӑктуртӑм пулнӑ», - пӗлтеретчӗ ветеран хӑйӗн 
куккӑшӗ ҫинчен. Ун ҫинчен сӑмах каярахпа татах та пулӗ.

ТӖРЕК ЙӐХӖН НЕСӖЛ ЙЫВӐҪҪИ

Тӗрек (Терентий е Трофим Федорович)

Ваҫили
Трофимович

I
П етӗр
Ҫ таппан
Симун

Макҫӑм
Трофимович

I
Тимахви
Терентий
Йӑван

Петӗр

Уҫӑп

Ваҫили(-)
Кӗркури

Капитон
Трофимович

I
Ӗлӗкҫи
Михал
Ваҫили(-)
Ҫинави

П ктя(-)

Ехим -— > М ӗкӗте

^ У л а т и м ӗ р  
Ӗлӗкҫи 
Унеҫӗм  

-> Йӑван Микула.Ӗлӗкҫи

> Михал

Ехрем(-)

Микула(-), Ӗлӗксантӑр" 
Хӗветӗр, Петӗр

Георги Улатимӗр
Микихвер(-)

Микула(-)

Сильвестр

Симун Эрхип

Ваҫили Михаил

Микула- -> Кӗркури  
->  Варсань

Якку

Симун(-)

М и кул а  > Ваҫили(-), Анатули(-)

Унтри^ _ —
Арҫут(-)

-> Анатули  
Якку

Якку

Уҫӑп

Ӗлӗкҫи 
:;̂ Сахар(-)

Анатули  

 >
 > Витали
Унеҫӗм ------ > Михал

X Унтри
Михал

(Микула, Юрий, Толя) 
> Антун(-)
>Иӑван

Ҫ таппан Павӑл Матви

Микула 
:;^Ваҫили

Ваҫили

Петӗр

1 \ >

  ̂ Микула
Абрам

Иӑван К ӗ р к у р и ----------> Йӑван, Аркади, Ӗлӗкҫи

М а к ҫ ӑ м  > Унтри, Микула

Ваҫили > Хӗветӗр ■ Курак

Тимахви > Кирил - Арҫут, Петӗр, Якку(-), Михал(-)

^ Ҫ е р ке й  > Ваҫили, Йӑван, Михала
Хӗлип

'-^ Д а н и л , Мӗтри(-) 

Ӗлӗксантӑр(-)

М и х а л  > Ҫеркей(-)

Терентий
Йӑван

П етӗр(-)
Хӗритун(-)

^  Унтри - Ехим - Ваҫили, Илья, Ҫеркей
Василий ^  Артем(-), Ӗлӗкҫи (Илю)
Капитонович — > М итраф ан

Куҫма
Ваҫили(-), Иӑван 

Микула

-> Микула 
Анатули

Ҫеркей

М итроф ан
Калитонович

 > П етӗр
— > Арҫут

Куҫма Капитонович

-> Анатули, Микула, Йӑван, Ӗлӗкҫи 
-> Ӗлӗкҫи

Зиновий

Арҫут(-) 
- - > У н тр и (-)

Унтри (Унтюк) 

Роман

Павӑл (усрав)

Йӑван - Ӗлӗкҫи, Илья, Унтри, Михал,
Ҫеркей

Микита - Аркади

Куҫма(-) Евдоким - Илья, Микула

Михал

Ӗлӗксантӑр ------ > Юрий, Валери

Ехим —  > Якку - Илья, Унтри
Ҫимун - Йӑван 
Й ӑван(-)

‘ Ҫеркей ___  -------- > Йӑван - Валери, Витали, Володи
Макҫӑм - Микула 

^Ӗлӗксантӑр(-)

Г .П .Т р я к о в  ҫ е м й и п е

Халӗ ял исто- 
рийӗ патне тепӗр хут 
таврӑнар-ха. Пирӗн 
ялӑн планне 1880 
ҫулта тунӑ. 1865 
ҫулхи документсем 
тӑрӑх. тӗслӗхрен, 
«Именная ведомость 
селений государ- 
ственных крестьян 
Ядринского уезда, с 
указанием душ, дво-

ров, в каком стане находится каждое селение» текен еҫрен 
ҫакӑ курӑнать: хальхи Пысӑк Упакассине 4 каса пайланӑ. 10 
кил (65 ҫынран тӑрать) Пысӑк Кушлавӑш станне кӗнӗ, 42 кил 
(250 ҫын шутланнӑ) Пӗчӗк Кушлавӑш станне, 3-мӗш пайӗ - 40 
хуҫалӑхран (251 ҫын) Ильдемеш станне, юлашки 20 килтен 
(132 ҫынран) тӑраканни - Алмандаево станне. Асӑннӑ стансе- 
не тата кӳршӗри 3-4 яла та кӗртнӗ. Ҫавна пула ведомоҫсен- 
че, списоксенче «Пысӑк Упакасси» тесе уйӑрӑммӑн кӑтарт- 
маннине кура, ентешсен ячӗсене тупма питӗ кӑткӑс. Сӑмах 
май каласан,1865 ҫулта пирӗн ялта пурӗ 112 хуҫалӑх, Шур- 
кассинче - 32, Шепекечре - 19 кил пулнӑ. 1806 ҫулхи доку- 
мент тӑрӑх 18-мӗш ӗмӗрӗн 2-мӗш ҫурринче пирӗн ялта 77 ху- 
ҫалӑх шутланнӑ. Ҫапла вара 100 ҫул хушшинче те ялта 35 
кил ҫеҫ хутшӑннӑ пек пулса тухать.

1861 ҫулта Раҫҫейре хресченсен пурнӑҫӗнче пысӑк ул- 
шӑнусем пулса иртнӗ. Капитализм ҫулӗ ҫине тӑнӑ ҫӗршывра 
ҫӗнӗлӗхсем кӗртме хӑтланнӑ: крепостла йӗркене пӗтернӗ 
хыҫҫӑн, земство органӗсем йӗркеленнӗ, суд ӗҫне ҫӗнетнӗ, ҫар 
пурнӑҫне те улшӑнусем кӗртнӗ. Анчах чӑваш хресченӗн пур- 
нӑҫӗнче, уйрӑмах центртан аяккарах вырнаҫнӑ пирӗн пек ял- 
сене ҫӗнӗлӗхсемпе улшӑнусем ҫул тупайман. Малтанхи пе- 
кех, кунта ҫӗр улпучӗсем хуҫаланнӑ.

1864 ҫулта земство учережденийӗсем ҫинчен калакан уй- 
рӑм Положени тухнӑ. 1865 ҫулта ҫулла Етӗрне уесӗнчи зем- 
ствӑсен Аслӑ пухӑвне пуҫарма уҫӑ суйлав ирттернӗ. Удел по-

мещикӗсем хушшинче суйлав уйрӑммӑн иртнӗ. Пирӗн Куш- 
лавӑш уйӗнчи ҫӗрсем те пӗр пек мар. Авалтан ялсем пӗр- 
пӗрин хушшинче ҫӗр уйӑрнӑ чух, кӳршӗсене кӳрентерес мар 
тесе, ҫӗре пахалӑхне кура пайланӑ. Пӗр-пӗр ялӑн хура ҫӗрсем 
сахал пулсан, кӳршӗри ялсен ҫӗрӗнчен касса панӑ. Япӑхрах 
ҫӗре пӗр пек пайлама тӑрӑшнӑ. Ҫавна пула пирӗн ялӑн 
ҫӗрӗсем, улӑхсем Ҫавал леш енчи Уравӑш ялӗ таранах пул- 
нӑ. Вырӑс помещикӗсем кунти чӑваш хресченӗн йӗркисене пӑ- 
хӑнасшӑн пулман. Петр Кольцов помещик ҫинчен пирӗнтен 
нумайӗшӗ пӗлеҫҫӗ ӗнтӗ. Апла пулин те, тепӗр хут аса илтер- 
ни пӑсмӗ, Сӗве тӑрӑхӗнчен килнӗ помещик тӗрлӗ хуласенчи 
вырӑс таркӑнӗсене пухса 18 ӗмӗр варринелле Кушлавӑш уйне 
ҫитнӗ. 600 теҫеттин ҫӗр кастарса ҫак дворянин 40 ҫула яхӑн 
кунти халӑхсенчен мӑшкӑлласа пурӑннӑ, кӳршӗ ялти хрес- 
ченсене хӑйӗн чурисем вырӑннех хунӑ. Ҫулсерен пиншер вит- 
ре эрех юхтаракан завод ӑна пысӑк тупӑш панӑ. Хӑй хресче- 
нӗсем валли уйрӑм ял (Кольцовка) тутарнӑ, унта чӑвашсене 
кӗртмен. Шӑматкунсенче ирсерен Ачча пасарне каякан чӑваш- 
сем ҫине тапӑннӑ, япалисене туртса илнӗ. Кульцав урамӗпе 
иртсе кайма та кунти ҫынсем чылайччен хӑраса пурӑннӑ. 
Кольцова нимӗнле влаҫта айӑпламан. Ҫавӑнпа пулӗ 1745ҫул- 
тах, вӑл кунти ҫӗрсене касса илме пуҫласанах, Кушлавӑш 
хресченӗсем пуртӑсемпе, чукмарсемпе, сенӗксемпе хӗҫпӑ- 
шалланса, Кольцова хирӗҫ тӑнӑ. Пӗрремӗш хутӗнче вӗсем 
ӑна ҫӗнтернӗ, анчах каярахпа салтаксен пулӑшӗвӗпе поме- 
щик пӑлхава путарнӑ. Ку пулӑм Чӑваш ҫӗршывӗн историне 
кӗрсе юлнӑ. Хресчен пурнӑҫӗ нихӑҫан та ҫӑмӑл пулман. Ун 
чухне ял ҫыннине налуксемпе тӑнран кӑларнӑ. Кашни ҫын 
пуҫне тӳлекен налук 70 ҫул хушшинче 3 хут ӳснӗ (пӗр тенкӗ- 
рен 3 тенке ҫитнӗ). Ун чухне вӑл пысӑк укҫа шутланнӑ. 1 пӑт 
тырӑ (ыраш) 5 пус тӑнӑ. Шутласа пӑхсан, мӗн курӑнать: каш- 
ни ҫул хресченӗн 1 арҫын пуҫне 20 пӑт тырӑпа тӳлемелле 
пулнӑ. Тарҫӑсен ӗҫ укҫи кунне 3-4 пуса ҫеҫ ларнӑ. Ҫавӑнпа 
та хӑш-пӗр хресченсем ҫие кӗрӗк те тӑхӑнса курман, сӑхман- 
пах хӗл каҫнӑ.

Ватӑлсан Кольцов помещик хӑй ҫӗрӗсене Анорин хуша- 
матлӑ генерал-аншефа сутать. Ку тӑрӑхри помещиксем хуш-

шинче Анорин чи хаярри пулнӑ, чӑвашсене ҫӳпӗ вырӑнне те 
хуман. Кунти халӑх хӑйне курайманнипе-ши, Анорин ҫӗрӗсе- 
не Соловьева сутать, Соловьевран С. Ф. Ушакова куҫать. 
С. Ф. Ушаковпа И.В. Лукашов ҫинчен архиври документсен- 
чен ҫакӑ паллӑ: Ушаков Хусан кӗпӗрнин секретарӗ, пирӗн 
Етӗрне уесӗнче дворянсен предводителӗ пулнӑ. Земствӑсем 
йӗркеленӗ вӑхӑтра (1864-65 ҫулсенче) вӑл хӑй Кульцавра пу- 
рӑннӑ. Унӑн хушамачӗпе ытти вырӑнсенче те ҫӗр пулнӑ. Ан- 
чах пурӑнма ҫак дворянин темшӗн Кушлавӑш тӑрӑхне суйла- 
са илнӗ: те тавралӑхӗ ӑна ытларах илӗртнӗ, те кунти халӑха 
пӑхӑнтарма ҫӑмӑлрах пулнӑ-ши? Кульцав обществин 672 те- 
ҫеттин ҫӗр пулнӑ, ҫак ҫӗртен 70 теҫеттинне Ушакова Ҫӗрпӳпе 
Етӗрне уесӗсем хушшинче мировой посредник тивӗҫне пурнӑҫ- 
ланӑшӑн касса панӑ. (Касса илнӗ тесен тата тӗрӗсрех пулӗ).

Тепӗр пысӑк помещик И.В.Лукашов полковник шутлан- 
нӑ. Унӑн аллинче Кульцав ҫӗрӗсен пӗр пайӗ тата Зеленовка 
(Алманча) ялӗн ҫӗрӗсем -  пурӗ 417 теҫеттин. Полковникӗ 
Хусан хулинче пурӑннӑ, кунта киле-киле ҫеҫ кайнӑ. Вӑл Етӗ- 
рне уесӗнче уйрӑмах пысӑк порученисене пурнӑҫлакан чинов- 
ник шутланнӑ. Вырӑнти халӑх тӗттӗмлӗхӗпе усӑ курса,1440 
ҫынлӑ вулӑсра ҫӳлерех асӑннӑ 2 дворянин уес пухӑвӗнче 
Кушлавӑш уйӗнчи хресченсен шӑпине татса паракансем пул- 
са тӑраҫҫӗ. 1440 ҫын, ун чухнехи суйлав системине тӗпе хур- 
сан, пурӗ те 43 сасӑ ҫеҫ илме пултарнӑ. Хресченсенчен бал- 
лотировка списокӗпе пирӗн вулӑсран 2 хресчен лекнӗ: Матвей 
Макаров (Ериле йӑхӗнчен) тата Павел Прокопьев. Иккӗмӗш 
хӑш ялтан пулнине палӑртма май килмерӗ.

Кушлавӑш тӑрӑхӗ илемлӗ ҫӗрте вырнаҫни ҫинчен пӗлетӗр 
ӗнтӗ. Ҫав вӑхӑтрах кунти сывлӑш таса пулнине те манма юра- 
масть. Специалистсем ҫирӗплетнӗ тӑрӑх, Улатӑр районӗ хыҫ- 
ҫӑн атмосфера тасалӑхӗпе Йӗпреҫъен иккӗмӗш вырӑнта мӗн. 
Пирӗн енчи вӑрмансем чылаях ҫаралчӗҫ пулин те, Кушлавӑш 
вӑрманӗ ӗлӗкхиллех кунти хӳтлӗхе упрама тӑрӑшать. Ялтан 
кӑнтӑр еннелле кайса пӑхар-ха. Пирӗнтен тухӑҫарах вырнаҫ- 
нӑ Ҫиҫӗмкасси ялӗнчен пуҫласа Ершепуҫне ҫитичченех тал- 
кишпех сийлӗ-сийлӗ вӑрман сарӑлса куҫа илӗртет. Пӗр 100- 
200 ҫул каялла пысӑк вӑрман Тури урам вӗҫне ҫитнӗ. Ун чухне

ку урама, каларӑмӑр ӗнтӗ, Вырӑсла урам (те тӳрӗ, те сарлака 
пулнӑран ҫапла каланӑ) тенӗ.

Маларах аса илтӗмӗр-ха, чи малтан йӗркеленнӗ тӗп урам 
55 килтен тӑнӑ. Ыттисем пӗри те ун пек пысӑк пулман. Тури 
урамра ӗлӗкрен Тумик тата Тӗрек йӑхӗнчи тӑвансем пурӑннӑ. 
Кунтах Никита Ефимович, Осип Степанов, Алексей Капито- 
нович, Семен Васильев (халь Иван Никифоров пурӑннӑ вы- 
рӑнта), Зиновий Капитонович, Павел Степанов, Михаил Ка- 
питонович, Василий Тимофеев (Кучан Хӗветӗр ашшӗ), 
Сильвертр Семенов, Иван Степанов вырӑн тупнӑ. Пурте вӗсем 
Тӗрексем. Пурте пӗр-пӗрин ҫывӑхнелле ларма тӑрӑшнӑ. Ура- 
мӑн вӑл енчи вӗҫӗ Максим Васильевпа (Чӗкеҫпе Дунька ас- 
лашшӗ пулать вӑл) пӗтнӗ. Тепӗр енче Максим Васильева хи- 
рӗҫле кил -  Петр Марковӑн (Анатолий Петровӑн аслашшӗ) 
ларнӑ. Ҫав тӗлелле 2 кил шаларах вара ял ӳнечи пулнӑ. Теп- 
ре аса илтеретӗп, 1880 ҫул тӗлне ҫапла пулнӑ. Урамӑн ку енӗ 
Егор Степановӑн килӗпе вӗҫленнӗ. Ҫуртне Иван Егорович 
лартнӑ пулнӑ, анчах хут ҫине ашшӗ ячӗпе кӗрсе юлнӑ. Урам 
вӗҫӗнче Каття таврашӗсем (Ваҫили, Антунӗ, Павӑлӗ-Палюктенӗ) 
пурӑннӑ. Палюкӑн ывӑлӗ -  Хӗлипӗ Хусанта милицире ӗҫленӗ.

ЯРМУК ЙӐХӖ ҪИНЧЕН

Нумаях пулмасть манӑн алла Ермолаевсен ҫемйи ҫин- 
чен ҫырни лекрӗ. Унта интереслӗ япаласем нумай. Вӗсен йӑхӗ 
Ярмук (Ермолай) старикрен пуҫланнӑ. Вӑл французсемпе 
ҫапӑҫнӑ вӑрҫӑ вӑхӑтнелле ҫуралнӑ, йӑрӑ та вӑйпитти каччӑ 
пулса ӳснӗ. Анчах 20 ҫулсенеллех унӑн патша ҫарне каймал- 
ла килсе тухнӑ. Ярмукӑн пиччӗшӗ Симук пулнӑ, анчахрах ав- 
ланса янӑскер, ҫамрӑк арӑмпа пурӑннӑ. Ун чухнехи ҫарта 25 
ҫул службӑра тӑмалла пулнӑ. Ҫамрӑк арӑмӑн киле пӗччен 
тӑрса юлас килмен. Хӑй те вӑл хӑраса тӑраканскерех пул- 
ман. Ыран упӑшкин салтака тухса каймалла. Арӑмӗ аллине 
турчка илет те тӳрех упӑшкине тута урлӑ ҫапать. Малти шӑл- 
ӗсем Симукӑн пачах юлман. Шӑлсӑр арҫына ҫара кам илтӗр. 
Тепӗр кун ял старостипе десятник Симука илме килсен,

кураҫҫӗ: пулас салтакӑн малти шӑлӗсем ҫук. Мӗн тумалла? 
Нумай шутласа тӑмаҫҫӗ. Мунчара ҫӑвӑнса ларакан Ярмука 
тытаҫҫӗ те салтака каймалла туса хураҫҫӗ.

Ярмукӑн ашшӗ Икмес, кӗҫӗн ывӑлне ытларах юратнӑс- 
кер, хӑйӗн икӗ хутлӑ кӗлетне ӑна пиллесе хӑварать. Симукӑн 
ҫак кӗлет тӑррине Ярмук салтакран килнӗ ҫӗре ҫӗнӗрен вит- 
се хумалла пулнӑ.

Ярмуксене малтан уес центрне - Етӗрне хулине илсе ҫите- 
реҫҫӗ. Кашнинех 2-шер тенкӗ укҫа, улӑштарма кӗпе-йӗм панӑ. 
Ярмука Хура тинӗс енне илсе кайнӑ. Салтак нушин вӗҫӗ ҫитсе 
пынӑ чух кӗтмен ҫӗртен Крым вӑрҫи пуҫланать. Вӑл 1853-54 
ҫулсенче Турцине хирӗҫ ҫеҫ пынӑ. 1854 ҫултан вӑрҫа, Турци 
майлӑ пулса, Англи, Франци тата Сардини ҫӗршывӗсем хут- 
шӑнаҫҫӗ, 1856 ҫулччен пынӑ ку вӑрҫӑ. Нумай салтаксен пур- 
нӑҫне вӑхӑтсӑр татнӑ. Уйрӑмах Севастополь хулишӗн хаяр 
ҫапӑҫусем пулса иртнӗ. 1856 ҫула кӗрсен Ярмука та ураран 
вӑйлӑ амантнӑ, ун хыҫҫӑн ҫапӑҫусенчи хӑюлӑхшӑн ӑна ме- 
дальсемпе тата Георги хӗресӗпе наградӑланӑ. Пиччӗшӗ Яр- 
мука ҫартан-вӑрҫӑран малтан лайӑх кӗтсе илнӗ. Хӑна пуҫтарса 
сӑйланӑ, хӑйӗн ҫамрӑк ӑйӑрӗпе ӗнерчӗкне парнеленӗ. Ярмук 
уеса кайса хӑй службӑра пулни ҫинчен тата ҫапӑҫни ҫинчен 
пӗлтернӗ. Уесран каялла килнӗ чух ӑйӑрне тем пулать, вил- 
се выртать.

Пиччӗшӗ ҫак кунтан ӑна литӗ тарӑхма пуҫлать, Ярмук- 
ран кӗлетне туртса илет. Ял халӑхне Ярмука хирӗҫ тӑратать, 
унӑн ҫӗрне те туртса илмелле тӑваҫҫӗ.

Ярмук нумай шутласа тӑмасть, Хусана губернатор патне 
тухса каять. Хусанта патшалӑх хресченӗсен пурлӑхне сых- 
лас енӗпе ӗҫлекен палата пулнӑ. Губернатор патӗнче шӑпах 
М.А.Корф граф, патшалӑх секретарӗ ларнӑ. Вӑл темшӗн Ер- 
молая килӗштерсе пӑрахнӑ, унӑн хутне кӗнӗ. Ярмука мӗн чул, 
ӑҫта ҫӗр кирлӗ ҫавӑнта илме пултарни ҫинчен сургучпа пи- 
чет лартса распоряжени парса янӑ тата вулӑса уйрӑм указ 
янӑ. Часах вӑл указ яла та ҫитнӗ. Ялти хресченсем хӑраса 
ӳкнӗ. Пӗри те пӗри каҫсерен хӑй патне Ярмука хӑнана чӗннӗ, 
хӑйӗн ҫӗрне тӗкӗнмелле мар тума ӳкӗтленӗ. Ярмук ял халӑх- 
не кӳрентерме шутламан. Вӑл хӑйне валли ҫӗр Шуркасси ай-

ккинче Хурашывпа Йӗкӗс пӗрлешсе Кушлавӑша юхса кӗнӗ 
ҫӗрте илнӗ. Ҫӗре йӗркене кӗртсе пӗтӗмпех урпа акать. Ҫӗрӗ 
ушахрах вырӑна лекнипе пулӗ 1864 ҫулта (типӗ ҫул) Ярму- 
кӑн урпи питӗ ӑнса пулнӑ. Ҫав ҫул ялта унран пуян ҫын пул- 
ман, урпа ӑна ура ҫине тӑма чылай пулӑшнӑ. Халӗ те халӑх- 
ра ҫав вырӑна «Ярмук кукри» тенине илтме пулать.

54 ҫул ҫине кайсан тин Ярмук авланса янӑ, ку вӑл 1865 
ҫулта пулнӑ. Арӑмне Уравӑшри Коноваловсен пысӑк йӑхӗн- 
чен илнӗ. Ярмукӑн Йӑван ятлӑ ывӑлӗпе Ултутпа Пӑлаки 
хӗрӗсем ӳснӗ. Йӑванран 3 ывӑл: Ваҫили, Куҫма, Микула тата 
3 хӗр: Марье, Матрӳне, Анна.

Ярмукӑн хӗрӗ - Ултут, ялта Ерилеев Хӗлипе качча тухнӑ. 
Ярмук чее те хӑюллӑ ҫын пулнӑ. Кӳршӗре Карп ятлӑ ҫын пу- 
рӑннӑ, хутран-ситрен лашасем вӑрласа сутнӑ. Пӗррехинче ют 
сас-чӗве сиссе, Ярмук карта урлӑ сиксе каҫать, витере ют 
лаша тӑнине курах каять. Ку ырра мар. Ял ячӗ каять-ҫке. Яр- 
мук анкарти хапхине уҫса, ӑйӑра Вӗлтрен ҫырми тӗпӗпе вӑр- 
ман хӗрринелле илсе каять, тӑлласа ярать. Каялла таврӑннӑ 
чух кӳршӗсем патне кӗрсе мӗнле ӗҫ пулса иртнине пӗлтерет. 
Часах лаша хуҫисем ҫитсе тӑраҫҫӗ. Пурте Карп патне каяҫҫӗ. 
Унта ют ял ҫыннисем - Туҫасем Карпа хӗнесе пӗтернӗ, «Ви- 
тере лаша пур», - теҫҫӗ. «Тухса пӑхӑр витене», - тет Ярмук. 
Тухса пӑхаҫҫӗ те -  витере ют лаша ҫук та. Туҫа ҫыннисен 
ирӗксӗрех нимсӗрех каялла каймалла пулнӑ, кайран вӑрман 
хӗрринче хӑйсен лашине курах каяҫҫӗ. Ҫапла Ярмук ял чыс- 
не упраса хӑварнӑ.

ТУМИКСЕМ

Малалли сӑмах Тумик таврашӗ ҫинчен. Ку йӑх пуҫлӑхӗ - 
Тумик старик, вӑл 1760-70 ҫулсенче ҫуралнӑ ҫын. Мӗншӗн 
ӑна ун пек чӗннӗ-ха? Калама йывӑр. Вӑл халӗ эпӗ пурӑнакан 
кил вырӑнӗнче, кивӗ пӳрт тӗлӗнче тӗпленнӗ пулнӑ. Унӑн ҫурчӗ 
Вӗлтрен шывӗ еннелле пӑхса ларнӑ. Тумик час-часах вӑрма- 
на мӑк кӑларма ҫӳренӗ. Ҫавӑнпа Йӗкӗс хӗрринчен хӑмӑшлӑх- 
па вӑрманалла кӗрекен ҫула «Тумик ҫулӗ» тенӗ.

Тумик йӑхӗ майӗпен 4 пая пайланса кайнӑ. Пӗрремӗшӗ - 
Тумикӗн Мӗкӗте ятлӑ ывӑлӗнчен - Илларионовсем, тепри 
Лазарь йӑхӗ, виҫҫӗмӗшӗ - Мироновсем, юлашки вара Куҫма- 
ран сарӑлнисем. Никита Домиков ҫамрӑклах ҫӗре кӗнӗ. Унӑн 
11 ҫулхи ывӑлне Ухванеҫе Иван мучӑшӗ хӑй патне усрама 
илнӗ. Ҫитӗнсе ҫитсен, Иван Лазаревич (мучӑшне ҫапла чӗннӗ) 
Ухванеҫе уйӑрса кӑларнӑ, ҫавӑн чухне ӑна хӑй аллипе ӑста- 
ласа тунӑ пысӑк йывӑҫтирӗк парнеленӗ. Тирӗкӗ паян кунчченех 
упранать. Халӗ вӑл музейра. Иван Лазаревичӑн (вӑл Елизавета 
Козловӑн аслашшӗ пулать) 6 кӗтеслӗ пысӑк ҫурчӗ Вӗлтрен ен- 
нелле пӑхса ларнӑ. Вӑл шыв арманӗпе лаша арманӗ те тытнӑ.

Тумик йӑхӗнчи ҫынсен пурин те пекех вӑйлӑ утарсем пул- 
нӑ. Афанасий Никитин катка-пичке ӗҫне ӑста пӗлнӗ. Унӑн 
ывӑлӗ Лариван ӑста сунарҫӑ шутланнӑ. Вӗсем Алексей Ива- 
нович, Архип Павлович, Архип Семенович, Иван Антонович 
ухутниксем аякри тӑрӑхсене ҫитиех упа тытма ҫӳренӗ. Пӗрре- 
хинче Архип Павлович Утиван тӑрринчен 2 упа турттарса кил- 
се, ял халӑхне питӗ тӗлӗнтернӗ.

Тумик мӑнукӗнчен - Куҫмаран йӑх сарӑлса кайнӑ. Куҫ- 
мийӗ Хальхи Геннадий Домиков пурӑнакан кил вырӑнне 1870- 
72 ҫулсен тӗлнелле уйрӑлса тухнӑ. Куҫман ывӑлӗ Матви пул- 
нӑ, унсӑр пуҫне вӑл тата Степан Андреев аслашшӗне (ӑна 
халӑхра Рамушки тенӗ, Роман пулать ӗнтӗ вӑл) усрава илсе 
ӳстернӗ, каярахпа, тӑварах вырӑн тупса, уйӑрса кӑларнӑ. 
Матви ывӑлӗнчен Мӗтрирен: Ҫеркей, Хӗветӗр,Ҫемен (ялта 
Ҫимукка тенӗ), хӗрӗсем: Ульки, Ултут ҫуралнӑ. Ку ҫемьерен 
типтерлӗ те ӗҫчен ҫынсем тухнӑ, кашниех хӑйне валли ҫирӗп 
хуҫалӑх ҫавӑрнӑ, ялта ҫителӗклӗ пурнӑҫпа пурӑнакан килсем 
тесе шутланнӑ. Ҫавӑнпа та пулӗ Домиков Ҫемене ҫулла 1933 
ҫулта кулак тесе судпа та айӑпланӑ. Вӑл 1910 ҫулта уйрӑм 
хуҫалӑх ҫавӑрнӑ.

Тумиксен тепӗр «турачӗ» - Мироновем тенӗччӗ. Мирон 
Алексеевич хальхи Элкер урамӗнчи Людмила Александрова 
вырӑнӗнчен, Яков Захаров килӗнчен, уйрӑлса тухнӑ, тӑвал- 
ла хӑпарса, Мария Спиридонова пурӑнакан кил вырӑнӗнче ху- 
ҫалӑх ҫавӑрнӑ. Мирун ывӑлӗ Мӗтри Октябрьски (Шӑхча) урам- 
не тухса ларнӑ. Вӑл ун чухне ҫӗнӗ урам пулнӑ, пӗр 1923-24

ҫулсен тӗлнелле пуҫланса кайнӑ теҫҫӗ ун пирки. Пӗрремӗш 
килӗ - Никифор Сотниковӑн.

Тумик таврашӗнчен Аслӑ Отечественнӑй вӑрҫӑ фронтне 
9 ҫын тухса кайнӑ, ҫав шутран 6-шӗ таврӑнайман. Вӗсене ят- 
пах палӑртас килет; пӗртӑвансем Василипе Яков Димитриев- 
сем, Константин Илларионов, Алексей Семенов (хыпарсӑр 
ҫухалнӑ), Семенла Дмитрий (таврӑнсан сурансенчен тӳрех 
вилнӗ) Мироновсем.

ТУМИК ЙӐХӖН ӐРУ ЙЫВӐҪҪИ

Дмитрий Миронов вӑрҫӑччен шкулта ӗҫленӗ. Фронтра ӑна 
вӑйлӑ амантнӑ, вӑл яла таврӑнсан нумай та пурӑнайман, вил- 
се кайнӑ. Унӑн шӑллӗ Ҫемен, 1919 ҫулта ҫуралнӑскер, Ула- 
тӑрти училищӗре машиниста вӗренсе тухнӑ. 1938 ҫулта Хӗрлӗ 
Ҫара кайнӑ. Служба пӗтиччен вӑрҫӑ пуҫланнӑ, Ҫемен фрон- 
та кайнӑ, 84 номерлӗ танк батальонӗнче радист пулса тӑнӑ. 
Семен Миронов сержант Ленинград ҫывӑхӗнчи ҫапӑҫура 1943 
ҫулхи январӗн 19-мӗшӗнче хӑйӗн машини ӑшӗнче ҫунса 
вилнӗ. Мироновсен ҫемйинчен аслӑ пӗлӳ илнӗ ҫынсем ҫите- 
лӗклех тухнӑ. Дмитрий Мироновичӑн ывӑлӗ - Юрий чылай ҫул 
каялла Мускаври М.В.Ломоносов ячӗллӗ университетран

вӗренсе тухнӑ. Мускавра пысӑк органсенче, министерствӑра 
строительство енӗпе ӗҫленӗ. Унӑн ывӑлӗ Игорь Юрьевича 
хамӑр республикӑн Экономика министрӗ пулса ӗҫлерӗ. Ҫам- 
рӑк министр Мускавра Г.В.Плеханов ячӗллӗ халӑх хуҫалӑх 
институтне вӗренсе пӗтернӗ.

ТИМАКСЕМ

Пирӗн яла чи малтанах куҫса килнисем Маття урамӗ 
тӗлне пуҫтарӑнса ларнӑ пулсан, Шӗшкӗпуҫпе Савкка 18-мӗш 
ӗмӗр пуҫламӑшӗнче килнӗ пулса тухать. Алмантай Упакас- 
синчен (республикӑн ҫурҫӗр енче) килнӗ чӑвашсем ялӑн асӑн- 
нӑ урамӗсене пуҫласа янӑ. Вӗсем пирӗн Упакасси тӑрӑхӗнче 
ҫеҫ мар, Кушлавӑш уйӗн ытти ялӗсенче те тымар янӑ. Ҫавӑн- 
па-и, тен, арман е пӗр-пӗр пысӑкрах япалана сутмалла пул- 
сан, ытти ялсенчи ҫынсем те хутшӑннӑ. 1865 ҫулхи ятран 
ҫырнӑ ведомость ҫине Упакасси 4 пая пайланса кӗнӗ: пӗри - 
Пысӑк Кушлавӑша, тепри - Пӗчӗк Кушлавӑша, виҫҫӗмӗшӗ Ал- 
мантая, тӑваттӑмӗшӗ Имӗлтеше кӗнӗ. Ӑҫтан мӗнле ушкӑнла- 
са килнӗ-ҫавӑн пек ҫырса хунӑ пулас. Алмантайне ПӗчӗкУпа- 
кассинчен 14 кил, Шепекечрен 4 кил, Пысӑк Упакассинчен - 
20 кил - пурӗ - 38 кил, Имӗлтеше 50 кил - Пысӑк Упакассин- 
чен 40 кил, Пӗчӗк Упакассинчен 10 кил кӗнӗ. Пӗчӗк Кушла- 
вӑшра 78 кил шутланнӑ. Пысӑк Кушлавӑша 205 кил кӗнӗ, кун- 
та Кӳстюмӗр, Ершепуҫ, Хураҫырма тата Пысӑк Упакасси (10 
кил) ялӗсем кӗнӗ. Асӑннӑ 4 ушкӑна стансем тенӗ. Имӗлтеш- 
сем ялӑн Тури урамне пуҫласа яраканӗсем пулнӑ, мӗншӗн 
тесен Тӗрек таврашӗсем 1880-90 ҫулсенелле пӗр ҫӗрелле 
пурӑннӑ. «Посемейный список села Ильдемяшево» текен до- 
кумента Тряковсен пӗтӗм йӑхӗ кӗнӗ. Шӗшкӗпуҫпе Савкка ура- 
мӗсенче пӗтӗмпе пекех Савкка йӑхӗнчи ҫынсем пурӑнаҫҫӗ. 
«Ку йӑха кӗменнисем асӑннӑ урамсенче пӗр 10 киле яхӑн ҫеҫ», 
ҫапла каласа параҫҫӗ ватӑ ҫынсем. Савкка йӑхӗ ялта чи йыш- 
лӑ, чи авалхи йӑх шутланать. Ку йӑха Ухлик, Тимак таврашӗ- 
сем, Исаевсем, Ениковсем, Тимак йышӗнчен тухнӑ Василь- 
евсемпе Лаврентьевсем кӗреҫҫӗ. Савкка йӑхӗнче чаплӑ

ухутниксем, авалах хутла пӗлнӗ ҫынсем чылай пулнӑ. Паян- 
хи кун тӗлне ҫак йӑхран тухса аслӑ шкулсенче вӗренсе пы- 
сӑк пӗлӳ илнӗ ҫынсем те сахал мар.

ТИМАК ЙЛХӖ

Тимак (Савкка йӑхӗн пӗр сыпӑкӗ.)

*г'
Хӗветӗр

4-
Арҫут

Мине Ехим Ҫеркей

Павал

В аҫили■

Арҫут:

Кирилл ■ 
Михал -

Корнил Ваҫили Исай
*г""'

Ехим ИӑкДнат Маҫи Емельян
V -^П орф ир I  I

Йӑван Елӗкҫи Ӗлӗксандр, Михал,
(Илюш) I  Микула Ҫемен,

Микула Унтри Йлья,
(Якку) Иӑван
4-

Коля Юрий Валери 

->  Коля, Вова, Толя, Юра, Витя
Герман 
Ӗ л ӗкҫи -  
Валька 

‘ Веня

,...>Данил 
—> Матви  

Маҫи
Митрофан, Павӑл  
Никонор, Володи

Манӑн кукаҫи Алексей Иванович Еников та хӑйӗн вӑрӑм 
ӗмӗрӗнче (вӑл 82 ҫул пурӑннӑ) тем те курнӑ. Чылай ҫул хуш- 
ши вӑл тимӗрҫӗре ӗҫленӗ.

Ҫав вӑхӑтрах вӑл питӗ хӑюллӑ сунарҫӑ пулнӑ. Вӑрмана 
ҫӳреме юратнӑ, ҫавӑнпах пулӗ хӑйӗн пурнӑҫӗн юлашки ҫулӗ- 
сене кукаҫи вӑрманта утар хуралҫинче ирттернӗ. Кукаҫин ӗҫре 
хытнӑ тӗреклӗ аллисем ачасем валли тетте ӑсталама та ҫыпӑ- 
ҫуллӑ пулнӑ. Мӗн тӗрлӗ япала туман-тӑр вӑл! Ватӑрах ҫын- 
сем каласа панӑ тӑрӑх вӑл пӗр 20 упа тытнӑ. Пӗр ҫулне ҫеҫ 
вӑл 6 упана ҫӗнтерме пултарнӑ. Вӑл вӑрмана кашнинчех пӑ- 
шалпа ҫӳремен, хӑш чухне упасене кукаҫи пуртӑ тӑршшӗпе 
ҫапсах тытма пултарнӑ. Чӑнах та, С. Элкер калашле, маттур 
та хӑюллӑ ҫын пулнӑ Алексей Иванович Еников. Мухтавлӑ 
ентешӗмӗр хӑйӗн «Упасем» ятлӑ калавӗнче манӑн кукаҫи сӑ- 
нарне юратса калӑпланӑ.

Ҫак Савкка урамӗнчех Ҫемен Элкер питӗ хисепленӗ ҫын 
- Иван Сидорович пурӑннӑ. Ӑслӑ та ӗҫченскер, поэтӑн асне 
нумайлӑха кӗме пултарнӑ. Унӑн хӑй лартса ӳстернӗ сачӗ пулнӑ 
(халӗ ҫав вырӑнта Валерий Филиппов пурӑнать). Иван Сидо- 
ровичӑн аслӑ ывӑлӗсем хулара вӗреннӗ, офицера тухнӑ. Си- 
мук ятли яла юлнӑ, кунта пурӑннӑ. Вӑл Клавдия Каскановӑн 
ашшӗ пулать, иртнӗ вӑрҫӑра 1941 ҫулта вилнӗ. Иван Сидоро- 
вич ӗҫленӗ шкул Евгения Сапожникова вырӑнӗнче ларнӑ.

Николай Васильевич Исаев Савкка йӑхӗнчен. Унӑн кука- 
мӑшӗ, Пӗчӗк Упакассинчен пирӗн яла качча килнӗскер, пы- 
сӑк ҫемьеллӗ пулнӑ. Кукамӑшӗн пиччӗшӗ - Митрофан Дмит- 
риевич священник пулса Кӗҫӗн Явӑш чиркӗвӗнче ӗҫленӗ. Вӑл 
Иван Яковлев пек чӑваш алфавитне тунӑ, ӑна лайӑх пӗлнӗ. 
Унӑн ывӑлӗ Иван Митрофанович Чӗмпӗрти учительсен шку- 
лӗнче Иван Яковлевпа пӗрле питӗ килӗштерсе, чунне парса 
ӗҫленӗ. Хӑй те священник ывӑлӗ пулнӑскер, питӗ ӑслӑ ҫын 
шутланнӑ.

Иван Митрофанович Хусанти тӗн семинарийӗн пӗрре- 
мӗшпе иккӗмӗш класӗсене пӗтернӗ хыҫҫӑн, Петербургри при- 
дворнӑй капеллӑна лекет. Унтан вӑл чиркӳсенчи хорсене 
ертсе лыракан специалиста-регента вӗренсе тухать. Ҫамрӑк 
учитель час-часах литературӑпа музыка каҫӗсем йӗркеленӗ. 
Хӑй вӑл сӗрме купӑспа питӗ ӑста каланӑ. Вӑл тӑрӑшнипех 
Чӗмпӗрти шкулта театр уҫӑлнӑ, оркестр ӗҫӗ лайӑхланнӑ, ҫӗнӗ 
инструментсем ҫителӗклех туяннӑ. Иван Митрофанович 
вӗрентнӗ ҫамрӑксем хушшинчен каярахпа чаплӑ солистсем тухни 
лаллӑ. Ку шкулта вӑл 5 ҫул ӗҫленӗ. Шел, тӗлӗнмелле ӑслӑ-тӑн- 
лӑ ҫыннӑн пурнӑҫӗ кӗске пулнӑ, вӑл 35-рех ӳпке чирӗпе вилсе 
выртнӑ. Ӑна Чӗмпӗртех пытарнӑ. И.Я.Яковлев хӑйӗн асаилӗвӗ- 
сенче Иван Митрофановичӑн ӗҫӗсене ҫав тери лысӑка хурса 
хакланӑ. Сӑмах майӑн, хамӑр ялтан Ҫеҫпӗл Мишшипе пӗрле 
вӗреннӗ ҫынсене аса илсе хӑварар. Кушлавӑш уйӗнчен пӗлӗве 
малалла тӑсас шутпа Василий Матвеевичпа Павел Степанович 
Шӑхасанти учительсем хатӗрлекен шкула ҫитнӗ. Вӗсене кунта 
Павел Степановичӑн йыснӑшӗ Александр Ломоносов священ- 
ник вырнаҫтарнӑ пулнӑ. Анчах Василий Матвеевича, те ашшӗ 
вилнипе, те чирленипе ку шкула вӗренсе пӗтерме май килмен.

Колхозсем тунӑ талхӑрта 1930-33 ҫулсенче Савкка тав- 
рашӗнчен те «кулаксем» тупӑннӑ. Семенпа Никита Сябоскин- 
сене пуян хресченсем тесе айӑпланӑ, сӑлтавсӑрах нуша кӑ- 
тартнӑ. Хальхи вӑхӑтра Савкка йӑхӗнчи ҫынсем ялта пӗр 
70-80 киле яхӑн пулӗ.

ЕНЮК ЙӐХӖН НЕСӖЛ ЙЫВӐҪҪИ

Ҫтаппан
4-

Г еорги

Микула 

Ваҫили Павӑл  

Коля Валери  

Димитрий

ЛАВРУҪ ТАВРАШӖ (САВККАРАН)

Ваҫили

Йӑкӑнат Петӗр
/  \  (вӑрҫӑра вилнӗ)

Мктя (Р^ӗкӗте) 

Лавруҫ
■ Макҫӑм

Иуда (Лютюк) 
(вӑрҫӑра вилнӗ)

Коля Толя

С аш а

Кӗркури

,^Коля 
Саш а Ваня

Леня

ҪАПӐҪКИ-САВККА ЙӐХӖН ПАЙӖ

Виктор
*г-

Симун 

Петӗр Иӑван 

Анатули Микула
(вӑрҫӑра

вилнӗ)

Кевриле

Ку|ки

'”1ӑван

Микихвер Петӗр

Й ӑ в ^  '^ [^вӑл  
I  (вӑрҫӑра

Ваҫили вилнӗ)

Йӑван

Виктор

ЕРИЛЕ ЙӐХӖ

Пирӗн ялта анлӑ 
сарӑлнӑ йӑхсем пир- 
ки пуҫланӑ калаҫӑва 
малалла тӑсӑпӑр. Ку 
ретре Ерилеевсем уй- 
рӑмах паллӑ вырӑнта. 
1760 ҫулсем тӗлнел- 
ле ҫуралнӑ Ериле 
старик вӑрӑм та 
типшӗм кӗлеткеллӗ, 
кӑн-кӑвак сухаллӑ 
ҫын пулнӑ. Кӑмӑлӗпе 
тӳлек, ҫӑкӑр-тӑвартан 
ытлӑ-ҫитлӗ ҫын пул- 
нӑ вӑл. Хӑй ытлашши 
пысӑках мар, лутра- 
рах пӳртре пурӑннӑ. 
Ерилен тӗп вырӑнӗ - 

Улатимӗр ывӑлӗн Ваҫҫук Ерилеевӑн ҫурчӗ тӗлӗнче. Эпӗ ар- 
хивсенчи документсене ҫавӑркаласа пӑхнӑ май, Ерилеев ху- 
шамат Упакассинче кӑна пулнине асӑрхаса юлтӑм.

Ерилен 3 ывӑл: Микула, Сергей тата Унтри (ялта Энтрюк

А м ӑ ш ӗ п е  ы вӑл ӗсем

тенӗ) пулнӑ. Микуларан Ериле йӑхӗ ыттисенчен ытларах са- 
рӑлса кайни паллӑ.

1880 ҫулхи списокра Ерилеевсен хуҫалӑхӗсем пӗр вы- 
рӑнтах пулнӑ-ха. Ӳлӗмрен вара, урамсем ҫӗнелсе тата йыш 
хушса пынӑ май, Ериле таврашӗ ҫӳлелле хӑпарса, ытти 
ҫӗрелле те сарӑлнӑ. Микулан аслӑ ывӑлӗ Макар (Якку Пав- 
ловичӑн ват аслашшӗ) хӑйӗн Кириле ятлӑ ывӑлне уйӑрса кӑ- 
ларса, Малтикартиш урамне малалла тӑсма пулӑшать. Кири- 
ле вӑйлӑ та тӗреклӗ ҫын пулнӑ. Микулан иккӗмӗш ывӑлӗ - 
Михал (е Михалук). Унран 4 ывӑл ҫуралнӑ; Якур, Виктор, 
Петюк, Ҫтаппан (Георгий Ерилеев ашшӗ). Якурӑн ывӑлӗсем 
Йӑванпа Георгий йӑхне малалла тӑснӑ. Викторӑн ывӑлӗ Ваҫ- 
ҫук иртнӗ вӑрҫӑра паттӑрсен вилӗмӗпе пуҫне хунӑ, Микулай 
йывӑр чире пула вӑхӑтсӑр ҫӗре кӗнӗ. Петюкӑн ачисем Соньӑ- 
па Ваҫили. Ваҫилийӗ киле кайса кӗни паллӑ. Вӑл Николай Ери- 
леевӑн (вӑхӑтсӑр вилнӗ) ашшӗ пулать.

Муҫҫа - Микулан виҫҫӗмӗш ывӑлӗ, унран Михал ятлӑ 
ывӑл ҫеҫ юлнӑ. Михалӑн ывӑлне Аркадий, хӗрне Варвара 
(Нина Николаевнӑн амӑшӗ) тесе чӗннӗ. Микулан 4-мӗш ывӑл- 
не Кондрат ят хунӑ. Унӑн ывӑлӗ Петюк. Петюкӑн 3 ача пулнӑ. 
Микули вӑрҫӑри сурансене пула вилнӗ. Михалӗ те ҫапӑҫу 
хирӗнче выртса юлнӑ.

Микула ывӑлӗн - Макарӑн - Матви ятлӑ ачи пулнӑ. Мат- 
вирен Павӑл, Павӑлран вара 8 ача ҫуралнӑ - 3 хӗр тата 5 ывӑл: 
Улатимӗр, Петӗр, Ваҫили, Микулай, Якку. Хӗрӗсенчен пӗри - 
Петӗр Яичниковӑн амӑшӗ, тепри, Клавди Кӳстӳмӗре качча 
тухнӑ.

Наҫтуҫӗ Анаткаса качча тухнӑ. Павӑл ывӑлӗсен те ачи- 
сем йышлӑ пулнӑ. Вӗсем пирки халӑхра «Турри ывӑлӗсенчен 
кӳрентермен», - тесе каланӑ.

Ерилен иккӗмӗш ывӑлӗнчен - Ҫеркейран ҫут тӗнчене 
Петӗр килнӗ. Петӗрӗн 5 хӗр (тӑваттӑшӗ ҫывӑхри ялсене кач- 
ча кайнӑ, пӗри ялтах юлнӑ) тата Хӗлиппе Хветюк ятлӑ ывӑ- 
лӗсем пулнӑ. Филилп Петрович Ярмук таврашӗнчен Ултут ят- 
лӑскерне арӑм тунӑ. 4 ывӑлпа 2 хӗр ҫуратса ӳстернӗ вӗсем. 
Асли Павӑл Укураинӑри Шепетовка ҫывӑхӗнче ҫапӑҫса, вӑр- 
ҫӑра хыпарсӑр ҫухалнӑ. Ҫӳллӗ те патвар кӗлеткеллӗ Ваҫи-

ли, авлансанах ӳпке чирӗпе чирленӗ те тек ураланайман. 
Юпала качча кайнӑ Крахвине хӗрӗ те ҫамрӑклах ҫӗре кӗнӗ. 
Тепӗр ывӑлӗ Микулай вӑрҫӑран урасӑр таврӑннӑ. Аслӑ сер- 
жант, мирлӗ ӗҫе кӳлӗнсен, ялти ҫыхӑну уйрӑмӗн начальни- 
кӗнче тимленӗ. Тепӗр хӗрӗ Ултутти. Хӗлипӗн Петӗр ятлӑ ывӑ- 
лӗнчен 5 ывӑл юлнӑ. (Шел, Петӗр хӑй 1941 ҫулта утӑ уйӑхӗнче 
сасартӑк вилсе кайнӑ).

Ваҫилипе Микулай умлӑн-хыҫлӑнах - пӗри 1942 ҫулта, 
тепри 1943 ҫулта чирлесе вилнӗ. Юрать-ха унӑн ытти ывӑлӗ- 
сем: Владимир, Алексей тата Анатули ура ҫине ҫирӗппӗн тӑма 
вӑй-хал ҫитернӗ. Пӗчӗклех ашшӗсӗр, пиччӗшӗсемсӗр юл- 
нӑскерсенӗн сахал мар хура-шур курма тивнӗ, анчах та вӗсе- 
не нуша-асап авса хуҫайман. Виҫҫӗшӗ те тӑван ялта хӑйсен 
телейӗсене тупнӑ, кун-ҫулӗсене хура-шурпа ҫыхӑнтарни ма- 
лалла шанчӑклӑн ярса пусма тӳсӗмлӗхпе чӑтӑмлӑх панӑ вӗсе- 
не. Владимир Петровичӑн 5 ачинчен виҫҫӗшӗ аслӑ пӗлӳ илме 
пултарчӗҫ, иккӗшӗ техникумран вӗренсе тухрӗҫ. Вӗсем пур- 
те Йӗпреҫ тӑрӑхӗнче хисеплӗ те сумлӑ ҫынсем. Владимир 
Петрович хӑйӗн кӗҫӗн шӑллӗпе Ҫӑка урамӗнче (халӗ ӑна Парк

Е р и л е е в с е н  ҫем йи

урамӗ теҫҫӗ) пурӑнать. Сӑмах май, ку урам колхозсем тунӑ 
вӑхӑталла йӗркеленнӗ. Тӗрӗсрех, 1930 ҫулта, кӑрлачӑн 28- 
мӗш кунӗнче.

Ерилен 3-мӗш ывӑлӗ Унтри терӗмӗр. Унӑн ывӑлӗсенчен, 
Ҫтаппанран Алтакки (Евдоким) ҫуралнӑ.Тӗлӗнмелле маттур 
сунарҫӑ пулнӑ теҫҫӗ ун лирки. Алтаккин 2 ывӑлпа 4 хӗр ҫут 
тӗнчене килнӗ. Юлашки икӗ хӗрӗ (Аннапа Маня) ялта хӑйсен 
ҫемйисемпе пурӑнаҫҫӗ. Алтаккин ывӑлӗсем: Унтрипе Йӑкӑ- 
нат иккӗшӗ те иртнӗ вӑрҫӑра пуҫӗсене хунӑ.

Паянхи куна илсен, ялта Ерилеевсем 20 кил ытла.

ЕРИЛЕ ЙӐХӖН НЕСӖЛ ЙЫВӐҪҪИ

Макар Михал 
(Михалук)

Микула

Муҫҫа

Ериле, 

Ҫеркей
I

Петӗр  

Хӗлип Хветюк

Унтри

Ҫтаппан

Алтакки (Евдоким)

ЙӑкӑнатПавӑл Петӗр^__Ш кула Ваҫили(-) Микула 
(в ӑ р ҫ ӑ р а /
вилн^ _

^  Ваҫили(-) Володи Микула Анатули Витали Славик Унтри 
Ӗлӗкҫи I  (вилнӗ) |

Ва^ери Герм ан, Игорь,
^ Алька, С аш а,

Евгений Якку,
П етӗр

Макар -> Кирилл(-) 

М атви------- ->Павӑл
-> Якку, Петӗр  

Микула, Володи 
Ваҫили

Михалук

Йӑван 
Георги

Ваҫҫук (вӑрҫӑра вилнӗ) 
—>Микула

> Ваҫили

Ҫ тап пан-

Муҫҫа

К о н д р ат > Петюк:

~> Георги

-> М ихал >Аркади

>Микула (вӑрҫӑра аманнӑ хыҫҫӑн вилнӗ) 

Михал (вӑрҫӑра вилнӗ)

ЯРЧИ ЙӐХӖ

Малалла Ярчи йӑхӗ ҫинчен каласа парар. Ярчи старик 
хальхи Тури урам хыҫӗнче хуҫалӑх ҫавӑрнӑ, ун анкартийӗ 
пулнӑ вырӑна 3 пӗве чавнӑ. Ярчи старикӗн 3 ывӑл пулнӑ; Ми- 
хала, Хветут, Хӗлип. Урамсем пуҫланса кайсан, вӑл ывӑлӗ- 
сене уйӑрса кӑларнӑ. Михали хальха Ҫеркей Иванович Тря- 
ков пурӑнакан вырӑнта ҫурт лартать (ку вӑл 1850 ҫулсем 
иртсен пулнӑ). Хветучӗ унпа юнашар (Ҫемукка Ульки килӗ вы- 
рӑнӗнче), Хӗлипӗ,вӑл Ярчеев Ваҫҫукӑн ват аслашшӗ, ҫав вы- 
рӑнтах тӗпленнӗ: 18-мӗш ӗмӗр вӗҫнелле паянхи Октябрьски 
(Шӑхча) урамӗн хыҫӗнче вӑрман сарӑлса ларнӑ. Вӗлтрен 
ҫырмин юппинче (Анисимов Николай хыҫӗнче) Ярчи старикӗн 
таврара ҫук пысӑк утар пулнӑ, авалтан юлнӑ сӑмах тӑрӑх унта 
Ярчи старик икҫӗре яхӑн вӗлле тытнӑ, имӗш. Ун патне пыл 
ҫиме е туянма таҫтан та килнӗ. Кам та пулин хӑнана килес 
тӑвас пулсан, вӑл пылне пысӑк чашӑкпах лартса панӑ.

Ҫемен Элкерӗн «Хӗн-хур айӗнче» поэмӑри Пахомкка ата- 
ман Ярчи старике ҫапла каланӑ пулать: «Кӑнтӑрла пире йы- 
тӑпа вӗслетрӗн. Сан патна каҫхине пыратпӑр. Тӑраниччен пыл 
ҫитерсен сана каҫарма пулӗ». Каланӑ - тунӑ. Старик пылне

шеллемен, атаман та ӑна малашне тивмен. Хӗлипӗн пӗр ывӑл 
ҫеҫ, Микула ҫуралнӑ. Микулан вара 6 ывӑл ӳснӗ: 4-шӗ яла 
юлнӑ. Кӗҫӗннисем Петӗрпе (ялта Пӑтькӑ тенӗ) Якурӗ Столы- 
пин вӑхӑтӗнчи реформӑпа килӗшӳллӗн Ҫӗпӗре ҫӗнӗ ҫӗре куҫса 
кайнӑ. Ялта юлнисем Куҫмапа Ҫӗпритун тӑван ялта йӑх сар- 
нӑ. Куҫман Макҫӑм, Михала, Микита ывӑлӗсем. Пурте Аслӑ 
Отечественнӑй вӑрҫа хутшӑннӑ. Макҫӑм Куҫмич старшина 
пулса яла Мухтав орденӗпе таврӑннӑ, пӗр вӑхӑт хушши кол- 
хоз председателӗн ҫумӗнче тӑрӑшнӑ. Михала та вӑрҫӑран 
сывах таврӑннӑ. Пӗр Микитан пурнӑҫӗ сарӑмсӑр ҫапӑҫура 
татӑлнӑ. Вӑл вӑрҫӑра ефрейтор чинӗпе 124-мӗш стрелковӑй 
дивизире ҫапӑҫнӑ. 1942 ҫулта Украина ҫӗрӗ ҫинче Харьков 
ҫывӑхӗнче лирӗн ҫар ҫухатусем тӳснӗ. Дон шывӗ урлӑ каҫнӑ 
чухне Никита Кузьмич вилсе выртнӑ. Микула ывӑлӗн, Ҫӗпри- 
тунӑн, 3 арҫын ача ҫуралнӑ: Ваҫҫук, Якку, Михал. Михалӗ, 
1924-мӗш ҫулта ҫуралнӑскер, вӑрҫӑра 1943 ҫулта паттӑрсен 
вилӗмӗпе вилнӗ. Ваҫҫук пичче ялта тӗпленсе пурӑнать. Якку 
пичче ҫамрӑклах районти комсомол комитетӗнче ӗҫленӗ, кай- 
ран иртнӗ вӑрҫӑра ҫалӑҫса пысӑк наградӑсене тивӗҫнӗ. Вӑл 
подполковника ҫитнӗ.

Йӑван ывӑлӗсем: - Ваҫили (халӑхра ӑна Ваҫилий Ярчейч 
тенӗ, кӳрши те Ваҫли Иванч пулнӑ пирки), Илья тата Хрисан 
(вӑл вӑрҫӑра вилнӗ). Илья Иванович ҫемйинче 6 ывӑл ӳснӗ, 
улттӑшӗ те фашистла Германие хирӗҫ ҫапӑҫма тухса кайнӑ, 
анчах тӑваттӑшӗ: Левенти, Ваҫили, Андриянпа Санюк вӑрҫӑ- 
ран таврӑнайман. Иккӗшӗн ҫеҫ: Ӗлӗкҫипе Йӑванӑн телейӗ хӑй- 
семпе пӗрле ҫӳренӗ, вӗсем яла сывӑ таврӑннӑ.

Кӑштах Ваҫили ҫинче чарӑнса тӑрӑпӑр.Ваҫили вӑйлӑ пул- 
нине ҫак пулӑм ҫирӗплетет. Пӗррехинче Дмитрий Миронович, 
Кӗкури Тимофеевич тата Ваҫили тавлашса кайнӑ: «Кам вӑй- 
лӑрах?» Ваҫили нумай шутласа тӑмасть, 1934 ҫулта колхоза 
илсе килнӗ «Фордзон» трактора ҫӗртен пӗр шит ҫӳлерех 
ҫӗклесе кӑтартать. Кӑна курсан, Кӗркури ҫывӑхра выртакан 
6 метрлӑ пӗренене йӑтать те тепӗр вырӑна кайса хурать. Дмит- 
рий Миронович, аптранӑ енне, 100 кгтуртакантарасана йӑтса 
антарать. Ваҫили ывӑлӗ Йӑван ялта тымар янӑ, тепри, Мику- 
ла, Ҫӗпӗрте Бийск хулинче пурӑнать. Хветутӑн 5 ывӑл

ҫитӗннӗ. Ярчеевсем ялта 12 кил, ҫӗнелсе пыракан иӑх. Ман 
шутпа тепӗр 20-30 ҫултан вӗсен йышӗ 2 хут ӳсме пултарать. 
Ярчеевсем колхоз ӗҫӗнче активлӑ тӑрӑшакан ҫынсем, вӗсен- 
чен нумайӑшӗ хӑйсен пурнӑҫне ҫӗр ӗҫӗпе ҫыхӑнтарнӑ.

ЯРЧИ ЙӐХӖН НЕСӖЛӖН ЙЫВӐҪҪИ

Куҫук

Ваҫили

Михала
-  I
Иӑван Симун

■ Ярчи-
I

Хӗветут

Емельян

Хрисан Павӑл  
(вилнӗ) (Китай)

Иӑван  
(6 ывӑл) ,,

Левенти,
Ваҫили,
Андриян,
Санюк
(вӑрҫӑра
вилнӗ),
Ӗлӗкҫи,
Йӑван

Саня,
Ваня

Хӗлип
4

Микула (лурӗ 6 ывӑл - 
2-шӗн ячӗ пал-

Ваҫили,
Хумма
(вилнӗ),
Санька,
Гриш ш а,
Сямукка
(вилнӗ)

Куҫма Спиридон Якур Петӗр

Макҫӑм,
Михал,
М ӗкӗте
(вӑрҫӑра
вилнӗ)

Якку,
Михал
(вӑрҫӑра
вилнӗ),
Ваҫҫук

ПОЭТӐН ПӖРРЕМӖШ ЮРАТӐВӖ ҪИНЧЕН

Ҫемен Элкер «Хурапа шурӑ» хайлавӗнче хӑйӗн пӗрремӗш 
юратӑвне аса илет. Шкулта юлашки ҫул вӗреннӗ чухне вӑл 
11 ҫулхи хӗрачана Вассӑна юратса пӑрахнӑ. Сарӑ ҫӳҫлӗ, кӑ- 
вак куҫлӑ хытанкарах яштака пӳллӗ ҫамрӑк лике пулас поэт 
чӗринче чи таса та хӗрӳллӗ туйӑмсем ҫуратнӑ. Вӑл ун патне 
вӗҫӗмсӗр ҫырусем, сӑвӑсем ҫырнӑ, анчах хирӗҫ хурав кил- 
менни каччӑ чуннетӑмаланӑ, асаплантарнӑ. Васса Стеланов- 
на ялӑн тепӗр вӗҫӗнче, Савкка урамӗнче пурӑннӑ. Унӑн ҫемйи 
тӗреклӗ хуҫалӑхпа пурӑннӑ, вӑл ашшӗпе амӑшӗн пӗртен-пӗр 
хӗрӗ пулнӑ. Вӑхӑт иртнӗҫем ҫав хӗрӳллӗ туйӑм майӗпен 
сӗвӗрӗлсе вӑйсӑрланса пынӑ, анчах каярахпа та кашни кур-

массерен е аса илсен поэтӑн чӗрине ӑшӑ юхӑм саланнӑ. Тен, 
вӗсен чӗрисем пӗрлешме те пултарнӑ. (Каярахпа Ҫемен Эл- 
кер хӗр хӑйне те питӗ юратнине пӗлнӗ.) Пӗрремӗш тӗнче вӑр- 
ҫинчен поэт йывӑр сусӑрланса килсен, вӑл хӗр умне курӑнма 
вӑтаннӑ, ун юратӑвне тивӗҫлӗ мар, вӗри туйӑм вырӑнне шел- 
лени ҫеҫ юлнӑ тесе шутланӑ-ши. Вӑл Хусана вӗренме тухса 
кайнӑ. Ун хыҫҫӑн Васса ялти каччӑна качча тухнӑ. Кам пул- 
нӑ-ши Элкер юратнӑ хӗрӗн упӑшки? Вӑл Малтикартиш 
урамӗнче ҫуралса ӳснӗ, вӑтам хуҫалӑхра пурӑнакан хресченӗн 
Уҫӑп Павловичӑн ывӑлӗ - Микула пулнӑ. Хӑй вӑхӑтӗнче,
19-мӗш ӗмӗр вӗҫнелле, вӗсен пӳртӗнче ялти шкул вырнаҫнӑ. 
Микулана каярахпа вӑл ял-йышпа яланах сӑпайлӑ та ҫемҫе 
кӑмӑллӑ пулнӑран тата хутла лайӑх пӗлнишӗн (Кушлавӑшри 
земство училищине вӑл «5» паллӑсемпе ҫеҫ - «Похвальный 
листпа» пӗтернӗ) ялта ӑна Николай Осипович тесе чӗнме пуҫ- 
ланӑ. Хытанкарах, ҫӳллех мар кӗлеткеллӗ арҫын яланах ӗҫре 
тӑрмашнӑ, лӑпкӑлӑхӗпе уйрӑлса тӑнӑ. Унӑн ашшӗ йӑхне ялта 
Чакка йӑхӗ теҫҫӗ. 18-мӗш ӗмӗрте чухӑн хресчен, пӑлхавҫӑ 
пулнӑ, Чаккан малалли несӗлӗ каярахпа «кулаксен» тавраш- 
не лекнӗ, вӗсен ачи-пӑчине пурне те Ҫӗпӗре янӑ. Микула 
Ҫӗпӗре лекеймен. «Вӑл 1930 ҫулта кӑрлачӑн 28-мӗш кунӗнче

тӑван ашшӗ килӗнчен уйрӑлса 
тухса, ҫӗнӗ вырӑнта тепӗр тӑ- 
кӑрлӑк(урам)пуҫланӑ», - ҫапла 
пӗлтерет хуҫалӑх уйрӑлни ҫин- 
чен калакан документ. Ӑна Ҫӑка 
урамӗ е Ҫӑка тӑкӑрлӑкӗ тенӗ. 
Микулапа Васса пӗр-пӗринпе 2- 
мӗш тӗнче вӑрҫи пӗтсен уйрӑл- 
нӑ. Васса упӑшкине 11 ача ҫурат- 
са панӑ (5-шӗ вӑхӑтсӑр ҫӗре 
кӗнӗ) 6-шӗ пурнӑҫ ҫулӗ ҫине 
тӑма хатӗрленнӗ. Ҫапла 2 тӗнче 
вӑрҫинче пулнӑ фронтовик-вете- 
ран, 1942 ҫулта амансан, чылай 
вӑхӑт Мордовинчи Торбеевӑри 
эвакогоспитальте сипленнӗ. 

1946 ҫулта 6 ачапа арӑмӗсӗр юлнӑскер, тепре пӗр ачаллӑ, 
вӑрҫӑра упӑшкине ҫухатнӑ хӗрарӑма качча илнӗ. Натиш Вас- 
сапа туслӑ пулнӑ. Чире кайсан Васса упӑшкине хӑйӗн кӳршӗ 
хӗрарӑмӗпе пӗрлешме ыйтнӑ, иккен. Пурнӑҫ тӑршшӗнче кам 
кӑна пулса ӗҫлемен-ши Николай Осипович: ял Совечӗн сек- 
ретарӗнче, страхагентра, Етӗрнери педагогика училищи вал- 
ли вутӑ хатӗрлеттерме уйӑрнӑ ҫын, «Победа» колхозӑн ута- 
рҫи, темиҫе ҫул та районти > алӑх сучӗн заседателӗ пулма 
суйланӑ ӑна! Кашни ӗҫе вӑл тӗплӗ те ҫыпӑҫуллӑ тунӑ. Хӑй 
вӑхӑтӗнче вӑл Ҫемен Элкерпе, Стихван Шавлипе тата ытти- 
семпе те ҫыру ҫӳретнӗ. 82 ҫул тултарсан вӑл лӑпкӑн ҫут тӗнче- 
рен уйрӑлнӑ.

Н .О . О сипов



Каларӑмӑр ӗнтӗ, вӑрман ҫӗр ҫул каялла питӗ ҫывӑх пул- 
ни ҫинчен. Ҫакна кӑтартакан паллӑ-Вӑрнар еннелле каякан 
шоссе сулахай енче упранса юлнӑ йывӑҫсем. Ҫакӑнта ӗлӗк 
питӗ вӑйлӑ ҫӑкалӑх пулнӑ, теҫҫӗ. Тӳрем шӑплӑхри ҫӑкасем 
айӗнче, Тумиксен 4 утарӗ вырнаҫнӑ. Вӗсенчен чи пысӑкки Ни- 
китин Афанасий тытаканни. Унӑн утарӗнче 40 вӗллене яхӑн 
пулнӑ (хут ҫинче 28 шутланнӑ). Вӗллесен шучӗпе ҫынсене 
налук тӳлеттернӗ. Ҫавӑнпа утар хуҫисем вӗсене чылай 
пӗчӗклетсе ҫыртарнӑ. Пыл ун чухне те пысӑк тупӑш паракан 
продукци пулнӑ-ҫке.

А.Никитин та (Архип Илларионович аслашшӗ) хӑйӗн ута- 
рӗнчен ҫулталӑкне 180-шар тенкӗ тупӑш илме пултарнӑ (1 пӑт 
ыраш вӑл вӑхӑтра 50 пус пулнӑ, 1860-70 ҫ.ҫ.).

УТАРСЕМ

В ӗсем  « С о ц и а л и зм »  а р т е л ь т е  ӗ ҫ л е н ӗ  (1 9 5 3  ҫ .)

Упакасси ҫыннисен утарӗсем ытларах Йӗкӗс тӑрӑх, Ка- 
рӑк ҫырми (карӑксем нумай пурӑннӑран каланӑ) хӗррипе, халь- 
хи Ҫӑл ҫырми тӑрӑх вырнаҫса тухнӑ. Ӗлӗкхи Йӗкӗс тӑрӑхне 
хальхипе танлаштарма ниепле те май ҫук. Питӗ хӳхӗм, илӗр- 
тмелле вырӑн пулнӑ кунта. Ҫӑка шӑрши сӑмсана кӑтӑклан- 
тарнӑ, пыл хурчӗсем сӗрлени катаран илтӗнсе тӑнӑ. Ҫав вы-

рӑнта пурӗ 15 утар пулнӑ. Вӗсенчен ытларахӑшне Тури урам 
ҫыннисем тытнӑ. Тахҫан ӗлӗкрех тавралӑхӗ илемлӗ пулнӑ- 
ран-ши, те Йӗкӗс леш енче ирӗклӗ ҫӗрсем нумай выртнӑран, 
ҫак вырӑна тата «ҫуннӑ завод» ҫырми леш енне ялтан уйрӑл- 
са тухакансене пама шутланӑ. Темшӗн-ҫке ку шухӑша кай- 
ран пӑрахӑҫланӑ.

Сӑмах май каласан, «ҫуннӑ завод» тесе 1930 ҫулта йӗрке- 
леннӗ «Социализм» артеле калаҫҫӗ. Вӑл артель пурӗ те 24 
ҫул ҫеҫ ӗҫленӗ. Катка-пичке тунӑ, тӑкӑн авнӑ, халӑха чӑпта 
ҫаптарнӑ, курӑс кӑларнӑ. Вӑрҫӑ вӑхӑтӗнче ҫак артель фронт 
валли ҫуна, кӗреҫе аврисем, вӑрҫӑ техникине чӗркеме чӑпта 
тавраш ҫӗрне-кунне пӗлмесӗр хатӗрленӗ. Пирӗн ялтан ҫӗршер 
ҫын ку артельте ӗҫлесе фронта пулӑшнӑ. Артель правленийӗ 
Тури урамра Семен Домиковӑн 5 кӗтеслӗ пӳртӗнче (ӑна «ку- 
лак» тесе туртса илнӗ) вырнаҫнӑ. Вӑрҫӑ хыҫҫӑн завод ҫумне 
ҫӗнӗ правлени ҫурчӗ ҫавӑрнӑ. 1954 ҫулхи кӗркунне ҫак ар- 
тель ҫунса кайнӑ. Вӑйлӑ пушар кунти ҫуртсене (бараксене), 
кантура, заводне веҫех кӗл тунӑ.

«Ҫуннӑ завод» ҫырминчен ял еннелле Ҫӑл ҫырми выр- 
тать. Ҫак ҫырмара Каҫмичсен (Кузьмич ятран каланӑ) утарӗ- 
сем ларнӑ, пурӗ 5 утар. Ҫӑлне Афанасий Никитин чавнӑ, хӑех 
пӑхса тӑнӑ. Кайран ӑна Ю.З. Ластухин председательте ӗҫленӗ 
чухне чулпах ҫавӑрса, ҫӑлне анлӑлатса майлаштарнӑ.

Кунти вӑрмана 1925-27 ҫулсенче касма пуҫланӑ. Вӑрма- 
на хӑртса халӑха валли ирӗклӗ уйсем тума йышӑннӑ. Мал- 
танхи уйсем Йӗкӗс леш енче пулнӑ. 1930 ҫулсенче халӑх ҫӗрӗ 
ҫине хальхи хырлӑх лартса хӑварнӑ. Ку ӗҫе Йӗпреҫ вӑрман- 
ҫисем кӑна мар, Упакасси ҫыннисем те хутшӑннӑ. Хырлӑха 
Хурашыв енчен лартса килнӗ. Кайран, тепӗр 30 хул иртсен, 
ҫав тӑрӑхра малтанхи сукмак тӑрӑх хытарнӑ ҫул тума пуҫ- 
ларӗҫ. Ун пӗр айккипе ем-ешӗл хырсем лартрӗҫ. Йӗпреҫе Вӑр- 
нарпа ҫӗнӗ ҫул ҫыхӑнтарчӗ.

Карӑкҫырми ҫумӗнчи хӳтлӗхре 5-6 утар та пулнӑ. Вӗсене 
вӑрӑсем тустарни те час-часах пулкаланӑ. Пӗррехинче юла- 
нутлӑ вӑрӑсем Элкерсен утарӗсем ҫине тапӑннӑ. Ҫакна сис- 
сен Якрав старикпе Элкер Павӑлӗ лашасемпе, сунарҫӑ пӑ- 
шалӗсемпе вӗсем хыҫҫӑн вӗҫтереҫҫӗ. Хура шыв вӗҫне ҫитме

те инҫе юлман ӗнтӗ. Винтовкӑсенчен персе, вӑрӑсем Элкер 
Павӑлне (вӑл Ҫемен Васильевич Элкерӗн пиччӗшӗ) вилмел- 
лех амантаҫҫӗ. Якрав старике те питӗ йывӑр амантнӑ, тепӗр 
эрнерен вӑл та вилсе кайнӑ. Вӑрӑсене тытма хутшӑннӑ Алек- 
сей Герасимовича та алӑран амантнӑ, аллине кайран татмал- 
ла килсе тухнӑ.

АРМАНСЕМ

Утарсемпе ҫеҫ мар, армансемпе те пуян пулнӑ кунти ха- 
лӑх. Ҫынсем ҫил вӑйӗпе ӗҫлекен армансемсӗр пуҫне (пирӗн 
ялӑн ҫил арманӗ Ҫӗнӗ урамран Ершепуҫне кайнӑ чухне ҫулӑн 
сулахай енче ларнӑ) шыв тата лаша арманӗсем тытнӑ. Шыв 
арманне тытса тӑма ҫӑмӑл пулман, ҫулсеренех, ҫуркуннесе- 
рен тата-тата кайнӑ. Пӗрехмай юсаса тӑма пысӑк чӑтӑмлӑх, 
вӑй, пӗлӳ, укҫа кирлӗ пулнӑ. Йӗкӗс тӑрӑх ҫеҫ 4-5 арман лар- 
нӑ. Хамӑр ял ҫыннисем ҫеҫ мар, кӳршӗри ялсен е аяккарахри 
ҫынсем те кунта хӑйсен арманӗсене тытнӑ. Кивӗ мӑн ҫул ҫинче 
Захар Осиповичӑн арманӗ, унран кӑшт аяларах Алексей Ива- 
новичӑн (Сумкинсен) арманӗ ӗҫленӗ. Малтан Кирлен, Ҫтап- 
панӑн арманӗсем пулнӑ. Кушлавӑш ҫинче Семен Назарович 
хӑйӗн арманне 12 ҫул хушши пӗртте таттармасӑр ӗҫлеттернӗ. 
Арман пӗвисенче ҫӑрттансем ӗрчесе кайни ҫинчен калаҫҫӗ.

Шуркассинчен аялалла Уҫӑп Павловичӑн арманӗ вы- 
рӑнӗнче малтан Семен Назаровичӑн пулнӑ. Хальхи шкул 
ҫывӑхнелле Сильвестр Синяковӑн шыв арманӗ кӑлтӑртатнӑ, 
тимӗр-тӑмӑр лавкки вырӑнӗнче унӑн ҫил арманӗ хӑлаҫланнӑ.

Лаша арманӗ тытакансем те вуннӑран иртсе кайнӑ. Тури 
урамалла Элкерсен, Кузьма Зиновьевичӑн, Илларион Афа- 
насьевичӑн (хальхи ҫул ҫинче Иван Никифоровпа Иван Еф- 
ремов хушшинче - учта ӗлӗк ҫул тавраш пулман, хупӑ тытнӑ), 
Иван Лазаревичӑн Вӗлтрен шывӗ ҫинче, хальхи кӗпер патнел- 
ле шыв арманӗ, айккинерех, ҫӳлерех лаша арманӗ пулнӑ.

Упакассинчи вак-тӗвекяпаласемпе, какай-тырӑпа сутӑ тӑ- 
вакансем те пулнӑ. Сильвестр Синяковпа Исук старик (Тима- 
ковсен йӑхӗнчен) халӑхра какай пуҫтарса Петербург таранах 
сутма ҫӳренӗ. Павел Степанович Тряков 10-15 сысна усраса 
ҫывӑхри хуласене какай тӑратнӑ. Чи вӑйлӑ купса, ӑс-тӑн ен- 
чен ҫивӗчскер, ҫав вӑхӑтра паллӑ ҫын -Ухлик Макҫӑмӗ пул- 
нӑ. Вӑл час-часах таварпа Ҫӗрпӗве, тӗрлӗ хуласене ҫӳренӗ. 
Халӑхра ӑна хисеплесе Макҫӑм Романович тесе чӗннӗ. Вӑл 
Японипе Раҫҫей хушшинче 1904-1905 ҫулсенче пынӑ вӑрҫӑ- 
ра вилнӗ. Романӑн тепӗр ывӑлӗ Тихӑнӗ ашшӗн мулне 
пӗтӗмпех салатнӑ, теҫҫӗ.

Макҫӑм Романович пек хут пӗлекен ҫынсем ялта татах 
та пулнӑ. Павел Степанович 1917 ҫулсем тӗлнелле юнкер 
пулнӑ, пӗрремӗш тӗнче вӑрҫинче ҫапӑҫнӑ, вӑл патша ҫарӗн- 
че унтер-офицер пулнӑ. Хут пӗлекенсенчен Тури урамра пу- 
рӑннӑ Кузьма Яковлевич Сапожников тата Семен Василье- 
вич Элкер пулнӑ. Кассацисем ҫырмалла-и, ҫыру таврашӗ 
ямалла-и - ялта вӗреннӗ ҫынсем сахал пулнӑ пирки ял ха- 
лӑхӗ вӗсем патне ытларах пынӑ.

ТӖРЛӖ ЕНЧЕН ПАЛЛӐ ҪЫНСЕМ

ЛАВККАСЕМ

Ҫав вӑхӑтри документсене тишкернӗ май, эпӗ тата ҫакна 
та асӑрхарӑм: ялта лавкка тытакансем сахал мар пулнӑ ун 
чухне. Вӗсем халӑха тӗрлӗ енчен кӳрсе килнӗ таварсемпе 
тивӗҫтерсе тӑнӑ. Акӑ, илӗпӗр Мӗтри Сапожникова. Унӑн сутӑ 
тумалли ятарлӑ вырӑн пулнӑ, тӑпӑл-тӑпӑл ҫуртра вырнаҫнӑ 
вӑл. Ял ҫыннисене те, килен-каяна та пӗр вӗҫӗмех хӑй патне 
туртнӑ. Вӑл ытларах промышленность таварӗсем сутнӑ. Ку 
лавккари пек йышлӑ тавар ялта тек нихӑшӗн те пулман. Кол- 
лективизаци тапхӑрӗ кӗрлесе ҫитсен, лавккаҫӑн ҫуртне те, 
пурлӑхне те туртса илнӗ. Пачча Симунӗ те сутӑҫ ӗҫне сама- 
ях ӑнтарнӑ. Ҫӑкӑр-кулачсӑр пуҫне вӑл халӑха ҫурта сутса 
пайта пухнӑ. Апла пулин те, тулӑх пурнӑҫпа пурӑнма мехел

ҫитереймен Симун. Ялта 30-мӗш ҫулчченех упраннӑ юлашки 
хура лӳрт Симунӑн пулнӑ, теҫҫӗ. Колхоз йӗркеленӗ вӑхӑтра 
ӑна пакурсемпех тӗксе йӑвантарни ҫинчен каласа пачӗҫ мана. 
Чухӑнлӑх палли куҫ умӗнчен тасалтӑр тенӗ-ши? Сергей Ми- 
хайлович (Максим Сергеевичӑн ашшӗ) апат-ҫимӗҫ тата вак- 
тӗвек япаласемпе суту-илӳ тӑвакан лавккинчен те ҫынсем 
татӑлма пӗлмен. Малтикартишӗнчи Степан Михайлович 
канцеляри таварӗсене кӳрсе килсе сутса тӑнӑ.

Кушлавӑш тӑрӑхне ҫӗрулми 19-мӗш ӗмӗр варринелле тин 
ҫитнӗ, иккен. Лна Чӑваш енче 1830-40 ҫулсенче тин уйрӑм 
лаптӑксемпе лартса ҫитӗнтерме тытӑннӑ.

Чи малтанхи ал пӑчкине ялта кам тытса курнӑ, тетӗр? 
Тӗрек ывӑлӗ Кӗпитун мучи! Акӑ, Тури урама пуҫласа яр*- 
сан,1850 ҫулта Ухванеҫ Никитин уйрӑлса тухса ҫӗнӗ ҫурт 
лартма шутланӑ. Кӗпитун мучи ун патне нимене ҫав пӑчкӑна 
йӑтса пынӑ та.

Пӗрремӗш патефон Уҫӑп Алекҫейчӑн пулнине калаҫҫӗ 
(20-мӗш ӗмӗр пуҫламӑшӗнче). Малтан унпа сайра-хутра кӑна.

ытларах мӑнкунсенче ҫеҫ усӑ курнӑ-мӗн. Унӑн хӗрӗ Енькка 
Мӗлӗше качча кайнӑ чухне патефона мӑн урама илтӗнмел- 
лех янӑ. Туй курма пынисем ҫав тӗлӗнтермӗш ҫине ӑмсанса 
та кӑсӑкланса пӑхнӑ ӗнтӗ.

Ялти лур урамсем те хӑҫан пуҫланса кайни ҫинчен ҫыр- 
тӑмӑр ӗнтӗ, анчах пӗрне манса хӑварни статья вӗҫне тухас 
умӗн тин палӑрчӗ. Ҫӗнӗ урам (хут ҫинчи пек каласан, Советс- 
ки урамӗ) историйӗ ҫапларах. 1880 ҫулта туса хатӗрленӗ ял пла- 
нӗнче Вӗлтрен юханшывӑн леш енне ҫӗр лаптӑкӗсем уйӑрса хӑ- 
варнӑ. Унта Турикаспа Вӑтакас ҫыннисен ят ҫӗрӗсем пулнӑ.

Ял планне туса хатӗрличчен маларах Маття урамӗнче 
питӗ вӑйлӑ пушар сиксе тухнӑ. Ҫакӑн хыҫҫӑн Уравӑш 
вулӑсӗнчи кантур ҫынни Сергей Александров ыйтнипе Етӗр- 
не уесӗнчен Боголюбов хушаматлӑ техника яла ҫӗнӗрен 
планлама янӑ пулнӑ.

Ҫак пулӑмсем хыҫҫӑн 1892-95 ҫулсенче Геннадий Мат- 
веев аслашшӗ - Матви Павлович Вӗлтрен урлӑ каҫса ҫӳреме 
кӗпер тунӑ, юханшывӑн тепӗр енче вӑл кил-ҫурт лартнӑ. 
Ҫапла пуҫланса кайнӑ та Ҫӗнӗ урам. Матви ҫумнех Лариван 
Сахарӗ тата Тӗрек йӑхӗнчи Петӗрӗн Уҫӑп ывӑлӗ пырса лар- 
нӑ. Екатерина Сумкина вырӑнӗнче Семен Сильвестровӑн хӗрӗ 
Антуни пурӑннӑ. Ун патне Митрахван Петӗрӗ киле пырса кӗнӗ. 
1938-39 ҫулсенче Ҫӗнӗ урамра вӑйлӑ пушар алхаснӑ, асӑннӑ 
ҫурт хуҫисен пурлӑхӗсем пӗтӗмпех кӗлпе вӗҫсе кайнӑ. 
Пушар хыҫҫӑн Митрахван Петӗрӗ ҫак урамран тӑварах ҫӗнӗ 
ҫурт ҫавӑрнӑ. Вӗсем кунтан кайсан, ку вырӑна Тимахви Сум- 
кин куҫса ларнӑ. Вӑл унччен Шӑхча урамӗнче Савелий Федь- 
ков (вӑл лесникре ӗҫленӗ май ялта тӗпленсех пурӑнман) кил- 
ӗнче кӗтеступнӑ пулнӑ. Сумкинсен тӗп вырӑнӗ - Роман Сумкин 
килӗ. Ку килтен Елӗкҫи тухса ларнӑ. Ҫак килте Пӑлакипе Гру- 
ша пӗртӑван хӗрсем пурӑннӑ. Калама ҫук хитре те илӗртӳллӗ 
пулнӑ вӗсем. Семен Васильевич Элкер ҫамрӑк чухне Пӑла- 
кипе питӗ туслӑ пулнине калаҫҫӗ. Темшӗн-ҫке шӑпа вӗсене 
пӗрле пурӑнма ҫырман. Ҫамрӑклӑхри чечен те ӑнӑҫман юра- 
ту темине хӑйӗн чылай произведенинче хускатнӑ мухтавлӑ 
ентешӗм.

УПАКАССИНЧИ СУМКИНСЕМ

,Павӑл.

Ҫӗпритун ^

Тимахви Хӗритун Ӗлӗкҫи Улатимӗр
^  \< ^  (Пашковсем) ^

М и к у л а А н а н и  Илья Михала
(Йӗпреҫ) (Иӗпреҫ)

Раман Петӗр
I

Йӑван (вӑрҫӑра вилнӗ), Хӗветӗр, Микула

ПӖРРЕМӖШ ТӖНЧЕ ВӐРҪИ

Ҫакӑ паллӑ: 38 ҫӗршывӑн ертӳҫи каварлашса тата ют 
мула хапсӑнса пуҫласа янӑ ку вӑрҫа. Унӑн синкерлӗ хумӗ Чӑ- 
ваш Енне те вӑйлӑн пырса ҫапнӑ. «Вӑрҫӑ тухнӑ» текен хӑру- 
шӑ сӑмахсем ял ҫыннисене кулянтарсах ӳкернӗ. Епле кулян- 
мӑн? Ара, талккишпе пиҫсе ҫитнӗ тырпула уй-хиртен пуҫтарса 
кӗртмен. Арҫынсене, туртӑм вӑйне фронта ӑсатма пуҫланӑ^ 
Вӑраха тӑсӑлнӑ вӑрҫа чӑвашсенчен 100 пин ытла вӑйпитти 
арҫын вӑрҫа хутшӑннӑ, чӑваш халӑхӗн ӗҫлеме пултаракан- 
нисенчен 43 проценчӗ алла хӗҫпӑшал тытса хаяр ҫапӑҫу вут- 
не кӗнӗ. Ку ҫеҫ те мар-ха, 17 пин ытла чӑваша окопсем чавма 
е хӗҫпӑшал туса кӑларакан заводсене ӗҫлеме ӑсатнӑ. Унч- 
чен заводсемпе фабрикӑсенче 11 сехет ҫурӑ ӗҫлеттернӗ пул- 
сан, вӑрҫӑ ҫулӗсенче ҫынсем 13-14 сехет таран вӑй хунӑ. '

Вӑрҫӑ терчӗ уйрӑмах ялсенче пурӑнакансене нушалан- 
тарнӑ. Лашасӑр тӑрса юлнӑ хресченсем пӗтӗм йывӑр ӗҫе алӑ 
вӗҫҫӗн пурнӑҫланӑ. Ун чухне 30 пин лашана вӑрҫа ӑсатнӑ вӗт. 
Вӑрҫӑ йывӑрлӑхӗсен ҫӗклемӗ хӗрарӑмсем ҫине тиеннӗ. Пур- 
нӑҫӗ вара чӑтмалла мар хӗсӗнсе ҫитнӗ. Кунсӑр пуҫне тата 
вӑрҫӑ куланайӗ (кун пек парӑм та пулнӑ) юлашки тире сӳнӗ. 
Налук шучӗпе хресченрен юлашки выльӑх-чӗрлӗхе, кӗлет- 
сенчи тырра пуҫтара-пуҫтара кайнӑ. Ҫапла, пур ҫӗрте те тенӗ 
пек чухӑнлӑх хуҫаланнӑ. Выҫӑллӑ-тутӑллӑ пурӑнакансем

уйсенче тӗштырӑ тата ытти культурӑсене ҫитӗнтерейми пул- 
нӑ. Акӑнман ҫӗр лаптӑкӗсем нумайланса пынӑ.унӑн лаптӑкӗ 
21 процентпа танлашнӑ.

Ҫав ҫулсенче Пысӑк Упакассинче пурӗ 266 хуҫалӑх шут- 
ланнӑ, ялта Т350 ҫын пурӑннӑ. (Кашни хуҫалӑха вӑтамран 5,1 
ҫын тивет.-Ред.). Ҫак йышран фронта 200 ҫын ытла тухса 
кайнӑ. Архиври документсемпе паллашнӑ хыҫҫӑн, ҫакӑ пал- 
лӑ пулчӗ: хӑш-пӗр ҫемьесенч.н 3-4-шар арҫын вӑрҫӑ вутне 
кӗнӗ. Паллӑ ентешӗмӗр Ҫ. Элкер ҫыравҫӑ ахальтен мар «Вут- 
па ҫулӑм витӗр» романӗнче хӑйсен ҫемйинчен харӑсах виҫҫӗн 
тан вӑрҫа тухса кайни ҫинчен ҫырса кӑтартать. Хӑйне, 20 
ҫулхи каччӑна, 1915 ҫулӑн пуҫламӑшӗнче Карпат тӑвӗсен 
ҫывӑхӗнчи ҫапӑҫусене кӗме тивнӗ. Хӑш-пӗр кунсенче калама 
ҫук юнлӑ ҫапӑҫусем пулса иртнӗ. 1915 ҫулта вырӑс ҫарӗ ыт- 
ларах чухне каялла чакса пынӑ. Кашни кун 20-шер ҫухрӑм 
чакни те пулнӑ. Салтакӑн кунӗн-ҫӗрӗн окопсемпе траншейӑсем 
чавма тивнӗ. Ӗҫе вӗҫлесен хӳтлӗхе пӑрахса каялла утма тивнӗ.

Ҫапӑҫусенче иксӗлми хӑюлӑхпа хастарлӑх кӑтартнӑ пы- 
сӑкупакассисем те нумайӑн вӑрҫӑ хирӗнче выртса юлнӑ.

Акӑ 1914,1915,1916,1917,1918 ҫулсенчи ратниксен 
списокӗ. Сӑмахран, Григорий Александров 146-мӗш полкра

хӗсметре тӑнӑ, 1918 ҫулта чире пула салтак тивӗҫӗнчен 
хӑтарнӑ.

Семен Андреев ҫапӑҫӑва 1915 ҫулта кӗнӗ, пӗр тан мар 
тытӑҫура йывӑр аманнӑ. Каярахпа, йывӑр аманнине чӑтса ир- 
ттернӗскере, киле янӑ. Михаил Викторов та ҫалӑҫу хирӗнче 
сусӑрланнӑ, 3-мӗш ушкӑнри инвалид каярахпа патшалӑх пу- 
лӑшӗвӗпе усӑ курса пурӑннӑ. Василий Кондратьев йывӑр су- 
рансене пула лазаретра вилсе кайнӑ... Ҫухатусем кӗттермен: 
вӑрҫӑн малтанхи икӗ ҫулӗнче Упакасси ялне 40 салтак ҫемйи 
ячӗпе «хура» хут килнӗ. Тепӗр икӗ ҫултан тата 30 салтак 
вӑрҫӑ хирӗсенче выртса юлни ҫинчен хыпар ҫитнӗ.

Филипп Романов, Захар Яковлев, Федот Гураев, Ефим 
Тряков... пурӗ 70 салтак яла таврӑнман.

Тыткӑна лекнисемпе хыпарсӑр ҫухалнисен шучӗ пысӑк 
пулнӑ. Акӑ, Илья Трофимов 1914 ҫулхи чӳк уйӑхӗн 
10-мӗшӗнчи ҫапӑҫу хыҫҫӑн хыпарсӑр ҫухалнӑ.Спиридон Яр- 
чеев шӑпи те ҫавнашкал. Вӑл, 1905 ҫултах хӗсмете тӑнӑс- 
кер, вӑрҫа Ҫӗлӗрти стрелковӑй полкпа кӗнӗ. 1915ҫулхи ҫурла 
уйӑхӗн 30-мӗшӗнчи тытӑҫура хыпарсӑр ҫухалнӑ. Кузьма Яков- 
лев, Ҫемен Элкер пекех, Австри тыткӑнне лекнӗ. Кун пекки- 
сем татах та пур. Хӑй вӑхӑтӗнче Ҫемен Элкер, каларӑмӑр 
ӗнтӗ, «Вутпа ҫулӑм витӗр», «Шурӑмпуҫ килсен» романӗсен- 
че вӗсем пирки аван ҫутатса панӑ.

Аваллӑх хучӗсем ҫакна та ҫирӗплетсе параҫҫӗ: пӗрремӗш 
тӗнче вӑрҫинчен тӗрӗс-тӗкел таврӑннӑ ентешӗмӗрсенчен 
чылайӑшӗ иккӗмӗш тӗнче вӑрҫине те хутшӑннӑ. Акӑ, Павел 
Ермаков пӗрремӗш тӗнче вӑрҫинче сывӑ тӑрса юлнӑ унтер- 
офицер, иккӗмӗш тӗнче вӑрҫинче Воронеж хулишӗн пыракан 
ҫапӑҫура пуҫ хунӑ. Ефимпа Яков тата Семен Тряковсен шӑпи 
те ҫапла синкер килсе тухнӑ.

Пӗрремӗш тӗнче вӑрҫи ҫинчен тӗпчесе пӗлмелли нумай. 
Ҫак ӗҫе ҫамрӑк ӑрӑва анлӑрах явӑҫтарасчӗ.

Яла коллективизаци тапхӑрӗ ҫӗмӗрттерсе ҫитсен, пур- 
нӑҫ, чӑнах та, хуранти шыв пек вӗресе тӑма пуҫланӑ. Ӗнер 
кӑна чипер пурӑннӑ хресченех кулактесе айӑпланӑ, унӑн пур- 
лӑхне туртса илнӗ, хӑйне ҫемйи-мӗнӗпех Ҫӗпӗре тытса янӑ. 
Акӑ, ман умра - мӑн Упакассинчи «кулаксен» списокӗ. Унта 
16 хресчене кӗртнӗ. Паллах, вӑл тулли мар список. Камсене 
чи малтан пырса ҫапнӑ-ха ҫав юхӑм? Тӗрек таврашӗнчен 7 
кил, Сябоськинсем иккӗн, Ефимпа Степан Синяковсем, 
Михаил Кудрявцевпа Исай Герасимов, Емельян Ярчеевпа 
Семен Домиков тата Осип Павлов (Чакка йӑхӗнчен) ним шут- 
ламан туман ҫӗртен «кулак» пулса тӑнӑ. Мана хама ҫакӑ та 
тӗлӗнтерет: Ҫемен Элкерӗн «Хӗн-хур айӗнче» поэминче 
сӑнарланӑ пуянсем вӑхӑт иртнӗҫемӗн чухӑнланса юлнӑ е 
ыттисенчен нимӗнпе те уйрӑлса тӑман (вӗсем камсем пулни- 
не ялта пӗлеҫҫӗ), чухӑн хресченсем вара кулака куҫнине 
мӗнле ӑнлантарса памалла-ха? Паллах, кунта вӑл е ку хрес- 
чен мӗнлерех вӑй-халпа ӗҫленине мала хумалла пулӗ. Кун 
каҫа тар юхтарса ӗҫлекен хӑйне пурӑнмалӑх пурлӑхне пухма 
та, ҫурт-йӗрне ҫавӑрма та пултарнах ӗнтӗ. Малтан юлхав пул- 
нисенчен хӑшӗсем колхозсем тунӑ тапхӑрта самаях ура ҫине 
тӑма май тупнинчен те тӗлӗнместӗп эпӗ. Вӗсем, колхозсем 
тума тытӑнсанах, пӗрлешӳллӗ хуҫалӑха ҫырӑнса, ют пуян- 
лӑх хуҫисем пулса тӑнӑ.

Манӑн куҫ умне Павӑл Уҫӑпӗн сӑнарӗ тухса тӑрать. Унӑн 
ашшӗ ялта ыттисенчен вуҫех уйрӑлса тӑман ҫын пулнӑ. 
Ывӑлӗ вара пӗр вӗҫӗмехтӗрмешнӗ, мул-пуянлӑх пухассишӗн 
тӑрӑшнӑ. Вӑл хӑй аллипе лаша тата шыв арманӗ туса ларт- 
нӑ. Кунӗн-ҫӗрӗн ҫӑнӑх, кӗрпе авӑртнӑ вӗсем. Ҫапла майпа пуҫ- 
тарнӑ пурлӑха колхоз тунӑ вӑхӑтра туртса илнӗ, ҫемйине 
Ҫӗпӗре янӑ. Сильвестр Синякова та синкер шӑпа кӗтсе тӑнӑ 
иккен. Малтан вӑл 12 ҫул хушши Чӗмпӗр кӗпернинчи пӗр уес- 
ра тара кӗрӗшсе ӗҫлесе тар юхтарнӑ. Икӗ хутчен ҫапла 
тӗрмешсе сахал мар укҫа тума пултарнӑ вӑл. Каччӑ ҫулне 
ҫитсен, Сильвестр пӗр пуянрах ҫыннӑн хӗрне ҫураҫма каять. 
Пуян хӑйӗн шухӑшӗнчен пӗр шит те чакмасть: «Хӑҫан та хӑ-

АЙӐПСӐР АЙӐПЛАННИСЕМ

ҫан ҫӗрпӳртрен тухса, йӗркеллӗ ҫурт ҫавӑрса лартан, ҫавӑн 
чухне кӑна эс манӑн хӗре качча илӗн». Ҫак сӑмахсене чӗри 
варринех йышӑнать каччӑ. Юлашкинчен вӑл лилӗк кӗтеслӗ 
ҫурт лартма вӑй ҫитерет, икӗ арман хуҫи пулса тӑрать.

Унпа пӗртӑван Ефим та малтан Шепекечре тарҫӑра 
ӗҫленӗ. Вӑл та укҫа-тенкӗллӗ лулса тӑрсан, пысӑк хуҫалӑх 
ҫавӑрса лартать. Ҫакӑн пек тӗрмешни Сильвестршӑн та 
Ефимшӑн та ссылкӑпа вӗҫленнӗ.

Ефим хӗрӗ Ульки каласа панинчен ҫакӑ паллӑ: «1931 
ҫулта аттепе аннене, пиччепе инкене, мана (эпӗ 13 ҫулта пул- 
нӑ), 7 ҫулхи Татьяна, 10 ҫулхи Анфис йӑмӑксене пурне те 
хальхи Екатеринбург облаҫне ссылкӑна кӑларса ячӗҫ. Ссыл- 
кӑна яриччен кӑшт маларах килти пурлӑха: 2 лашапа 2 ӗне, 6 
сурӑхпа 2 сысна тата ҫурт-йӗртен: 6 кӗтеслӗ пурӑнакан пӳртпе 
2 кӗлете, 2 витепе мунчапа лаҫҫа, вырӑсла хапхана пирӗнтен 
туртса илчӗҫ, ҫие тӑхӑнма лӗр тумтир те хӑвармарӗҫ, килтен 
выльӑхсене кӑларнӑ пек хуса кӑларса ячӗҫ», - пысӑк кӳренӳ- 
пе аса илетчӗ Ольга Ефимовна.

Ачисене ҫур ҫул иртнӗ хыҫҫӑн куккӑшӗ пырса каялла 
илсе кайнӑ. Ашшӗпе амӑшӗ ссылкӑран таврӑниччен куккӑ-

■■«Ц'

шӗпе яла килнӗ ачасем килтен киле ыйткаласа ҫӳресе тӑран- 
малла пулнӑ. Хӑйсен килӗ вырӑнӗнче нимӗн те хӑварман, пуш- 
пушӑ вырӑн ҫеҫ юлнӑ. Вӗсен пӳртӗнчен ялти 7 ҫул вӗренмел- 
ли шкул ҫуртне туса хунӑ. Кулак ачисем тесе вӗсене вӗренме 
те илмен, малтан 3 ҫул шкула ҫӳренипех ҫырлахмалла пулнӑ 
Улькин те. Чун-чӗрене вырнаҫайми тӗрӗсмарлӑх хуҫаланнӑ ҫав 
ҫулсенче!

Нимсӗр тӑрса юлнӑ ҫынсем яла таврӑнсан, ял-йыш тата 
тӑванӗсем пулӑшнипе ура ҫине тӑнӑ. Кӑшт тӑхтасан, колхоза 
ҫырӑннӑ. Ефим 3 ҫул хушши кӗтӳ кӗтнӗ. Тепӗр хут хуҫалӑх 
ҫавӑрма ӗмӗтленнӗ вӑл. Анчах та 1937 ҫулта такам элекле- 
нипе ялти 4 ҫынна - Ефим Синякова (Егорова), Осип Павлов- 
ла Николай Кудрявцева тата Кузьма Сотникова пӗр каҫ тыт- 
са кайнӑ. Ҫул ҫинче вӗсене пӗр-пӗринчен уйӑрнӑ. Ефим Егоров 
Архангельск облаҫне лекнӗ. Унпа пӗрле пулнӑ кӳршӗ ял - 
Ершепуҫ - ҫынни кайран каласа панӑ тӑрӑх, Ефима ҫавӑнта 
вӗлернӗ, 40 ҫынна пӗр шӑтӑка чиксе хунӑ. Ҫакӑн пек пӳкле 
вӗҫленнӗ Совет влаҫӗ умӗнче ним айӑпа та кӗмен ҫыннӑн 
пурнӑҫӗ.

Нумаях пулмасть вӗсен таса ячӗсене тавӑрни ҫинчен ха- 
ҫатсенчен пӗлтӗмӗр. Тӗрӗслӗх ҫиеле тухрӗ.



Манар мар

Вӑрҫа пур ҫын та ылханаҫҫӗ:
«Лҫта пӑхатӑн - тытӑҫу».
Уроксенче манран ыйтаҫҫӗ:
«Пулать-ши вӗҫӗ ҫапӑҫун...»
«Лна пин хут аса илсен те,
Тавӑрас ҫук вилнисене», - 
Ман асанне ҫапла калать те,
Шӑлса илет куҫӗсене.
Вӑрҫӑ ҫинчен кӑна мӗн чухлӗ 
Ҫырса тултарнӑ! Мӗн тума?
Тек ҫырмалли юлман та пулӗ - 
Темскер хускатрӗ чунӑма.
Анчах туятӑп ӑшӑмра та 
Пӗрре те лӑпкӑ мар паян.
Вилнӗ салтак умра тӑрать пек,
Ыйтать пек: «Эс мана ан ман!»
Тен, ҫавӑнпа асрах тытатӑп 
Ҫухалнӑ паттӑрсен ятне.
Вӗсен ҫул-йӗрӗпе утатӑп,
«Ҫитетӗп» ҫапӑҫу хирне:
Ман куҫ умне тухса тӑраҫҫӗ 
Юнпа пӗвеннӗ чечексем.
Ют ҫӗр ытамӗнче выртаҫҫӗ 
Упакассин яш каччисем.
Енчен хам тивӗҫе мансассӑн 
Ӳпкелӗҫ манӑн ентешсем.
Хӗр-упраҫа савса курмасӑр 
Ҫапӑҫура пуҫ хунисем.
Ик теҫетке ҫул пуҫтаратӑп 
Сире эп, ятсӑр паттӑрсем.
Сире юнашарах куратӑп:
Тасан ҫиҫеҫҫӗ сӑнӑрсем.

ПИРӖН ЕНТЕШСЕМ АСЛӐ ВӐРҪӐРА

1941 ҫул. Июнӗн 22-мӗш кунӗ. Тӗрӗсрех каласан, тул ҫути 
тин кӑна карӑнма луҫланӑ вӑхӑт. Ҫывӑхри вӑрманта каҫса 
кайсах кайӑксем юрӑ кӗвӗлеҫҫӗ. Мӗнпур тавралӑх ҫемҫе ый- 
хӑран вӑранма хатӗрленет. Ку шӑплӑха ҫил те сас туса пӑс- 
ма именсе тӑрать тейӗн. 335 килтен тӑракан Пысӑк Упакасси 
ялӗ те пӗчӗк ача пек ӑшӑ ыйхӑра. Ваттисем ӗнер, шӑматкун 
мунчинче ҫан-ҫурӑмне хурӑн милӗкӗпе лайӑх каниччен вӗте- 
ленӗ хыҫҫӑн, халӗ вырӑн ҫинче ырӑ канӑҫ тупнӑ. Яш-кӗрӗм 
вара анчахрах лӑпсӑркка хурама айӗнчен кайма ӗлкӗрнӗ. Тен, 
вӗсенчен чылайӑшӗ ыран вырсарникун, Вӑрнарта пуҫлана- 
кан ярмӑрккана кайӗ. Эх, ҫамрӑклӑх, ҫамрӑклӑх! Ҫи-пуҫ питӗ 
яках пулмасассӑн та, ҫӑкӑр-тӑвартан ҫителӗклех пурӑнмасас- 
сӑн та савӑнӑҫлӑ вайӑ-кулӑра, илӗртӳллӗ юрӑ-ташӑра, кун 
каҫипе ӗҫре тарласа ӗшеннине пӑхмасӑр, Алтӑр-ҫӑлтӑр ӳпӗнсе, 
сывлӑмне ҫӗр ҫине тӑкичченех пӗрле савӑнасшӑн вӑл. Халлӗ- 
хе вӗсенчен пӗри те Тӑван ҫӗршывра вӑрҫӑ пуҫланни ҫинчен, 
вӑл мирлӗ халӑхӑн пурнӑҫне арӑш-пирӗш пӑтраштарма тытӑн- 
ни ҫинчен пӗлмест-ха. Пӗлме пултарайман ҫав манӑн ентешӗм- 
сем ҫак ырӑ та лӑпкӑ самант кӗҫех улшӑнса каясса, хӗвеланӑҫ 
енчен урнӑ фашистсем пирӗн ҫине вут-ҫулӑмпа килсе кӗрес- 
се. Пӗлес лулсан та, мӗнех тума пултарӗччӗҫ-ши вӗсем?

Манӑн 20 ҫул та тултарма ӗлкӗреймен, ку таранччен хӗре 
те чуп туса курман яшсене хӗрхенес килет паян. Юрату ҫулӑ- 
мӗпе кӑварланас вырӑнне вӗсен ҫамрӑклӑхне вӑрҫӑ вучӗ ҫун- 
тарса кӗл турӗ, ҫӳҫӗсене вӑхӑтсӑр шуратрӗ, чылайӑшне ют 
ҫӗрте ӗмӗрлӗхех вырттарса хӑварчӗ. Вӑрҫӑн ылханлӑ ҫулӗ- 
сем ҫамрӑклӑх чечекне пӗр хӗрхенӳсӗр таптаса ватса 
нимӗрчӗҫ.

Вӑрҫӑ пуҫланнӑ-пуҫланманах, пирӗн тӑрӑхран ҫапӑҫу хир- 
не 340 арҫын тухса кайнӑ. Вӗсем, алла пӑшал тытса, тӗрлӗ 
фронтсенче урса кайнӑ тӑшманпа ҫапӑҫнӑ. Анчах та тан мар 
пулнӑ вӑйсем. Фашист малтанхи вӑхӑтра пирӗн салтаксене 
луҫ ҫӗклеме паман. Шӑпах вӑрҫӑн малтанхи ҫулӗсенче тӑ- 
кӑннӑ та пирӗн ялтан кайнӑ ҫынсем.

Аслӑ Ҫӗнтерӳ 60 ҫул ҫитнине паллӑ тунӑ ҫулталӑкра 
манӑн вӗсен вилӗмсӗр ячӗсене халӑх умне кӑларас килет. Ҫам- 
рӑк ӑрӑвӑн пӗлмеллех вӗсене.

Вӑл Б р е с т  к р е п о ҫ н е  
х ӳ т ӗ л е н ӗ  (1 9 4 1  ҫ.)

Эпӗ тупса палӑртнӑ доку- 
ментсене тӗпе хурсан, ҫакӑ ку- 
рӑнать: вӑрҫӑ пуҫланнӑ малтан- 
хи ҫулах лирӗн ялтан фронта 
кайнӑ 27 ҫын пуҫне хунӑ. Ытла- 
рахӑшӗ халӗ те хыпарсӑр ҫухал- 
нисен йышӗнче.

Кам пӗлмест пулӗ Брест кре- 
поҫӗ ҫинчен!? Чи малтан ҫак гар- 
низонра тӑракансем фашистсем- 
пе куҫа-куҫӑн тӑнӑ. Пӗчӗк йышлӑ 
ушкӑна ура ҫине лартса чӗркуҫ- 
лентерме вӑй-хал ҫитереймен 
тӑшман. Юлашки луля пӗтиччен, 
юлашки юн тумламӗ юхса тухич- 
чен ҫалӑҫнӑ пирӗн паттӑр сал- 
таксем. Вӗсем хушшинче 22 
ҫулхи Антон Михайлович Евгра- 

фов та пулнӑ. Акӑ, пирӗн умра унӑн юлашки сӑнӳкерчӗкӗ, 
вӑрҫӑ луҫланиччен эрне маларах кӑна тутарнӑскер. Вӑл ӑна 
хӑйӗн ҫывӑх тусне Захар Кузьмич Ластухина ярса панӑ. Лешӗ 
ҫырӑва илнӗ тӗле хӗвеланӑҫӗнче вӑрҫӑ ҫулӑмӗ хӑрушшӑн 
кӗрлеме тытӑннӑ. Антон Евграфова, йывӑр аманнӑскерне, Гит- 
лер ҫынҫиенӗсем тыткӑна илсе кайнӑ. Унӑн ҫамрӑк кун-ҫулӗ 
концлагерьте татӑлни лаллӑ.

Пирӗн ентешсенчен теприне, Василий Данилович Дани- 
лова шӑпа пурӗ те 19 ҫул ҫеҫ пурӑнма пӳрнӗ. Тула облаҫӗн- 
чи Кротово ялӗшӗн пынӑ хаяр ҫапӑҫусенчен пӗринче хӑюллӑ 
стрелокӑн пурнӑҫӗ вӑхӑтсӑр татӑлнӑ. Мӗн ҫинчен шутланӑ- 
ши салтак юлашки самантра? Тен, тӑван ялне, ҫывӑх тус-юл- 
ташӗсене, ашшӗ-амӑшне аса илнӗ лулӗ.

25 ҫулхи Николай Александрович Евграфова ял-йышра 
астӑваҫҫӗ. Вӑрҫӑччен вӑл «Социализм» артелӗн лавккинче 
приказчикре ӗҫленӗ. Вӑрҫӑччен авланса янӑ, ҫамрӑк арӑмӗ- 
пе телейлӗ лурнӑҫ тума ӗмӗтленнӗ. Ь!лханлӑ та сӗмсӗр 
вӑрҫӑ мӗнпур ӗмӗт-тӗллеве путлантарса лартнӑ. Коля, чечек 
пек черченкӗ мӑшӑрӗпе сывпуллашса, фронта тухса кайнӑ.

Ленинград облаҫӗнчи Тихвин хулинчен инҫех мар вырнаҫнӑ 
Липкая Горка ялӗшӗн пынӑ ҫапӑҫура унӑн ҫамрӑклӑхне 
фашист пульли татнӑ.

1942 ҫул ҫитсе тӑнӑ. Хаяр тӑшман пирӗн ҫӗр ҫине шал- 
тан та шалалла кӗрсе пынӑ, ҫӗршер те пиншер ялсемпе ху- 
ласем кӗл пулнӑ, айӑпсӑр ҫынсене фашистсем е тискеррӗн 
вӗлерсе пӗтернӗ, е концлагерьсене ӑсатнӑ. Тӑван ҫӗршывӑн 
лур кӗтесӗ пекех, Пысӑк Упакасси ялӗ те тӑтӑшах фронтран 
килекен «хура хутсене» илнӗ. Манӑн ентешсенчен чылайӑшӗ 
вӑрҫӑ вут-ҫулӑмӗнчен тухайман, лирӗн ҫутӑ пуласлӑхшӑн тан 
мар кӗрешӳсенче тытӑҫса, пуҫ хунӑ. Акӑ, 3 ялтан вӑрҫа тух- 
са кайнисенчен 88-шӗ 1942 ҫулта фронтра вилсе выртнӑ. 
Калама ҫук лысӑк ҫухату. Анчах та айӑпсӑр ҫӗр-аннемӗр тӳсе- 
кен йывӑр хуйха нимӗнпе те танлаштарма ҫук. Чӗрӗ юлни- 
сем, маттур та вӑйпитти, хӗрӳ чун-чӗреллӗ ҫамрӑксем аҫта- 
ха пуҫне касса ваклама карах ҫӗкленнӗ.

Емельян Филиппович Ванифатьев вӑрҫа кайиччен Тури- 
касра, халӗ София Элкер хуҫалӑхӗн вырӑнӗнче лурӑннӑ. 
Ҫемьеллӗскер. Вӑл Вӑрнар-Сергач чугун ҫулӗ ҫинчи милици- 
онер пулнӑ. Паттӑр стрелок, автоматчик28 ҫултах пуҫне хунӑ. 
Павел Викторов вара, 21 ҫула тин пуснӑскер, 33-мӗш гварди 
полкӗнчи ӑста стрелоксенчен пӗри шутланнӑ. «Тӑван яла тав- 
рӑнсассӑнах, хам чун-чӗререн юратакан хӗре качча илсе, 
ҫемье ҫавӑрӑп»,- ыррӑн ӗмӗтленнӗ каччӑ. Анчах та чун 
тӗпӗнчи ӗмӗт ҫепӗҫ ҫеҫкине ҫурайман. Смоленск ҫывӑхӗнчи 
Михайловка текен ял патӗнче пынӑ пӗр ҫапӑҫура ҫамрӑкӑн 
куҫӗсем ӗмӗрлӗхех хупӑннӑ.

Паттӑр ентешсенчен тепри вӑл -1906 ҫулта ҫуралнӑ Сте- 
пан Семенович Исаков. 220-мӗш дивизи стрелокӗ.Калинин об- 
лаҫӗнчи Белохово ялӗшӗн ҫапӑҫса, тан мар кӗрешӳре пуҫ 
хунӑ 36 ҫулхи Исаков.

Турикасри Павел Кузьмич Сотников, ҫамрӑклах суту-илӳ 
ӗҫне ӑнтарнӑскер, вӑрҫӑ умӗн Йӗпреҫри лавккасенчен пӗрин- 
че приказчик пулнӑ. Пӑртак аваллӑха кӗрсе, истори чаршав- 
не уҫса пӑхас пулсан, вӗсен йӑхӗ пирки ҫакна каламалла: 
Павел Кузьмичӑн аслашшӗ иккӗмӗш Александр патшара лар- 
нӑ ҫулсенче хӗсметре (службӑра) тӑнӑ. 25 ҫул хушши салтак

тивӗҫне чыслӑн пурнӑҫланӑ хыҫҫӑн, Якку 1860 ҫулта Кавказ 
тӑрӑхӗнчен тӑван яла таврӑннӑ. Унӑн аллинче кӗтессисене 
тӑпӑл-тӑпӑл тыттарнӑ йывӑҫ арча пулнӑ. Киле ҫитсен, ҫав ар- 
чари хӑш-пӗр япалисене Якку, кайран усӑ курма тесе, урӑх 
ҫӗре кӑларса хунӑ, килтисене, шалта мӗн юлнине тӗкӗнме 
хушман. 40 ҫул хушши упраннӑ тӗлӗнтермӗш ҫав арча ку кил- 
те. Мӗн пулнӑ-ха ун ӑшӗнче? Ҫак ыйту вулакана та кӑсӑклан- 
таратех ӗнтӗ. Кайран, уҫсан, арча тӗпӗнче салтак мундирӗле 
шӑлаварӗсем, атӑпа чӗн пиҫиххисем тата 3 кӗнеке тупӑннӑ. 
Вӗсене Якку, асӑнмалӑх тесе, хӑйӗн ачисемпе мӑнукӗсене 
парнелесе хӑварасшӑн пулнӑ. Ҫемен Элкере ҫак кӗнекесем 
пурнӑҫра литература тӗнчине кӗртеҫҫӗ. Якку ывӑлӗ, Павӑл 
ашшӗ - Куҫма ялта хутла лайӑх пӗлекен ҫынсенчен пӗри пулни 
паллӑ. Унӑн килӗнче лысӑках мар библиотека та пулнӑ. Ялти 
хресченсем, кирек мӗн ҫыртармалла пулсан, Кузьма Яковле- 
вич патне ҫул тытнӑ. Шел, ӑслӑ-тӑнлӑ хресченӗн лурнӑҫӗ кӗтмен- 
туман ҫӗртен, ӑнсӑртран татӑлнӑ. 1937 ҫулта Пысӑк Упакассин- 
чи 4 ҫын «халӑх тӑшманӗсен» йышне лекнӗ. Вӗсенчен пӗри 
Кузьма Яковлевич Сотников. Унӑн ывӑлӗ, Павӑл, Смоленск тӑ- 
рӑхне хӳтӗлесе, ҫапӑҫу хирӗнче яланлӑхах выртса юлнӑ.

Павел Степанович Степановӑн пурнӑҫ ҫулӗ питех те кӑ- 
сӑклӑ. Хресчен ҫемйинче ҫуралса ӳснӗ вӑл, ачаллах пӗлӳ енне 
туртӑм пурри палӑрнӑ унра. Тӑван ялпа юнашарах вырнаҫнӑ 
Кушлавӑш шкулне пӗтернӗ хыҫҫӑн, Павӑл Шӑхасанти 2 клас- 
лӑ шкула кайса кӗрет. Унта вырнаҫма ӑна йыснӑшӗ Александр 
Ломоносов священник лулӑшнӑ. Сӑмах май каласан, Ломо- 
носов Пысӑк Упакассинчи шкула никӗсленӗ.

Павел Степанова кӗҫех патша ҫарне илеҫҫӗ. Пӗрремӗш 
тӗнче вӑрҫи тӗлне вӑл унтер-офицер лулса тӑрать. Ҫак тап- 
хӑра сӑнласа паракан ӳкерчӗк сыхланса юлнӑ унӑн. Павел 
Степанов, офицер мундирне тӑхӑннӑскер, салтаксем хушшин- 
че ларать. Халӗ ҫав сӑнӳкерчӗк ялти шкул музейӗнче упра- 
нать. 1917 ҫулхи кӗркунне чӑваш салтакӗ Петрограда лекет. 
Вӑл, юнкер тумне тӑхӑннӑскер, Хӗллехи Кермене большевик- 
сенчен хӳтӗленӗ ҫӗре хутшӑнать. Революци ҫӗнтерӳпе 
вӗҫленсен, Степановӑн совет влаҫӗ хӑйне йӗрленипе тарса 
пытанса пурӑнмалла килсе тухать.

Каярахпа, вӑл хутла лайӑх пӗлекен ҫын пулнине шута 
илсе тата хӑйӗн малтанхи йӑнӑшӗсене туйса илнине уҫӑмлӑн 
пӗлтернӗ хыҫҫӑн, ӑна дезиртир йышӗнчен кӑларнӑ. Павел Сте- 
панов вулӑсра писарьте, унтан ялта колхоз председателӗн- 
че ӗҫленӗ. Тӑван ҫӗршывӑн Аслӑ вӑрҫи пуҫлансанах, 46 ҫулхи 
арҫын алла лӑшал тытать. Тепӗр икӗ ҫултан Пысӑк Упакас- 
сине вӑл хыпарсӑр ҫухалнине пӗлтерекен «хура хут» килет. 
Вӑрҫӑ чарӑнни 40 ҫул ҫитсен, ялти вӑтам шкула Воронеж об- 
лаҫӗнчи «Шырав» ушкӑнӗнчи йӗрлевҫӗсенчен ҫыру килнӗ. 
Вӑл хыпарланӑ тӑрӑх, Павел Степанович Степанов асӑннӑ 
облаҫри Семеновские Выселки ятлӑ яла тӑшманран ирӗке кӑ- 
ларнӑ чухне паттӑрсен вилӗмӗпе пуҫ хунӑ-мӗн. Чӑннипех те 
чыслӑ та пархатарлӑ, ыттисем ӑмсанмалли пурнӑҫ, шӑпа!

Николай Михайлович Тряков вӑрҫӑчченех ҫар академий- 
ӗнчен вӗренсе тухнӑскер, отпусксем вӑхӑтӗнче яла килсен, 
хӑйӗн тавркурӑмлӑхӗпе тата тарӑн пӗлӗвӗпе ял-йыша 
тӗлӗнтерни ҫинчен халӗ те ӑшшӑн аса илеҫҫӗ. Унӑн хулпуҫ- 
ҫийӗсене генерал пакунӗсем илем кӳнӗ.

Михаил Спиридонович Спиридоновӑн пурнӑҫӗ те 20 ҫул- 
тах татӑлнӑ. Унӑн вилтӑприйӗ Калинин облаҫӗнчи Невольски

районӗнчи Песок ятлӑ ял масар- 
ӗнче упранать.

Федор Федорович Анисимов 
та, Николай Петрович Тряков пе- 
кех, Вӑрнарти зооветтехникум- 
ран вӗренсе тухнӑ. Ун хыҫҫӑн 
Шупашкарти ял хуҫалӑх инсти- 
тутне вӗренме кӗнӗ. Диплом 
илме ӗлкӗреймен, тӑшман мирлӗ 
ҫӗр ҫине тапӑнса кӗрсенех, вӑй 
питти ҫамрӑк ҫӗршыва сыхла- 
кансен ретне тӑрать, тӳрех танк 
бригадине лекет, радист ӗҫне хӑ- 
нӑхать. Аслӑ сержант тан мар 
тытӑҫусенчен пӗринче вутлӑ ун- 
кӑна татса тухайман, вилӗме пат- 
тӑр туйӑмӗпе кӗтсе илнӗ.В.Д. Д м и тр и е в  

в ӑ р ҫ ӑ р а  вилнӗ

Илья Ильич Кузьмичев минометчик вӑрҫӑ ҫулӗсенче са- 
хал мар фрица леш тӗнчене ӑсатнӑ. Вӑл ҫапӑҫнӑ медицина- 
санитари батальонӗ Польша ҫӗрне тӑшманран ирӗке кӑлар- 
нӑ. 1945ҫулта, вӑрҫӑ вӗҫленесумӗн, 34 ҫулхи Илья Кузьмичев 
йывӑр сурансене тӳсеймесӗр, Польшӑри Катовицы воевод- 
ствине кӗрекен Доброво-Гурнич хулинче ҫут тӗнчепе сывпул- 
лашнӑ.

Николай Павлович Краснова вӑрҫӑра пулемет шанса панӑ 
пулнӑ. Унӑн арӑмӗ Анна Сергеевна савнӑ упӑшки ҫӗнтерӳпе 
таврӑнасса тӳсӗмсӗррӗн кӗтнӗ. Анчах та тӑван яла ҫаврӑнса 
ҫитме шӑпа пӳрмен ӑна, Николай Краснова Мускав ҫывӑхӗн- 
чи хӗрӳте тан мар ҫапӑҫура йывӑр амантнӑ. Вӑл ҫар госпита- 
лӗнче 1942 ҫулта вилсе кайнӑ. Ӑна Мускав облаҫӗнчи Мо- 
жайск хулинчи пӗр масарта пытарнӑ.

Михаил Семенович Краснов та 22-рех паттӑрсен 
вилӗмӗпе пуҫ хунӑ. Ҫивӗч куҫлӑ наводчик Хӗвелтухӑҫ Прус- 
си ҫӗрӗ таран ҫитнӗ. Вӑрҫӑ ҫӗнтерӳпе вӗҫленес вӑхӑт ҫитич- 
чен кӑшт маларах пирӗн ентеш Эльбинг провинцийӗнчи кирпӗч 
завочӗ ҫумӗнче пынӑ ҫапӑҫура вилӗме хӑюллӑн кӗтсе илнӗ.

Украина ҫӗрӗ ҫинчех пирӗн тепӗр ентеш Алексей Ивано- 
вич Марчиков пуҫ хунӑ. Пулеметчик ун чухне пурӗ те 20 ҫулта 
кӑна пулнӑ. Днепропетровскран аякрах мар вырнаҫнӑ Перно- 
ватка станци чӑваш ачин ӗмӗрлӗхех тупнӑ кӗтесӗ пулса тӑнӑ.

28 ҫулхи Георгий Леонтьевич Никифоров ҫар министер- 
ствин Пушкин ячӗллӗ полкӗнче арӑслан пек маттур ҫапӑҫнӑ. 
Эстони ҫӗрӗ ҫинче ӑна фашист пульли хӑваласа ҫитнӗ.

Семен Миронович Миронов, 23 ҫулхи сержант-радист 
1943 ҫулхи январӗн 16-мӗшӗнче юлашки хут ҫапӑҫӑва кӗнӗ. 
Ҫамрӑк радист ҫулӑм хыпнӑ машина ӑшӗнчен тухайман, ун- 
тах ҫунса кайнӑ.

Нумай-нумай ҫапӑҫусене хутшӑнса,1945 ҫулхи майӑн 7- 
мӗшӗчченех сывӑ юлма пултарнӑ Иуда Максимович Лаврен- 
тьев. Аслӑ ҫӗнтерӗве кӗтсе илсе пысӑк телее ыттисемпе 
пӗрле пайлама шӑпа пӳрмен ӑна. Вӑрҫӑ вӗҫленесси икӗ кун 
юлсан, чӑваш салтакне тӑшман йӑвинче Берлинта хӑрушӑ 
вилӗм сыхласа тӑнӑ.

Хӑш-пӗр ҫемьесене вӑрҫӑ ҫил-тӑвӑлӗ уйрӑмах тустарса,

хуҫса-ҫапса хӑварнӑ. Акӑ, Марчиковсен йӑхӗнчи 3 ҫемьерен 
7 ҫын тӗрлӗ фронтсенче ҫапӑҫса пуҫ хунӑ. Анисим Анисимо- 
вӑн икӗ ывӑлӗ те вӑрҫӑран таврӑнайман, виҫҫӗмӗшӗ, йывӑр 
сурансене тӳсеймесӗр, фронтран килнӗ хыҫҫӑн вилсе вырт- 
нӑ. Ефим Михайлович хӑйӗн 3 ывӑлне те вӑрҫӑран каялла 
кӗтсе илеймен.Ярчеев Илья Ивановичӑн 4 ывӑлӗ хӑйсен пур- 
нӑҫӗсене Тӑван ҫӗршыв ирӗклӗхӗшӗн хунӑ.

Шуркассинчи Прохор Сорокин вара хӑйӗн 5 ывӑлне кӗтсе 
илеймен. Павӑл, 29 ҫулта, ефрейтор пулнӑ. Стрелок. Хыпар- 
сӑр ҫухалнӑ. Якур,аслӑ лейтенант, 1945 ҫулта Германи ҫӗрӗ 
ҫинче пуҫ хунӑ.Вӑл тӑшманпа сывлӑшран кӗрешнӗ, летчик 
кирек мӗнле ҫанталӑкра та командовани приказне пурнӑҫла- 
ма тӳпене ҫӗкленнӗ. Степан Мускав ҫывӑхӗнчи ҫапӑҫуран 
тухайман. Прохорӑн 3-мӗш ывӑлӗ, Микула 1942 ҫулта хыпар- 
сӑр ҫухалнӑ. Аслӑ ывӑлӗ, Симун (1903 ҫулта ҫуралнӑ) ӑҫта, 
мӗнле вилни те пирӗншӗн паллӑ мар. Роман Романович Кирил- 
лов кил-йышӗнчен 5 вӑйпитти арҫын тӑшманпа ҫапӑҫма тухса 
кайнӑ, тӑваттӑшӗ те тӗрлӗ фронтсенче ҫапӑҫса, паттӑрсен 
вилӗмӗпе куҫ хупнӑ. 5-мӗш ывӑлӗ вӑрҫӑран таврӑнсан, килте 
ҫӗре кӗнӗ. Вӗсенчен пӗри, Микула, разведротӑн командирӗ пул- 
нӑ. Аслӑ лейтенант Николай Романович 4 орден кавалерӗ. Оте- 
чественнӑй вӑрҫӑн 2 орденӗпе Хӗрлӗ Ҫӑлтӑр орденӗсӗр пуҫне 
Александр Невскийӗн чаплӑ орденне тивӗҫнӗ Шуркасси каччи.

ВИҪӖ ОРДЕН КАВАЛЕРӖ

Пысӑк Упакассинчи Тури урам вӗҫнелле ялти ӑста пах- 
чаҫӑ-фронтовик Захар Кузьмич Ластухин пурӑнатчӗ. Вӑл чу- 
хӑн хресчен ҫемйинче 1920 ҫулта ҫуралнӑ. Ҫичӗ класлӑ шкул- 
тан вӗренсе тухнӑ хыҫҫӑн, вӑл Улатӑра тухса каять, чукун 
ҫул техникумне вӗренме кӗрет. Техникума ӑнӑҫлӑ пӗтерет, 
ӗҫ мастерӗ ятне илет. Анчах хӑй профессийӗпе ӗҫлеме 
ӗлкӗреймест, ӑна ҫара илеҫҫӗ. Малтан Рязань, унтан По- 
дольск хулисенче салтак тивӗҫне пурнӑҫлать. 1941 ҫулта По- 
дольскри артиллери училищине пӗтернӗ хыҫҫӑнЛатвинче пср 
ҫар чаҫӗнче батальон командирӗ пулса службӑра тӑнӑ.

Анчах...Вӑрҫӑ пуҫланать. Нимӗҫ фашисчӗсем 21 ҫулхи 
ҫамрӑк каччӑн пурнӑҫне, унӑн ӗмӗт-тӗллевӗсене тӗпренрех 
улӑштараҫҫӗ. Вӑл кӗҫех Карели фронтне лекет, тӑшмана 
хирӗҫ ҫапӑҫӑва кӗрет. Хастар ҫамрӑка резерври 173-мӗш пол- 
кӑн дивизион штабне илнӗ. Ҫулталӑкран Захар Ластухин 
Шурӑ тинӗс каналне сыхланӑ ҫӗре лекнӗ. Хӑй тивӗҫне чыс- 
лӑн пурнӑҫланӑ вӑл. Шӑп ҫавӑн чухне ҫывӑхра ҫурӑлнӑ сна- 
ряд ванчӑкӗ ӑна хулпуҫҫинчен амантнӑ. Юрать-ха, суранӗ та- 
рӑнах пулман, вӑл каллех ҫапӑҫӑва кӗнӗ. 1943 ҫулхи ҫу 
кунӗсенчен лӗринче вӑл иккӗмӗш хут йывӑр суранланать. Кон- 
тузи илнӗ салтакӑн чылай вӑхӑт сипленме тивнӗ. Ҫак ҫулах 
Карели фронтне 4-мӗш Украина фрончӗ туса хунӑ. Захар Кузь- 
мич Ластухин хӑй полкӗнче разведка офицерӗ пулса тӑнӑ. 
Фронтовик Одер шывӗ урлӑ каҫса, Чехословаки ҫӗрӗ ҫине 
мӗнле кӗнине лаянхи кун лек астӑвать. Ҫак ҫӗр ҫинчех вӑл 
Аслӑ Ҫӗнтерӗве кӗтсе илнӗ. Гитлер ҫарне ҫапса аркатнӑ хыҫ- 
ҫӑн, Захар Кузьмич Львов хули урлӑ тӑван вырӑнсенелле ҫул 
тытнӑ. Анчах ҫар приказӗпе килӗшӳллӗн вӗсен чаҫне Инҫет 
Хӗвелтухӑҫнелле Япони самурайӗсене хирӗҫ ҫапӑҫма янӑ. 
«Самурайсемпе ҫапӑҫма тӳр килмерӗ, эпир унта ҫитнӗ ҫӗре 
вӑрҫӑ чарӑннӑччӗ ӗнтӗ», - аса илетчӗ ватӑ салтак.

Иккӗмӗш тӗнче вӑрҫи пӗтнӗ пулсан та, Захар Ластухин 
салтак шинельне часах хывайман-ха. 1947 ҫулччен вӑл ар- 
тиллери чаҫӗнче службӑра тӑнӑ. З.К.Ластухин капитана ҫам- 
рӑк салтаксене шанса панӑ. Кӑнтӑр Сахалинта тата Курил ут- 
равӗсем ҫинче вӑл вӗрентӳ ирттернӗ.

Паттӑрлӑхпа хӑюлӑхшӑн ветеран 3 ордена тивӗҫнӗ. Аслӑ 
Отечественнӑй вӑрҫӑн пӗрремӗшпе иккӗмӗш степеньлӗ ор- 
денӗсем, «Хӗрлӗ ҫӑлтӑр» орденӗ тата нумай-нумай медаль- 
сем фронтовик кӑкӑрне ҫутатса тӑнӑ.



ЭРХИП ПИЧЧЕН АСА ИЛМЕЛЛИ НУМАЙ

Ҫын пурнӑҫӗ пӗр тикӗс килмест. Архип Илларионович Ил- 
ларионов пурнӑҫӗнче хура тӗтреллӗ ҫулсем сахал мар пул- 
нӑ. Типтерлӗ, ҫирӗп хуҫалӑхпа пурӑннӑ ашшӗне «кулак» тесе 
айӑпланӑ. Ҫуралса ӳснӗ кил-ҫуртран 1931 ҫулта хуса кӑлар- 
са ярсан, Ҫӗпӗре ссылкӑна янӑ. Ҫур ҫул таран Надежинск 
хули ҫывӑхӗнче вӗсене тӗрлӗрен 
ӗҫсене явӑҫтарнӑ. Хӑйӗнпе 
ссылкӑра пӗрле пулнӑ аппӑшне 
вӑл яланах аса илет. Эрхип пич- 
че ссылкӑран 5-6 уйӑхран тарса 
килме пултарнӑ. Аппӑшӗн, Мари- 
нӑн, тепӗр ҫул хушши тайгара 
вӑрман каснӑ ҫӗрте нушаланма 
тивнӗ. Йывӑр пулнӑ ҫамрӑкхӗре 
арҫын ӗҫне туртма. Юлашкинчен 
вӑл та чӑтайман. ҫӗрле вагонсем 
айӗпе хырӑмпа шуса чукун ҫул 
витӗр тухнӑ, пысӑк нуша курса 
яла ҫитнӗ.

Тӑван киле сургучпах питӗ- 
рсе илнӗ, кӗме юрамалла мар йы- 
шӑннӑ. Ҫемьен 7 ҫула яхӑн ҫын- а.й. И л л а р и о н о в  

сем патӗнче мунчара пурӑнма тивнӗ. Аппӑшӗ хӑйӗн юратнӑ 
каччипе, Унтрипе, пӗрлешсе ҫемье ҫавӑрнӑ. Эрхип пичче ҫул 
ҫитсен ҫара кайнӑ, салтак службине ҫурҫӗрте ирттернӗ. Киле 
таврӑнма ӗмӗтленме пуҫланӑччӗ, анчах... Вӑрҫӑ пуҫланни сал- 
так шинельне тепӗр 5 ҫул та хывма ирӗк паман. Вӗсен чаҫӗ 
Мурманск патӗнчи ҫапӑҫусене хутшӑннӑ. Кӗҫӗн лейтенанта 
вӑрҫӑра 3 хутчен амантнӑ. Вӑл 2 хутчен Мурманскра Нева-2 
госпитальте сипленнӗ. Унтан каллех Карели фрончӗ, тепӗр 
хут амантсан Эрхип пиччене Кандалакшӑри госпитале вырт- 
тарнӑ.

1944 ҫул. Карели фрончӗ. Архип Илларионов старшина 
автоматчиксен ротипе час-часах разведкӑна ҫӳренӗ. Пӗрре- 
хинче, ҫурла уйӑхӗнче, ӑна полк штабне чӗнтерсе, офицер-

сен шкулне вӗренме ярасси ҫинчен пӗлтернӗ. Вӑл нумай шут- 
ламасӑрах килӗшнӗ. Беломорск хулинче ҫур ҫул ытла вӗрен- 
сен, вӗсене Мускав ҫывӑхӗнчи Ростов хулине пухнӑ. Ҫак ху- 
лара Эрхип пичче Ҫӗнтерӳ кунне кӗтсе илнӗ.

Анчах киле таврӑнасси пирки шутлама иртерех лулнӑ ик- 
кен. Ростовра Эрхип пичче пек салтаксене Инҫет Хӗвелту- 
хӑҫнелле яма хатӗрленӗ. Тепӗр икӗ эрнерен вӗсене поезд ҫине 
лартса Вятка-Пермь ҫулӗпе ӑсатнӑ. Палӑртнӑ вырӑна сал- 
таксем 24 талӑк хушши кайнӑ. Ханко кӳлли хӗрринче, Монго- 
ли чиккинче, Спасск-Дальний ҫар хулинче чарӑннӑ вӗсем. 
Ҫӗртме уйӑхӗнче Эрхип пиччене Иман хули ҫывӑхӗнчи 715- 
мӗш. стрелковӑй лолка практикӑна янӑ (халӗ ку хула Дально- 
реченск ятлӑ). Вӗсене ҫитес вӑхӑтрах Япони ҫарне хирӗҫ 
ҫапӑҫма хатӗрленӗ.

Ҫурла уйӑхӗн 9-мӗшӗнче СССР правительстви Япони 
ҫарне хирӗҫ наступленине кӗнӗ. Эрхип пичче Китай ҫӗрӗ ҫинче 
вырнаҫнӑ Муданьцзянь тата Нинань хулисене ирӗке кӑларас- 
сишӗн пыракан ҫапӑҫӑва хутшӑннӑ. Пӗр эрне хушшинче Япо- 
ни ҫарне аркатсо нумай халӑха пусмӑртан хӑтарнӑ. Мускав- 
ра ку ҫӗнтерӳ ячӗпе пысӑк уяв ирттернӗ. Арип Илларионов 
кӗҫӗн лейтенанта -«Паттӑрлӑхшӑн» медальпе наградӑланӑ.

Вӑрҫӑ хыҫҫӑн чикӗ хӗрринче хӑварнӑ салтаксене ҫар ху- 
ҫалӑхӗн тӗрлӗ ӗҫӗсене явӑҫтарнӑ. 157-мӗш дивизие 371-мӗш 
туса хунӑ, каярахпа вара вӑл 144-мӗш стрелковӑй дивизи 
пулса тӑнӑ. 1947 ҫулхи ҫу уйӑхӗнче Архип Илларионов ҫак 
дивизирен кӗҫӗн лейтенант пулса «Хӗрлӗ Ҫӑлтӑр», «Отече- 
ственнӑй вӑрҫӑн 1 стеленьлӗ» орденӗсемпе, «Паттӑрлӑхшӑн» 
тата ытти медальсемпе Чӑваш ҫӗршывне таврӑннӑ.

Салтак чӗри мӗнле хаваслӑн тапни ҫинчен ҫырма кирлӗ- 
ши? Ана кӗтме кӳршӗ ҫынни Вӑрнар станцине чаплӑ ӑйӑрпа 
пынӑ.

Ялта ӑна хӑй пекех вӑрҫӑ ҫулӗсемпе утса тухнӑ юлташӗ- 
сем, кӳршисемпе пӗлӗш-тӑванӗсем чун-чӗререн кӗтнӗ. Кур- 
ни-илтнисем ҫинчен пӗр-пӗрне каласа памаллисем питӗ ну- 
май пулнӑ вӗсен. Вӑрҫӑ хирӗсенче выртса юлнӑ юлташӗсен 
пурнӑҫӗ ҫамрӑклах татӑлни фронтовиксен чунӗсене ыраттар- 
нӑ. Эрхипӗн пиччӗшӗ те, 34 ҫулхи Кӗҫтенкки, вӑрҫӑра вилнӗ.

Вӗсен ятне тӑван ялта, тӑван колхозра вӑй хурса тӳрре кӑ- 
ларма сӑмах панӑ ӗнерхи салтаксем.

Фронтран таврӑннӑ Архип Илларионов ӗҫе кӳлӗннӗ: кол- 
хоз правленийӗ хушнипе хӗлӗпе вӑрман турттарнӑ. Тепӗр ҫул 
ӑна ПысӑкУпакасси халӑхӗ колхоз пуҫлӑхне суйланӑ. 31 ҫула 
пуснӑ фронтовик пурӑна киле ҫемье ҫавӑрнӑ.

1950-мӗш ҫулта А.Илларионов вӑрман хӗрринче вырнаҫ- 
нӑ «Социализм» артель луҫлӑхӗ пулса тӑнӑ. Шӑмӑ сыпписем 
питӗ ыратнине пула Эрхип пичче икӗ ҫул хушши ӗҫлеймен, 
унӑн вӑхӑта вырӑн ҫинче ирттерме тивнӗ. Ура ҫине тӑрсанах 
ӑна бригадир, каярахпа кладовщик ӗҫӗсене шанса панӑ. 1961 
ҫулта Канашри механизаци шкулӗнче укҫа тӳлесе шофера 
вӗреннӗ. Тепӗр ҫул тырӑ типӗтмелли машинӑпа ӗҫленӗ, кая- 
рахпа трактор паркӗнче бригадирта, шоферта, стройбригадӑ- 
ра, автомеханикра вӑй хунӑ. Тивӗҫлӗ канура та вӑл ӗҫсӗр 
ларман. 14 ҫул хушши инвентаризаци комиссийӗн председа- 
телӗ тата эрозие хирӗҫ кӗрешекен ушкӑнӑн звеньевойӗ пул- 
са тӑрӑшнӑ. Ахальтен мар пулӗ унӑн ытти наградӑсем хуш- 
шинче Мухтав грамотисемпе дипломсем нумай.

АЛЕКСАНДР НЕВСКИЙ ОРДЕНӖН КАВАЛЕРӖ

Аслӑ Ҫӗнтерӳ юбилейне кӗтсе илтӗмӗр. Ҫавна май, тепӗр 
паллӑ ентешӗмӗр, тепӗр паттӑр фронтовик ҫинчен аса ил- 
месӗр хӑварма юрамастех пирӗн. Ку вӑл Федор Васильеви« 
Елдырев. Пысӑк Упакассинче, хресчен ҫемйинче, пӗрремӗш 
тӗнче вӑрҫи умӗн ҫуралнӑскер, пурнӑҫра хурапа шурра ну- 
май курса ӳснӗ. Ҫамрӑклах вӑрман ӗҫне кӳлӗннӗ. Малтан «Со- 
циализм» артель, унтан колхоз ертӳҫисен тилхеписене тыт- 
са курнӑ. Пурнӑҫри тӗрлӗрен сӑлтавсене пула Совет Ҫарне 
ӑна кӑштах тӑхтарахпа,1935 ҫулта илнӗ. Ҫар службинче тӑнӑ 
чухнех вӑл хӑюлӑхпа пултарулӑх кӑтартнӑшӑн Хисеп грамо- 
тисене тивӗҫнӗ пулнӑ.

Аслӑ Отечественнӑй вӑрҫӑ пуҫлансан Федор Василье- 
вич Елдырева тӳрех артиллери ҫарне янӑ, малтан взвод ко- 
мандирне, каярахпа батарея командирӗн пулӑшаканӗ пулма

уйӑрса лартнӑ. Каярахпа ҫар капитанӗ звание илнӗ Елдырев 
Хӗвеланӑҫ фронтра ҫӗршывӑн тӗп хулине - Мускава - 
хӳтӗленӗ ҫӗрте фашистсемпе 
ҫапӑҫнӑ. Унта паттӑрлӑх кӑтар- 
тнӑшӑн 1942 ҫулта ӑна «За от- 
вагу» медальпе наградӑланӑ.
1943 ҫулта Белоруссири Моги- 
лев хули ҫывӑхӗнче Днепр 
шывӗ урлӑ , унтан Гродно хули 
ҫывӑхӗнче Неман юханшывӗ 
урлӑ каҫнӑ. Юнлӑ ҫапӑҫусен- 
чен пӗринче вӑл йывӑр аманнӑ.
Чылай вӑхӑт хушши госпиталь- 
те сипленнӗ.

1944 ҫулта хаяр ҫапӑҫусем 
ҫӗршывӑн Хӗвеланӑҫ ҫӗрӗсем 
ҫинче пулса иртеҫҫӗ. Федор 
Васильевич хӑй чаҫӗпе 
Польша ҫӗрне ирӗке кӑларнӑ 
ҫӗре хутшӑнать. Ломжа хулине А .Н е в с к и й  о р д е н ӗ н
НИМӗҫ фашисчӗсем ҪИрӗП ТЫТ- к а в а л е р ӗ  - Ф .В . Елды ров  

са тӑнӑ пулнӑ. Ку хула, Нарев шывӗ ҫинче вырнаҫнӑскер, пы- 
сӑках мар, анчах унта 16-17 ӗмӗрсенче католиксем лартнӑ 
тӗлӗнмелле илемлӗ чиркӳ (костел) пулнӑ. Польшӑн ҫурҫӗр 
хӗветухӑҫ пайӗнче хӗрӳ те хаяр ҫапӑҫусем пулса иртнӗ. Лом- 
жа хулине нимӗҫ фашисчӗсенчен ирӗке кӑларнӑ чухне пысӑк 
паттӑрлӑх кӑтартса ыттисене хӑйӗн тӗслӗхӗпе хавхалантар- 
са пынӑшӑн Федор Васильевич Елдырев капитана Александр 
Невский орденӗпе наградӑланӑ. Ку наградӑна пирӗн районта 
3 ҫын кӑна тивӗҫнӗ, Шуркассинчен Николай Романович Ки- 
риллов.

Анчах хӑрушӑ вӑрҫӑ пӗтмен-ха. 1945 ҫулта Федор Васи- 
льевич Пруссин хӗвелтухӑҫ пайне фашистсенчен тасатнӑ 
ҫӗре хутшӑннӑ. Кенигсберг хулине ирӗке кӑларнӑ чухне кал- 
лех хӑюллӑхпа тавҫӑрулӑх кӑтартнӑшӑн Ф.В.Елдырева Хӗрлӗ 
Ҫӑлтӑр орденӗпе наградӑланӑ. Ҫакӑнтах вӑл Ҫӗнтерӳ кунне 
кӗтсе илнӗ. 32 ҫулхи салтак-фронтовик ҫемйине таврӑнма ӑн-

тӑлнӑ. Анчах вӑрҫӑ пӗтсен те унӑн тепӗр ҫул хушши Украи- 
нӑра службӑра тӑма тивнӗ. 1946 ҫулхи ака уйӑхӗнче Сумы 
хулинче уншӑн вӑрҫӑ ҫулӗ вӗҫленнӗ.

Федор Васильевич Елдырев ӗмӗр тӑршшӗпех ялта пу- 
рӑннӑ, колхозра ӗҫленӗ. Хӑйӗн мӑшӑрӗпе, Татьяна Семенов- 
нӑпа 5 ача ҫуратса, пурне те пӗлӳ парса пурнӑҫ ҫулӗ ҫине 
тӑратнӑ.

Федор Васильевич кун-ҫулӗ 1983 ҫулта татӑлнӑ. Унтан- 
па чылай ҫулсем иртрӗҫ пулин те, паттӑр фронтовикӑн ячӗ 
ял-йыш асӗнче упранать.

ВАСИЛИЙ НИКОЛАЕВИЧ ЕНИКОВ

Упакасси тӑрӑхӗнчен вӑрҫӑ вӑхӑтӗнче ҫӗршывӑн пысӑк 
наградине, Ленин орденне.тивӗҫнӗ ентеш - Еников Василий 
Николаевич.

1939 ҫул вӗҫӗнче 20 ҫулхи каччӑн ҫара кайма явап ҫитнӗ. 
Орел облаҫӗнчи служба Брест крепоҫне куҫнӑ. Ҫулталӑкҫурӑ

ытларах салтак пурнӑҫне ас 
тивсе пӑхнӑ хыҫҫӑн, ӑна Жа- 
бинка станцине (Брестран 25 
ҫухрӑм айӑккинерех) илсе кай- 
нӑ. Василий Николаевичӑн 
вӑрҫӑн пӗрремӗш куннех унӑн 
хӑрушӑ сӑнне курма тивнӗ. 
Пин-пин тӑшман самолечӗ чикӗ 
хӗрринчи ялсемпе хуласене ар- 
катнӑ. Хӑйӗн чаҫӗпе пӗрле Ени- 
ковӑн та Белорусси, Украина 
ҫӗрӗ тӑрӑх каялла чакма тивнӗ. 
1941 ҫул вӗҫӗнче фронтовика 
пӗрремӗш хут амантнӑ. Сывал- 
са ҫитеспе каллех ҫапӑҫӑва 
кӗрсе, паттӑр салтак «чӗлхе- 
сем» тытма разведкӑна ҫӳренӗ, 
хӑйӗн хӑюлӑхӗшӗн «Паттӑр-В .Н . Е ников  - Ленин  

о р д е н н е  ти в ӗ ҫ н ӗ

лӑхшӑн» медале тивӗҫнӗ. Ӑна сержант ятне парса отделени 
командирне лартнӑ. Ял хыҫҫӑн ял, хула хыҫҫӑн хула: Курск, 
Рыльск, Житомир, Проскурово, Каменецк-Подольскпа 
Острополь.

Юлашки хулана ирӗке кӑларнӑ чух Еников отделенийӗ 
Слуцк шывӗ урлӑ сарнӑ кӗлере взрывран ҫӑлса хӑварнӑ, фа- 
шистсен взводне пӗтерсе тӑкнӑ, вӗсен 12 ҫыннине хӗҫпӑша- 
лӗпе пӗрле тыткӑна илнӗ. Салтаксене ку паттӑрлӑхшӑн ор- 
денсемпе, командирӑн паттӑрлӑхне ҫӗршывӑн пысӑк 
наградипе, Ленин орденӗпе, палӑртнӑ. Каярахпа В. Еников 
кӑкӑрӗ ҫинче Хӗрлӗ Ҫӑлтӑр орденӗ йӑлкӑшнӑ.

Вӑрҫӑ Василий Николаевичшӑн Польша ҫӗрӗ ҫинче пит- 
ӗнчен аманнипе пӗтнӗ. Тӑван яла паттӑрӑн 1946 ҫулта ҫеҫ 
таврӑнма май килнӗ. Вӑрҫӑ ҫулӗсенче Ленин орденне тивӗҫ- 
нисем районӗпе 4 ҫын ҫеҫ.

ТӖРЕК ТАВРАШӖ АСЛӐ ВӐРҪӐРА

Пысӑк ҫӗнтерӗве нимӗҫ фашисчӗсенчен ҫӗнсе илнинче 
манӑн ентешсен тӳпи те пӗчӗк мар. Илер-ха, акӑ, Тӗрек йӑх- 
не. Вӑл халӗ ялта 40 ҫемьене пӗрлештерсе тӑрать. Тӗрексем 
кунта 250 ҫул каялла тымар янӑ. Ҫулран ҫул йышланса, вӑй- 
ланса Упакасси тӑрӑхӗнче тӗпленнӗ. Ӗҫчен алӑллӑ, ырӑ кӑ- 
мӑллӑ, йӑла-йӗркесене пӑхӑнса, упраса пырса пурнӑҫ ҫулӗ 
ҫинче ҫирӗп тӑракан йӑх пулнӑ тӗрексем.

Тӑван ҫӗршыв ҫине калама ҫук йывӑр хуйхӑ, терт йӑтӑн- 
са ансан, ку йӑхран 39 ҫын салтак тумне тӑхӑнса хаяр та вӑй- 
лӑ тӑшманпа ҫапӑҫма вӑрҫа кӗнӗ. Ҫав шутран 22-шӗ Тӑван 
ял ҫӗрне, унӑн лӑс йӑмраллӑ урамӗсене, хӑйсен юратнӑ тӑ- 
ванӗсене урӑх курайман, вӗсем ҫапӑҫу хирне выртса юлнӑ. 
Калама ҫук пысӑк ҫухату тӳснӗ ку йӑхри тӑвансем. Халӗ вӗсен 
ячӗсене аса илсе кӑштах каласа парас килет.

Акӑ, Алексеев Арсентий Кузьмича илер. Ялта Куҫма Алек- 
сейч ывӑлне чӑвашла Арҫут тесе чӗннӗ. Вӑл Вӑтакаса кӗре- 
кен урамӑн сылтӑм енчи 2-мӗш килте ҫуралса ӳснӗ.

Пӗтӗмпе те 27 ҫул ҫеҫ пурӑннӑ ҫӗр ҫинче Арҫут. Мӗн ҫин-

чен шутлама ӗлкӗрнӗ-ши ҫамрӑк арҫын хӑйӗн лурнӑҫӗн юлаш- 
ки самантӗнче. Килӗнче юратнӑ арӑмӗ тата каччӑ шутне кӗрсе 
пыракан Унтри шӑллӗ унран кашни кун пек хыпар кӗтнӗ. 
Анчах кӗтсе илеймен:1942 ҫулхи ҫурла уйӑхӗн вӗҫӗнче вӑл 
хыпарсӑр ҫухалнӑ.

Шӑллӗ, Унтри те, пӗр ҫапӑҫура 1943 ҫулхи юпа уйӑхӗнче 
паттӑрсен вилӗмӗпе пуҫ хунӑ. Куҫма Алексеевичӑн ӑрӑвӗ 
ҫапла сарӑмсӑр татӑлнӑ, мӗншӗн тесен унӑн урӑх ывӑл 
пулман.

Тепӗр ҫамрӑк ентеш - Андреев Алексей Павлович вӑрҫӑ 
пуҫланнӑ чухне 15 ҫеҫ тултарнӑ пулнӑ. «Ватти-вӗттине яла- 
нах ырӑ суннӑ, хӑйне ҫынпа кирек-хӑҫан та сӑпайлӑ тытнӑ», 
аса илеҫҫӗ ун лирки ӑна астӑвакансем. Вӑл килӗнчен ҫам- 
рӑклах ФЗО-на вӗренме тухса кайнӑ. Тен, хӑвӑртрах алла про- 
фесси илсе пурнӑҫ ҫулӗ ҫине тӑма ӗмӗтленнӗ ҫамрӑк каччӑ. 
Хӑрушӑ вӑрҫӑ ҫулӑмӗнче вӑл хӑй тата унӑн шухӑшӗсемпе 
ӗмӗчӗсем пӗтӗмпех ҫунса кайнӑ.

Архипов Андрей Архипович фронта кайнӑ чухне 50 ҫулал- 
ла ҫывхарса пынӑ. Вӑл ҫӳллӗ те тӗреклӗ арҫын пулнӑ. Килӗ- 
нче арӑмӗсӗр пуҫне 4 хӗрӗ: Кулине, Суюк, Татьянпа Ульки 
тата икӗ ывӑлӗ Яккупа Анатули тӑрса юлнӑ. Калама ҫук йы- 
вӑр пулнӑ фронта тухса каякансене! Ултӑ ачапа: асли Кули- 
не 18-та пулнӑ, алра - пӗчӗкки. Вӗсене вӑрҫӑ нушине чӑтса 
ирттерме мӗн вӑй панӑ-ши? Кил хуҫи Андрей Архипович вӑр- 
ҫӑччен «Социализм» ятлӑ артельте ӗҫленӗ. 1943 ҫулта вӑл 
вутлӑ ҫапӑҫура вилнӗ.

Ефимов Яков Ефимович хӑйӗн ялти тусӗпе Сотников Гри- 
горий Ивановичпа пӗр кунта вӑрҫа тухса кайнӑ. Вӑл аслӑ ывӑл 
пулнӑран ҫемье лавне туртассине вӑрҫӑччен хӑй ҫине илнӗ 
пулнӑ. Якку ашшӗ, Ефим Михайлович, Пӗрремӗш тӗнче вӑр- 
ҫин ветеранӗ, граждан вӑрҫинче ҫӗре кӗнӗ. Улӑшкисӗр юлнӑ 
тӑлӑх арӑмӑн ачисене пӗчченех ура ҫине тӑратмалла пулнӑ. 
Юрать-ха Ехимӗн ывӑлӗсем ӗҫ патне маттур пулнӑ. Сӗмсӗр 
Гитлер луҫланӑ вӑрҫӑ виҫӗ пӗртӑванӑн: Якку, Ҫемен, Йӑва- 
нӑн ӗмӗчӗсене пӗр шеллемесӗр татнӑ. 1941 ҫулта ҫурла уйӑ- 
хӗнче ҫак ҫемьене икӗ «хура хут» ҫитнӗ - Ҫеменпе Якку вил- 
ни ҫинчен хыпарланӑ. Аслӑ лейтенант чинне илнӗ Йӑван пичче

Орел облаҫӗнче 1943 ҫулта пынӑ Курск пӗккинчи ҫапӑҫура 
куҫне ӗмӗрлӗхех хупнӑ.

Сӑмах май каласан, Яккун ҫывӑх тусӗ те, Кӗркури Сот- 
ников, 1942 ҫулта вӑрҫӑра хыпарсӑр ҫухалнӑ.

Яккупа Ҫеменӗн тепӗр тӑванӗ, Йӑван, ҫут тӗнчене 1 тӗнче 
вӑрҫи пуҫланнӑ ҫул килнӗ. Вӑрҫӑччен вӑл Йӗпреҫре «Кооп- 
леспромхозра» шут ӗҫӗпе тӑрӑшнӑ. Арӑмӗ, Хӗветӳҫ, трахсе- 
страра вӑй хунӑ. Ҫарта Иван Ефимович аслӑ лейтенант чин- 
не тивӗҫнӗ. 1943 ҫулта Курск пӗкки патӗнчи пысӑк ҫапӑҫура 
паттӑрсен вилӗмӗпе ҫут тӗнчерен уйрӑлнӑ. Унӑн ӳтне Орел 
облаҫӗнчи Вендерево ялӗнчен Короськово ялне тепӗр хут ку- 
ҫарса пытарнӑ. Виҫӗ тӑванӑн шӑпине вӑрҫӑ ҫапла аркатнӑ.

Михайлов Александр Сергеевич хӑйӗн тепӗр икӗ тӑванӗ- 
пе: Макҫӑм тата Йӑван пиччӗшӗсемпе вӑрҫӑ хирне тухса кай- 
нӑ. Ӗлӗксантӑр ҫӑмӑл шӑмшаклӑ маттур каччӑ пулнӑ. Юрра- 
ташша юратаканскер, купӑспа ӑста каланӑ. Вӑрнарти 
техникумра вӗреннӗ пулсан та ӗмӗчӗсемпе ҫар училищинче 
ӑс пухасшӑн ӑнтӑлнӑ. Вӑл вара техникумра вӗренме пӑрахса 
Йӗпреҫри пекарньӑра Макҫӑм пиччӗшӗ патне ӗҫлеме кайнӑ. 
Каярахпа Ӗлӗксантӑр малтан учетчик, унтан ял Совет пред- 
седателӗ пулса ӗҫлесе пӑхнӑ. Вӑрҫӑ пуҫлансан ӑна тӳрех ҫар 
училищине вӗренме илеҫҫӗ. 1942 ҫулта чӳкуйӑхӗнче Сталин- 
град патӗнче контрнаступлени пуҫланнӑ. Ӗлӗксантӑра, вӑл 
разведчик пулнӑ, ҫавӑн чухне ураран хытах амантнӑ. Раш- 
тав уйӑхӗнче госпитальте кӑшт ҫеҫ сипленнӗ хыҫҫӑн вӑл яла 
уксах таврӑннӑ. Килте пӗр ҫул ытларах пурӑнсан фронтовик 
1944 ҫулхи ака уйӑхӗнче каллех фронта тухса кайнӑ. Ҫирӗм- 
ри каччӑ пирки «Ҫапӑҫура вилнӗ» тесе хыпар килнӗ.

Тӗрек йӑхне тӗпчес ӗҫре Михайлов Макҫӑм Сергейчӑн 
(вӑл Ӗлӗксантӑр пиччӗшӗ) тӳпи пурри ҫинчен маларах кала- 
нӑччӗ. 1942 ҫулхи луш уйӑхӗнче вӑл та фронта тухса кайнӑ. 
Унӑн Ржев хули ҫывӑхӗнчи вӑйлӑ ҫапӑҫусене хутшӑнма 
тивнӗ. Нумай ҫул хушши ҫӑкӑр лӗҫерсе пуян опыт пуҫтар- 
нӑскере фронтра та ҫак ӗҫе шанса панӑ. Ун асӗнче Зайцево 
тӑвӗ патӗнче кӗрленӗ ҫапӑҫу ӳкерчӗкӗсем паянхи кунчченех 
юлнӑ. 1943 ҫулхи ҫурла уйӑхӗнче Курск таврашӗнче пулса 
иртнӗ контрнаступлени патӗнче Макҫӑм пиччен совет салта-

кӗсене ҫӑкӑрпа тивӗҫтермелле 
пулнӑ. Миҫе буханка ҫӑкӑр пӗҫер- 
се кӑларнӑ-ши Макҫӑм пичче хӑй 
аллисемпе?! Вӑл тӑрӑшса пӗ- 
ҫернӗ ҫӑкӑрпа ҫӗршер салтак хӑ- 
рушӑ ҫапӑҫусене кӗме вӑй пухнӑ. 
Фронтра та тутлӑ, кӑпӑшка ҫӑкӑр 
пӗҫерекен пысӑк хисепре пулнӑ. 
Ара, выҫӑ салтак, салтак мар вӗт! 
Макҫӑм пиччен ачалӑхӗ ҫӑмӑл 
пулман. Иртнӗ вӑхӑта час-часах 
аса илет вӑл. Унӑн ашшӗне, Ҫер- 
кей Михалча, «кулак» тесе айӑп- 
ланӑ, кил-ҫуртне, пурлӑхне турт- 
са илнӗ. Ҫавӑн хыҫҫӑн ашшӗпе 
амӑшӗн тата ҫемьери 7 ачин мун- 
чана пурӑнма куҫма тивнӗ. Хӑй вӑ- 
хӑтӗнче Ҫеркей, тӑванӗсемпе ка- 

нашласа пӑхнӑ хыҫҫӑн ҫемьене тӑрантарма ял варринче 
лавкка уҫма шутланӑ. Унта халӑха кирлӗ вак-тӗвек сутнӑ. «Тӑ- 
вар, краҫҫын, шӑрпӑк сутлӑх илме Шупашкара Ехрем хуҫа 
патне кайкаласа килнисем те пулнӑ», - аса илет Макҫӑм пич- 
че. Вӑл вӑрҫӑра Киев патӗнчен тӑшмана сирнӗ вӑхӑтра аман- 
нӑ, тӑван яла Ҫӗнтерӳ хыҫҫӑн ҫур ҫултан ҫеҫ таврӑнма пул- 
тарнӑ. Ялта вӑл колхозра тӑрӑшнӑ, вырмара комбайнпа 
ӗҫленӗ. Макҫӑм Сергейч чаплӑ комбайнер пулни ҫинчен ун 
чухнехи хаҫатсенче ҫырнӑ статьясем ҫирӗплетеҫҫӗ, хисел гра- 
мотисем те нумай унӑн. Макҫӑм пичче ҫемйи туслӑ та сӑпай- 
лӑ ҫынсенчен тӑрать, ял ҫинче вӗсем хисепре. Йӑван пиччӗшӗ 
те фронтран яла йӗркеллех ҫаврӑнса ҫитнӗ.

Макҫӑм Сергейча хирӗҫ унӑн тӑванӗ Тряков Михаил Оси- 
пович пурӑннӑ. Унӑн 4 ывӑлӗнчен иккӗшӗ: Петӗрпе Антун 
вӑрҫӑран таврӑнайман, тӑшманпа ҫапӑҫма кайиччен ҫемье 
ҫавӑрма та ӗлкӗреймен. Асли, Петӗрӗ ялта трахома чирӗпе 
кӗрешекен фельдшер пулнӑ. (Вӑл вӑхӑтра трахома - куҫ чирӗ 
уйрӑмах ялсенче вӑйлӑ сарӑлнӑ). Шӳтлеме юратанскер, пӗрре 
ҫапла каланӑ иккен: «Трахомӑна ӑна сӑмала шывӗпе те сы-

ватма пулать». Карчӑксем пӗр-пӗрин ҫине кӑн пӑхнӑ; те шӳтлет 
каччӑ, те чӑнласах калать. Петӗрӗн шӑллӗ, Антун, вӑтам 
пӳллӗ, ҫирӗп кӑмӑллӑ каччӑ пулнӑ. Ӑна салтак службине илсе 
кайсан, тӳрех фронта янӑ. Антун танкист пулнӑ ( яла ҫитнӗ 
сӑнӳкерчӗк ҫинче вӑл танкист формипе ларать). Петӗр 
пиччӗшӗпе иккӗшӗнне вӑрҫӑ пурнӑҫ ҫиппине татнӑ, вӑхӑтсӑр 
ҫут тӗнчерен уйӑрнӑ.

Пӗртӑван Никитинсен шӑпи те телейсӗр килсе тухнӑ. 1942 
ҫулта вӗсем виҫҫӗшӗ те: Ӗлӗкҫи, Якур тата Анани сарӑмсӑр 
пӗтнӗ. Ҫак ҫул Пысӑк Упакасси ялне 88 хуйхӑллӑ хыпар - 

• вилни ҫинчен - ҫитнӗ. Ку ҫул вӑрҫӑ ҫулӗсенчи чи йывӑр ҫул 
пулнӑ.

Осилов Ваҫили Ҫӗнӗ урамра пурӑннӑ, вӑл ялти хисеплӗ 
ҫынсенчен пӗри пулнӑ. Чылай вӑхӑт хушши Василий Осипо- 
вич артельте вӑй хунӑ, каярахпа, вӑрҫа тухса кайиччен «По- 
беда» (пирӗн колхоз ячӗ) колхоза ертсе пынӑ. Ӗҫре кӑна мар, 
обществӑллӑ ӗҫре те активлӑхӗпе уйрӑлса тӑнӑ. Ӑна артель- 
те профкома, темиҫе хутчен те ял Совет депутатне, икӗ хут- 
чен районти халӑх сучӗн заседательне суйланӑ. 1942 ҫулта 
вӑл фронта тухса кайнӑ. Ҫапӑҫусенче паттӑрлӑхпа тавҫӑру- 
лӑх кӑтартни шкулти музейра упранакан Тав хучӗсенчен пал- 
лӑ. Ҫӗнтерӳ ҫулӗнче кӑна Германири нумай хуласене ирӗке 
кӑларнӑ ҫӗрте Василий Осипович Верховнӑй Главнокоманду- 
ющий приказӗпе нумай хутчен тав сӑмахӗсене тивӗҫнӗ.

Аслӑ вӑрҫӑ нушине манӑн атте (вӑл та Тӗрек йӑхӗнчен) 
Анисимов Михаил Анисимович нумай чӑтса ирттернӗ. Ҫӑмӑл 
пулман унӑн пурнӑҫӗ. Ашшӗн, Анисим Алексеевич Осиповӑн, 
1907-1908 ҫулсенче ялти шкулта учитель пулман пирки (Кон- 
стантин Иванов мӑнкун хыҫҫӑн паллӑ мар сӑлтавсене пула 
шкула пыма пӑрахнӑ) ирӗксӗрех Ершепуҫне вӗренме ҫӳреме 
тивнӗ. Вӗсем тӑваттӑн: Степан Михайлов, Иван Романов, Ани- 
сим Алексеев (асатте) тата Ҫемен Элкер хӑрах куҫлӑ Паль- 
мов учитель урокӗсене кӳршӗ яла ҫӳренӗ. Экзаменсене Ҫӗнӗ 
Мӗлӗшри (Булатӑвӑри) шкулта тытнӑ. Асатте Пӗрремӗш 
тӗнче вӑрҫинчен аманса килет.

Ҫемен Элкерпе 1917 ҫулта иккӗшӗ Хусанти Большая 
Красная урамра вырнаҫнӑ госпитальте пӗр вӑхӑт сипленнӗ.

ҫар курсӗсене ҫӳренӗ. Анне каланӑ тӑрӑх, вӗсем пӗр чашӑк- 
ран пӑтӑ ҫисе пурӑннӑ (турилкки шкулти музейра упранать). 
Ун ҫине «Казанское военное училище - товарищество Гутман 
в Казани», - тесе ҫырнӑ. Асатте граждан вӑрҫинчен киле тав- 
рӑнайман. (Тӗрексенчен Федор Михайлович Тряковпа иккӗшӗ 
граждан вӑрҫинче пуҫ хунисем). Каларӑм ӗнтӗ, атте ашшӗн- 
чен пӗчӗкле тӑр- 
са юлать. Ялти 
ШКМ-ра вӗренсе 
пӗтерсен артель- 
те ӗҫлеме пуҫла- 
нӑ, вӑрҫӑччен 
вӑрман ӗҫӗнче 
маркировщикра 
тӑрмашнӑ. 19 
ҫулхи каччӑ ҫара, 
унтан фронта 
кайнӑ. Наводчик 
пулса 469-мӗш 
стрелоксен пол- 
кӗнче ҫулталӑка 
яхӑн фашистсем- 
пе ҫапӑҫнӑ. Ста- 
линград патӗнче 
хӗрӳ ҫапӑҫусем 
пуҫланнӑ кунсенче Орел ҫывӑхӗнче пирӗн ҫарсен пурнӑҫӗ 
йывӑр пулнӑ, чылай ҫар пайӗсем тӑшман аллине лекнӗ. Тыт- 
кӑн шӑпи ман аттене те пырса ҫапнӑ. Брянск патӗнчен пуҫла- 
са пурӗ 7 ҫар лагерӗнче (Вильно-Теблин-Лагишево-Шавли- 
Вуплерталь-Пенсбург) тыткӑнри салтакӑн нушине тӳснӗ. 
Вӗсене вӑрман кастарнӑ, ҫулсем хӑпарттарнӑ, вокзалсем 
ҫӗнетнӗ ҫӗрте ир пуҫласа каҫччен ӗҫлеттернӗ. Пӗр лагерь- 
тен тепӗр лагере куҫнӑ кунсенче эрне хушши апатсӑр тытнӑ. 
Тыткӑнрисем валли ҫӑкӑра йывӑҫ ҫӑнӑхӗпе курӑка вӗтетсе, 
улма хуппинчен е ҫӗрме пуҫланӑ кӑшман ҫеҫкисенчен 
пӗҫернӗ яшка ҫитернӗ. Бараксенче вӗсем йӗпе ҫӗр ҫинче е 
шыв ланкашкисенче выртса тӑнӑ. Германи ҫӗрӗ ҫинче тыт-

М .А . А н и с и м ов  ю л т а ш ӗ с е м п е  ты тк ӑ н р а н  
х ӑ т ӑ л с а н  (З е е н х а у з е н )

кӑнра пулнӑ чухне аттепе пӗрле тата 2 чӑваш ҫынни пӗр ла- 
герьте пулнӑ. Вӗсем Владимир Николаевич Горшковпа Гри- 
горий Иванович Базунов (иккӗшӗ те Патӑръел районӗнчен). 
Григорий Базунов тыткӑнри нушаллӑ пурнӑҫ ҫинчен дневник 
ҫырса пынӑ Ун тӑрӑх пирӗн салтаксене фашистсем мӗнле 
терт кӑтартнине уҫҫӑнрах курма пулать. (Ҫав дневникрен Ба- 
зунов тӑванӗ Ҫӗнтерӳ кунӗ ячӗпе кӗнеке пичетлесе кӑларнӑ). 
1945 ҫулхи апрель уйӑхӗн 16-мӗш кунӗнче США ҫарӗсем вӗсе- 
не ирӗке кӑларсан, тыткӑнрисен пурнӑҫӗ самаях ҫӑмӑллан- 
нӑ, фильтрационный лагерьсенче тӗрӗслев урлӑ тухсан ҫеҫ 
тыткӑна лекнисене тӑван килӗсене янӑ. Атте те Зеенхаузен- 
ран (Германирен) Упакассине 1946 ҫул вӗҫӗнче таврӑннӑ, ав- 
ланнӑ, аннепе иккӗшӗ 6 ача ҫуратса пӑхса ӳстернӗ. Чылай 
вӑхӑт хушши вӑл колхозра хурт-хӑмӑр пӑхакан пулса ӗҫленӗ. 
Ман аттенни пек тыткӑнрисен йывӑр шӑпи ентешсенчен ну- 
майӑшне пырса тивнӗ.

Тури урамра пурӑннӑ Иван Андреевич Тряковӑн пурнӑҫ- 
не те вӑрҫӑ татнӑ. Ун пиччӗшӗ Ваҫинк Ҫемен Элкерӗн ҫывӑх 
тусӗ лулнӑ. Ун лирки Элкер «Вутла ҫулӑм витӗр» романӗнче 
аса илет. 45 ҫулалла ҫывхарнӑ Йӑван пичче колхозра брига- 
дирта тӑрӑшса ӗҫленӗ. Ӑста алӑллӑ ҫын, хуҫалӑхне ҫирӗп те 
йӗркеллӗ тытса пынӑ. Ҫавӑнпа-и, тен, вӗсене «кулак» тесе 
айӑпласа хуҫалӑхри хӑш-пӗр хуралтӑсене колхоз валли 
туртса илни те пулнӑ. Ҫемьере 10 ача ҫуралнӑ, анчах 7-шӗ 
кӑштах кун ҫути курнипех пурнӑҫран уйрӑлнӑ.

46 ҫулхи арҫын вӑрҫа кӗнӗ. Унӑн фронтран янӑ ҫырӑвӗ 
паянхи кун валли упранса юлнӑ. Кӗске ҫырусенче салтакӑн 
хуйхине, шухӑшӗсемпе ӗмӗчӗсене туйма пулать. «Ку хутӗн- 
че сывах юлатӑп,» - тет вӑл 1943 ҫул пуҫламӑшӗнче янӑ ҫыру- 
ра. Тепӗр ҫырӑвне Йӑван пичче чылай вӑхӑт иртсен ҫеҫ ҫырма 
пултарнӑ, уншӑн вӑл килтисенчен каҫару ыйтать: «Эсир ман- 
ран пӗрмай хут кӗтетӗр пулӗ, ку хут алран тухса кайиччен те 
темӗн те пулма пултарать. Кунта пурнӑҫ минутпа», - вӗҫлет 
вӑл юлашки ҫырӑвне. Ку сӑмахсем тӑванӗсемшӗн юлашки пил 
вырӑнне пулнӑ. 48 ҫулхи фронтовик хыпарсӑр ҫухалнӑ, шӑпи 
сарӑмсӑр пӗтнӗ. Арӑмӗ 3 пӗчӗк ачапа (кӗҫӗнни ашшӗпе уй- 
рӑлнӑ чух ҫулталӑкра ҫеҫ пулнӑ) тӑрса юлнӑ.

Федор Михайлович Тряков 39 ҫулти вӑй питти арҫын Мус- 
кав патӗнчи хаяр ҫапӑҫусене хутшӑннӑ. Тӑшман пульли ӑна 
вӑйлӑ амантнӑ. Вӑйсӑрланнӑскерне суранӗсене сиплеме 1851- 
мӗш номерлӗ эвакогоспитале вырттарнӑ. Тухтӑрсем тем пек 
тӑрӑшсан та Хӗветӗр ураланайман. 1942-мӗш ҫулхи рашта- 
вӑн 19-мӗшӗнче вӑл ӗмӗрлӗхех куҫне хупнӑ. Унӑн ӳчӗ Воло- 
коламск районӗнчи 81-мӗш номерлӗ масарта выртать.

Тепӗр ентешӗн Абрам Петрович Тряковӑн (политрук за- 
местителӗ пулнӑ) шӑли те телейлех пулман. Вӑл вӑрҫӑччен 
«Социализм» артельте бухгалтер пулса ӗҫленӗ. Унӑн ашшӗ 
Петӗр хамӑр ялти Трофим Макаровпа 1904 ҫулта Раҫҫейпе 
Япони хушшинчи пынӑ вӑрҫӑра Порт-Артур крепоҫне 
хӳтӗленӗ. Турӑ панӑ телейпе яла сывӑ таврӑннӑ, тӳрех ҫанна 
тавӑрса ӗҫлеме пуҫланӑ Петӗр пичче. Хӑйӗн ӗҫченлӗхӗпе, тир- 
пейлӗхӗпе, перекетлӗхӗпе ун ҫемйи ҫителӗклӗ пурнӑҫпа пу- 
рӑнаканнисен шутӗнче тӑнӑ, ҫавӑншӑнах 1930-мӗш ҫулсенче 
«кулак» ятне илтнӗ Петр Павлович. Вӑрҫӑра унӑн икӗ ывӑлӗ 
вилнӗ. 37 ҫулхи кӗҫӗн ывӑлӗ, Абрам, пӗр ҫапӑҫура аманнӑ, 
2749-мӗш эвакогоспитальте ӗмӗрлӗхех куҫне хупнӑ. Лна Тверь 
ҫывӑхӗнчи Перемки масарӗнче пытарнӑ. Абрам пиччен 5 ачи 
тӑлӑха юлнӑ. Унӑн пиччӗшӗ Николай Петрович ӑс-тӑн енчен 
ҫирӗп аталаннӑ ҫамрӑк пулнӑ. Вӑл вӑрҫӑччен Мускаври Ти- 
мирязев ячӗллӗ академине пӗтерсе аспирантурӑра вӗреннӗ. 
Лслӑ ентеш Вӑрнарти техникумра вӗренӳ пайӗн ертӳҫи пулса 
ӗҫленӗ. Анчах «кулак ывӑлне» ура хурас тӗллевлисем, ун ҫин- 
чен ҫӑхав ҫырнӑ. Ҫавӑнпа Николай Петровичӑн техникумран 
кайма тивнӗ. Ашшӗ ывӑлне яла илсе килесшӗн тӑрӑшнӑ. Лна 
яла хӑварастӗллевпе вӑрман кӑларса пура та пураланӑ, вӑр- 
ман хӗрринче ҫӗр те илнӗ. Анчах куштансем лӗр каҫхине пу- 
рана ҫунтарса янӑ. Кун хыҫҫӑн Николай Петрович Мускава 
тухса кайнӑ. Аспирантурӑран ӑна Украинӑна Харьковри ял ху- 
ҫалӑх институтне вӗрентме янӑ. Анчах кунта вӑл вырнаҫса 
ӗлкӗреймен - вӑрҫӑ пуҫланнӑ. Аслӑ политрук пӗр тан мар ҫапӑ- 
ҫура вилмеллех аманнӑ. Унӑн ҫемйи вӑрҫӑ кунӗсенче эваку- 
аципе яла куҫса килнӗ, колхозра вӑй хунӑ. Вӑрҫӑ лӗтсен унӑн 
арӑмӗ ачисемпе каллех Мускава таврӑннӑ.

Пӗр тӑван Григорьевсем Йӑванпа Ӗлӗкҫи иккӗш те фрон-

тран таврӑнайман. Асли, Йӑ- 
ван, вӑрҫӑччен тӑван ялта бри- 
гадирта вӑй хунӑ, ҫемье 
ҫавӑрнӑ. Анчах тем амакне 
пула, унӑн ҫемйи сарӑмсӑр 
пӗтнӗ. Вӑрҫӑ пуҫланнӑ ҫул 
Ӗлӗкҫи шӑллӗ 17-ре пулнӑ. 
Анчахрах Кульцав шкулне 
«Похвальный листпа» пӗтер- 
нӗскере тӑван ялти шкула ача- 
сене вӗрентме шаннӑ. Физика 
тата географи урокӗсене те ир- 
ттернӗ ҫамрӑк вӗрентекен. 18 
ҫул тултарсан ӑна Уральск ху- 
лине вӗренме янӑ. Вӑрҫа кӗме 
хатӗрленӗ вырӑнтан, Уральс- 
кран, вӑл хӑйӗн ялти тусӗ, Ан- 
дрей Иванович Романов пат- 
не1943 ҫулта ҫыру ҫырать. 

Унта хӑйсене часах фронта илсе кӗресси пирки хыпарлать. 
Урӑх унтан тусӗ ҫыру илеймен. Вӑл ҫыру шкулти музейра уп- 
ранать. 18 ҫулти ҫамрӑк каччӑ, хӑй пурнӑҫӗнчи чи илемлӗ вӑ- 
хӑтпа - ҫамрӑклӑхпа киленсе те ӗлкӗреймен, тен, пӗр хӗре те 
чуп туса та курман. Вӑрҫӑ хирӗнче пуҫ хунӑ ентешӗмӗр Укра- 
ина ҫӗрӗнче ӗмӗрлӗхех канлӗх тупнӑ.

Ӗлӗкҫин юлташӗ, Унтри ҫинчен сӑмах хускатнӑччӗ. 1942 
ҫулхи пуш уйӑхӗнче 18 тултарнӑ каччӑна Мускава 4 уйӑхлӑ- 
ха авиадесантнике вӗренме янӑ. Виҫӗ хутчен парашютпа сик- 
ме ӗлкӗрнӗ Унтри, ҫакӑн хыҫҫӑн авиаципе сывпуллашма 
тивнӗ. Хаяр тӑшманӑн вӑйӗ пысӑк пулнӑ-ха. 1942 ҫулта, ҫулла, 
Гитлер ҫарӗсем Атӑл ҫине тухаҫҫӗ. Пирӗн ҫарсене сирсе Кав- 
казалла ӑнтӑлнӑ тӑшман. Харьковпа Воронеж хулисем 
патӗнче Хӗрлӗ Ҫар ушкӑнӗсене ҫӗнтернӗ тӑшман ҫарне ҫӗнӗ 
вӑй хутшӑннӑ, вӗсен шутӗнче Итали, Румыни тата Венгри сал- 
такӗсем пулнӑ. Ҫак пӑтӑрмахлӑ саманта лекет те ӗнтӗ Унтри 
пичче. Пысӑк вӑрҫӑра темӗн те пулать. Фронтран таврӑнай- 
ман ентешсем 200 ҫын ытла Ҫӗнтерӳшӗн пирӗнтен вӑхӑтсӑр

уйрӑлса кайрӗҫ. Хӑшӗсен паттӑрлӑхне никам та пӗлмест, вӗсе- 
не наградӑсем те, хисеп те тивӗҫмен. Пирӗн ҫарсен синкерлӗ 
кунсем чылай пулнӑ. Унтри пичче хӑйсем Дон урлӑ мӗнле каҫ- 
ни ҫинчен виличчен те манаймасть пулӗ. Тӑшман бомбисем

пысӑк сиен кӳнӗ, пӗр 
V" полкран 100 салтака

яхӑн ҫеҫ юлнӑ. Ку 
вӑл Хлебная станци 
ҫывӑхӗнче пулса 
иртнӗ. Нимӗҫсем хӑй- 
сен артиллерине вӑй- 
лӑн ӗҫлеттернӗ. Унт- 
ри пичче ҫавӑн чухне 
икӗ аллине те аман- 
тать. Контузи хыҫҫӑн 
тӑннеҫухатни чылай 
вӑхӑта лынӑ. Камы- 
шинра вӑл куҫне 
уҫнӑ, хӑй чӗрӗ юл- 
нишӗн савӑннӑ. Та- 
тӑлнӑ шӑнӑрсене сы- 

пӑнтарма операци сӗтелӗ ҫине выртнӑ. Анчах ҫав вӑхӑтра 
каллех нимӗҫсем бомбӑсем пӑрахма пуҫлаҫҫӗ. Сурансене 
васкаса ҫыхкаласан, операци сӗтелӗ ҫинчен вӑхӑтсӑрах анма 
тивнӗ. Питӗ йывӑр аманнисене лӑрахут ҫине вырнаҫтарнӑ. Ун- 
три пичче валли унта вырӑн тупӑнман. Телейӗ хӑй ҫумӗнчех 
ҫӳренӗ ҫав унӑн, мӗншӗн тесен ҫав пӑрахута нимӗҫсен бом- 
би лекнӗ, пурне те тӗп тунӑ. Ҫул юлпинче вӑл юлташӗсемле 
снаряд тиеме каякан машина ҫине ларма май тупать. Унтри 
пичче ҫӗнӗрен йӗркеленекен чаҫӗле Хусана, унтан Шупашка- 
ра хӑйӗн тепӗр икӗ юлташӗпе килсе ҫитнӗ. Сурансем уҫӑлни- 
пе каллех госпитальте - малтан Шӑхасанта, унтан Канашра 
сипленме тивет. Ҫав ҫул вӑл яла таврӑннӑ. Пӗр вӑхӑт кол- 
хозра агрономра, унтан МТСра вӑй хунӑ. Вӑрҫӑ вӑхӑтӗнчи 
нуша-терт тӳснишӗн тата хӑюлӑхла хастарлӑхшӑн вӑл «За 
отвагу» медале, каярахпа Тӑван ҫӗршыв Аслӑ вӑрҫин 1 сте- 
пеньлӗ орденне тивӗҫнӗ.

А л е к с е й  Гр иго р ьев  т ӑ в а н ӗ с е м п е

Нумай ҫул каялла шкул ачисенчен эпӗ «Шырав» ушкӑн 
йӗркеленӗччӗ. ӗ ҫ  хыҫҫӑн каҫчен килтен киле ҫӳресе кашни 
фронтовик патне ҫитсе чылай материал пуҫтарнӑччӗ. Вӑрҫӑ 
ветеранӗсемпе кӑна мар, салтак арӑмӗсемпе тӗлпулусем 
йӗркеленӗ. Мария Ивановна Романова (Андрей Иванович 
амӑшӗ) каласа пани паянхи кун та асра.

«Килтен 4-ӑн вӑрҫа тухса кайрӗҫ. Упӑшкана, 46 тултар- 
нӑскере те, килте хӑвармарӗҫ. 1942 ҫулта вӑл вӑрҫа кӗнӗ. Ста- 
линград патӗнчи ҫапӑҫура урине тӑшман пульли суранланӑ, 
каярахпа аллине те амантни ҫинчен киле ҫырса ячӗ. Госпи- 
тальте сипленӗ хыҫҫӑн, ӑна Ориенбаума ӗҫлеме янӑ. Унта 
вӑл пӑрахутсем тунӑ, юсанӑ ҫӗрте вӑрҫӑ вӗҫленичченех пул- 
нӑ. Эпир килте хӗрарӑмсемпе ачасем ҫеҫ юлтӑмӑр. Пурӑнма 
питӗ йывӑрччӗ. Ялта арҫынсем ҫук пирки пӗтӗм йывӑр ӗҫе 
хамӑрӑн тумаллаччӗ. Уйрӑмах ака ӗҫӗ йывӑрччӗ. Турта хуш- 
шине лашасем ҫитмен пирки вӑкӑрсене кӳлеттӗмӗр, анчах 
вӗсем кутӑнлашаччӗҫ, вырӑнтан та хускалмасчӗҫ, вара вы- 
льӑх вырӑнне хамӑр кӳлӗннӗ. Калама ҫук ывӑнаттӑмӑр. Киле 
ҫитсен тата выльӑх-чӗрлӗхне, ачи-пӑчине тӑрантармалла, пӑх- 
малла. Хӗллехи вӑхӑтра вӑрман та кастарнӑ. Пӑрланса лар- 
нӑ тумтирпе, халран кайнӑскерсем, 10-шар ҫухрӑма ҫурран 
утса килнӗ. Мӗнле тӳссе ирттернӗ-ши? Урӑх ун пек самана 
ан пултӑрччӗ», - ҫапла вӗҫленӗ хӑй сӑмахне вӑрҫӑ нушине 
тӳснӗ хӗрарӑм.

Тряков Иван Романчӑн пӗр шӑллӗ Никита Романович 1943 
ҫулта Могилев патӗнчи хӗрӳ ҫапӑҫура паттӑрсен вилӗмӗпе 
вилнӗ. Тепӗр шӑллӗ, Микула, вӑрҫӑччен «Социализм» ар- 
тельте маҫтӑрта вӑй хунӑ. Вӑрҫӑ умӗн анчах ҫемье ҫавӑрнӑ. 
Ҫамрӑк арӑмӗпе ҫулталӑка кайнӑ хӗрӗшӗн пурнӑҫра шанчӑк- 
лӑ тӗрек пулма ӗмӗтленнӗ. Анчах хаяр вӑрҫӑ чун-чӗрере 
ҫунатланнӑ шухӑшсене ҫунтарса кӗл тунӑ.

Гварди рядовой Николай Тряков фронтовикӑн шӑпи те, 
телейӗ те кӗске пулнӑ, вӑл фронтра хыпарсӑр ҫухалнӑ. Арӑмӗ 
те хӗрӗ те хӑйсен юратнӑ ҫыннине киле кӗтсе илеймен. Мӗн 
чул ҫынна тӑлӑха хӑварман-ши усал вӑрҫӑ?!

Кашни ҫыннӑн пурнӑҫ шӑпи хӑйне евӗрлӗ. Илер-ха Тря- 
ков Андрей Игнатьевича. Унӑн амӑшӗ - Ҫемен Элкерӗн ал-

пӑшӗ. Унтри ачалӑхӗ хӑйӗн 
куккӑшӗ ҫуралса ӳснӗ урам- 
рах иртнӗ. Ҫемьере вӑл 
пӗртен-пӗр, кӗтнӗ ывӑл пулнӑ, 
4 хӗр хушшинче ашшӗ ӑна ыт- 
ларах юратнӑ, каярахпа ун сӑ- 
махне хисепе хума тӑрӑшнӑ. 
Ӑҫта кӑна илсе ҫитермен пулӗ 
Андрей Игнатьевича ӗҫ био- 
графийӗ?! Малтан писарьте, 
РАЙПОра счетовод, бухгал- 
тер пулса ӗҫленӗ. 1940 ҫултан 
Унтри пичче Йӗпреҫ районӗн 
финанс пайӗн пуҫлӑхӗ, Ка- 
нашри патшалӑх банкӗн ӗҫ 
укҫи фончӗн инспекторӗ, кая- 
рахпа Шӑмӑршӑри банка ерт- 
се пыма тивӗҫнӗ.

Куҫӗ япӑх курнӑ пирки-ши 
е пысӑк явӑплӑ ӗҫсене пур- 

нӑҫлама ҫын тупайманнипе-ши, 1944 ҫулччен ӑна вӑрҫа ил- 
мен. Асӑннӑ ҫул вырӑнти военкомат урлӑ ӑна Ульяновскри 
танк полкӗнче ҫунтармалли-сӗрмелли хатӗрсемпе (ГСМ) 
ӗҫлекен инспектора лартнӑ. Хуть мӗнле шанса панӑ ӗҫе те 
Андрей Игнатьевич чунне парса пурнӑҫланӑ. Ҫав ҫулах 
кӗркунне Яссо-Кишиневск патӗнче хаяр ҫапӑҫусем пулса 
иртнӗ. Нимӗҫ фашисчӗсем 2-мӗшпе 3-мӗш Украина фрончӗн 
хӑш-пӗр чаҫӗсене вӑхӑтлӑха ҫавӑрса илнӗ. Унтри пичче те 
юлташӗсемпе окруженине лекет. Икӗ эрне хушши вӗсем вы- 
ҫӑллӑ-тутӑллӑ пурӑннӑ, юрать-ха кӑнтӑрта ҫав ҫул панулми 
нумай пулнӑ, ҫакҫимӗҫ вӗсене выҫлӑхран хӑтарнӑ. Хӗрлӗ Ҫар 
чаҫӗсемпе Андрей Игнатьевич Венгрипе Германие фаштст- 
сенчен ирӗке кӑларнӑ ҫӗрте ҫапӑҫнӑ. Каярахпа ун кӑкӑрне ну- 
май медальсемпе «Отечественнӑй вӑрҫӑ» орденӗ илем кӳнӗ.

Тӑван Йӗпреҫре вӑл каллех пысӑк тимлӗх кирлӗ долж- 
ноҫсенче, ытларах вӑрман ӗҫӗнче тӑрӑшнӑ. Вӑрман промыш- 
ленноҫ министерстви ҫумӗнчи институтри курссенче пӗлӗвне

Ҫ. Э л к е р  тӑ в а н ӗ  
А .И .  Т ря ков

ӳстернӗ Унтри пичче. Вӑрман склачӗн пуҫлӑхӗнче вӑл пӗр 
улшӑнмасӑр 13 ҫул хушши вӑй хунӑ, кайран пенсине тухсан 
тата 7 ҫул хушши вӑл ӗҫ пӑрахман. Пӗтӗмпе Андрей Игнатье- 
вичӑн ӗҫ стажӗ 52 ҫул. Нумай ҫул йӗркеллӗ пысӑк тимлӗхпе 
ӗҫленӗшӗн правительство енчен вӑл чылай грамотӑсене 
тивӗҫнӗ.

Ҫемьере Унтри пиччене ӑнланакан, пулӑшакан ҫын - мӑ- 
шӑрӗ Елизавета Ивановна (хӗр чухнехи хушамачӗ Тульская) 
пулнӑ. Ҫӗрпӳ хӗрӗпе Унтри пичче 50 ҫул хушши пӗр-пӗрне 
килӗштерсе, юратса пурӑннӑ. Унтри пиччене шӑпа вӑрӑм та 
пархатарлӑ кун-ҫул парнеленӗ.

САЛТАК ҪЫРНӐ ВИҪКӖТЕСЛӖ 
ҪЫРУСЕМ... МУЗЕЙРА

Акӑ, ман умра хаклӑ ентеш фронтовиксен вӑрҫӑ ҫулӑмӗ 
витӗр тухнӑ сӑваплӑ ҫырӑвӗсем. Вӗсем тӑрӑх ҫав вӑхӑтри чӑт- 
ма ҫук йывӑр пурнӑҫа, ял ҫыннисен шухӑшӗ-ӗмӗчӗсене, чун 
ыратӑвне курма пулать.

Пӗрремӗш ҫыру. Ҫыраканӗ Степан Ефремович Краснов. 
Вӑл 1897 ҫулта Пысӑк Упакасси ялӗнче ҫуралнӑ. Ку ҫырӑва 
ҫырнӑ чухне вӑрҫӑ пуҫланман-ха, тепӗр икӗ уйӑхран ун хӑ- 
рушӑ ҫулӑмӗ Степан Ефремовича ӗнтсе илет. Ҫтаппан пич- 
чен икӗ ҫырӑвӗ яла ҫитнӗ. Вӑл Куйбышев (Самара) облаҫӗн- 
чи Молотов районӗнче ҫар службинче тӑнӑ. Почта 
карточкисем ҫине ҫырнӑ йӗркесем кӗске пулин те чи кирли- 
не, килшӗн тунсӑхланине, тӑвансенчен ҫырусем кӗтнине 
пӗлтереҫҫӗ. Ҫав вӑхӑтрах ҫывӑх тус-юлташсене ас тунине, 
манманнине, вӗсемпе ҫыхӑну тытма тӑрӑшнине пӗлме пулать. 
Акӑ, Ҫтаппан пӗринче хӑй патне Архип Алексеев пырса кайни 
ҫинчен ҫырать. Ырри ҫинчен ӗмӗтленекен, шанакан ҫамрӑк- 
сем инкек пирки шухӑшламан та тейӗн ҫав. Анчах тепӗр 2 
ҫултан 33 ҫулхи Эрхип Тверь облаҫӗнчи 104-мӗш номерлӗ 
эвакогоспитальте, ҫапӑҫура илнӗ пысӑк сурансене пула, ви- 
лет. 1943 ҫулта инҫетри Наумово ялӗнчи масарта унӑн ӳчӗ 
канлӗх тупать.

Ҫтаппан пиччен тепӗр ҫырӑвӗнче Эрхип хӑйӗн юлташӗн- 
чен Илле Кузьмичевран посылка кӗтнине ҫырнӑ. Ҫырура асӑн- 
нӑ ҫав ентешӗн шӑпи те сарӑмсӑр татӑлнӑ. Ҫӗнтерӳ ҫулӗ 
ҫитнӗ. Тӑшмана Польша ҫӗрӗ ҫинчен тасатса Германие хӑва- 
ланӑ. Паттӑр минометчик, Илле, киле таврӑнасси ҫинчен 
ӗмӗтленнӗ пулӗ, анчах вӑрҫӑ вӗҫленес умӗнхи ҫапӑҫура вӑй- 
лӑ аманнӑ. Унӑн пурнӑҫӗ те медицинӑпа санитари батальон- 
ӗнче йывӑр сурансене пула ют кӗтесре татӑлать. Котовицки 
воеводствинче Домбров-Гурнич ялӗнче вӑл ӗмӗрлӗхех куҫне 
хупнӑ.

Юлашки ҫыруне Степан Ефремович 1942 ҫулхи нарӑс уй-
ӑхӗн 26-мӗшӗнче Владимир хулинчен ҫырнӑ. Вӑл питӗ кӗске.
Ҫар цензури витӗр тухнӑ ҫырура нимӗнех те ҫыраймӑн. Ҫыру-
ри пӗр йӗрке шухӑша ярать: «Ҫӑва тухайӑпӑр-ши.» Тепӗр виҫӗ
уйӑх иртсен, вӑл 467-мӗш номерлӗ сывлӑха сиплекен бата-
льонта (тепӗр майлӑ ОМСБ) сурансенчен вилсе каять.

Унӑн ывӑлӗн Валерьянӑн
та 10 яхӑн ҫыру килте арча
тӗпӗнче упранса юлнӑ. Хӑй
ҫапӑҫура ҫӗре кӗнӗ. Вӑл ҫыру-
сене пӗр тикӗс почеркпа,
илемлӗ ҫырнӑ. Анчах ҫав вӑ-
хӑтри условисенче таса хут
вырӑнне мӗн ал айӗнче пулнӑ,
ҫавӑнпа усӑ курнӑ. Валерьян
та ҫапӑҫура пуҫне хунӑ.

Ҫырусен тепӗр пуххинче
4 ҫыру.

Вӗсене Ҫӗнӗ Урам каччи
(Пысӑк Упакассинчен) Якку
Димитриев Солнечногорск ху-
линчен хӑйӗн ҫамрӑк арӑмӗ
патне янӑ. Чуна хумханта-
раҫҫӗ вӑрӑм ҫырусем. Сталин
репрессине пула 1937-38 ҫул- 

В .С .К р а с н о в  - в ӑ р ҫ ӑ р а  вил нӗ  ^ӗрлӗ Ҫарта командир-
сем самаях чакнӑ. Ҫирӗмрен анчах иртнӗ ҫамрӑкӑн ҫар чаҫӗн

ҫумӗнче йӗркеленӗ «Выстрел» ятлӑ курсра вӗренме тӳр 
килнӗ. 1940 ҫулхи чӳк уйӑхӗнче илнӗ аттестат ҫине Косякин 
генерал-майор алӑ пуснӑ. Ҫар ӑсталӑхне вӗренсе алла ил- 
сен, вӑл минометчиксен взвочӗн командирӗ пулса тӑнӑ, ӑна 
асӑннӑ Солнечногорск хули ҫывӑхӗнче зырнаҫнӑ ҫар чаҫне 
янӑ. Шӑпах ҫав вӑхӑталла вӑл тӑван ҫемйи патне ҫыру ҫырса 
янӑ та ӗнтӗ. Чӳкӗн 29-мӗшӗнче вӑл: «Хальхи вӑхӑтра эпӗ ко- 
мандирта ӗҫлетӗп», - тет хӑйӗн Пӑлаки ятлӑ ҫамрӑк арӑмне. 
Ку ҫырура хӑйӗн патне ялти юлташӗ Ҫемен Миронов пырса 
кайни ҫинчен хыпарлать. Ун урлӑ килне ҫамрӑк командир хӑй- 
не тивӗҫнӗ пайран 2 кг сахӑр, 2 кг маннӑй кӗрпи тата ҫыру 
парса яни ҫинчен пӗлтерет. Якку пичче хӑйӗн ҫулталӑкри 
пӗчӗк ывӑлне, Микулана тата савнӑ мӑшӑрне манмасть. 
Ашшӗн кучченеҫӗ вӗсене питӗ кирлине ӑнланать . Ҫав вӑхӑт- 
рах, вӑл малалла ҫырура Ҫемен ирӗклӗ, юптарса калаҫма пул- 
тарнине, кӑштах хӑйӗнчен хушма юратнине асӑрхаттарать,

арӑмне юлташӑн 
сӑмахне пӗтӗмпех 
ӗненмелле марри- 
не ҫырать.

Иккӗмӗш ҫы- 
рӑвне Якку пичче 
1941 ҫулхи кӑрла- 
чӑн 19-мӗшӗнче 
ҫырать. Ку ҫырура 
вӑл колхозри улшӑ- 
нусем пирки пӗлес- 
шӗн: колхоз пуҫ- 
лӑхне мӗншӗн 
улӑштарни ҫинчен, 
малтанхи предсе- 
дателе, Гурий Мак- 
симовича мӗншӗн 
кӑларма пултарни- 

Я к к у п а  П ӑ л а к и  Д м и т р и е в с е м  ( 1 9 4 0  ҫ.)  „е  ЫЙтать. Ун ВЫ-

рӑнне Никита Кузьмича суйлани интереслентерет. Ҫакӑнта 
асӑннӑ ентешӗмӗрсен пурнӑҫӗсем те вӑрҫӑра татӑлнӑ, вӗсем

иккӗшӗ те, фронта кайнӑскерсем, тӑван тӑрӑха текех таврӑ- 
найман. Ҫамрӑклӑх юратупа пуян. Акӑ, Якку патне мӑшӑрӗ 
ҫырнӑ йӗркесем: «Яша, эпӗ сана хамӑн чӗре тапма чарӑнич- 
чен те юратма пӑрахас ҫук», - тени уйрӑмах командира 
килӗшнӗ. Вӑл та арӑмне «Пӑлаки эпӗ те сана нихӑҫан та ма- 
нас ҫук», -тет. Килшӗн, ҫемьешӗн, ывӑлӗшӗн тунсӑхласа ҫит- 
нӗскер вӑл арӑмне йӑпатса: «Ку хӗле кӑҫсан, тепӗр хӗл ҫеҫ 
юлать иксӗмӗрӗн уйрӑм пурӑнасси. Малалла яланах пӗрле 
пулӑпӑр», - ӗмӗтленет, тупа тӑвать юратупа тулнӑ чӗре.

Ака уйӑхӗн варринелле ҫырнӑ виҫҫӗмӗш ҫырура хӑйӗн 
пурнӑҫӗ ҫинчен пӗлтерет, ҫавӑнтах ялтан, ҫемьерен чылай- 
ранпа хыпар илменни пирки пӑшӑрханать: «Манса кайрӑн-ши 
эсӗ мана, Пӑлаки?» - ыйтать вӑл ҫырура. Килти йывӑрлӑх- 
сем ҫинчен ним пытармасӑр пӗлтерме ыйтать. «Вӑрмана хӑва- 
лаҫҫӗ-и? Патшалӑх налукӗсемпе хӗсмеҫҫӗ-и? Парса татнӑ-и?»

Ку таранччен упранса юлнӑ юлашки 4-мӗш ҫырӑвне Якку 
пичче вӑрҫӑ пуҫланиччен икӗ эрне маларах ҫеҫ ҫырнӑ. Те чунӗ 
сиснипе, хура хут ҫине ҫакӑн пек йӗркесем шӑрҫаланнӑ: «Ан- 
чах ҫартан таврӑннӑ салтаксене каялла пуҫтарса илсе кай- 
марӗҫ-и-ха? Йӑкӑнат Зинович Унтрине икӗ уйӑхлӑха киле кур- 
ма янӑ, тенӗ эсӗ ҫырура. Вӑл чирлипе килнӗ лулӗ, пире халӗ 
нимӗнле отпуск та парасшӑн мар», - тет вӑл ҫырӑвӗнче. Яков 
Димитриевичӑн ҫырӑвӗсем музейра ҫаксем кӑна упранаҫҫӗ, 
ыттисем сыхланса юлайман. Анчах паянхи кунччен упранса 
юлнисем тӑрӑх та ҫав вӑхӑтри пурнӑҫ тӗсне, ҫынсен шухӑш- 
кӑмӑлӗсене пӗлме пулӑшать. Ҫемье умӗнчи тивӗҫе манман- 
ни, ялтан аякра пулсан та килти улшӑнусемпе, хыпарсемпе 
интересленни, тус-юлташсемпе кӑмӑллӑ пулни - вӑт мӗн тӗп 
вырӑнта фронтовиксен ҫырӑвӗнче.

Яков Димитриевич Димитриев лейтенант та Упакасси тӑ- 
рӑхӗнчен вӑрҫа кайса пуҫ хунӑ 202 ентешӗмӗр шутӗнче. «Хӗрӳ 
ҫапӑҫура вилнӗ», - тесе ҫырнӑ «Астӑвӑм» кӗнекинче ун ҫин- 
чен. Вӑл ун чухне 25-ре ҫеҫ пулнӑ.

Перасковья Ядрицова ячӗпе яла фронтран ҫитнӗ тепӗр 
ҫыру. Ӑна упӑшки ҫырса янӑ. Маття урамӗнче пурӑннӑ Ядри- 
цов Спиридон 1942-мӗш ҫулта, ҫу уйӑхӗн 28-мӗшӗнче ҫапла 
ҫырать: «Эпӗ вӑрҫа кӗни 5 кун ҫитрӗ, халлӗхе аманман-ха.

Ман юлташсенчен пӗри ураран аманчӗ, тепри ҫавӑнтах вил- 
се выртрӗ. Эпир халӗ Старые Руссы патӗнче тӑратпӑр», - тет 
вӑл. Вӗсенчен пӗр ҫухрӑмрах тӑшмансем ҫирӗпленсе ларни, 
каҫсерен нимӗҫсен юррисем е ӳсӗр ҫын, е кашкӑр уланӑ пек 
илтӗнни ҫинчен тӗлӗнсе пӗлтерет Ҫӗпритун. «Уйӑх каялла 
Кардышов Ваҫилине курса калаҫрӑм, хамӑрӑн ял ҫинчен аса 
илсе калаҫрӑмӑр. Ку вӑрҫӑран киле таврӑнсан, ҫӗнӗрен ҫурал- 
нӑ пекех туйӑнӗччӗ мана», - тесе вӗҫлет фронтовик хӑйӗн 
кӗске ҫырӑвне. Ӗмӗт пурнӑҫланайман,1317-мӗш стрелковӑй 
полкри автоматчик вӑрҫӑ хирӗнчен таврӑнайман. 33 ҫулхи 
ентеш Спиридон Данилович 1943 ҫулхи чӳк уйӑхӗн вӗҫӗнче 
хыпарсӑр ҫухалнӑ.

Ман умра Кӳстӳмӗр каччи Никита Петрович Петров хӑйӗн 
аслӑ аппӑшӗпе йыснӑшӗ патне ҫырнӑ ҫырусем. Пысӑк Упа- 
кассинчи паллӑ та хисеплӗ ҫынна, Николай Ссиповича, кач- 
ча тухнӑ Никита аппӑшӗ - Надиш. Кӳстӳмӗр ачи фин вӑрҫин- 
чен киле сывӑ таврӑннӑ. Ялта мирлӗ пурнӑҫпа ҫулталӑк 
ытларах пурӑнсан, 1941 ҫултах унӑн, тата хаяртарах, хӑру- 
шӑрах тепӗр вӑрҫа кӗмелле пулнӑ. Ҫӳллӗ те тӑлпанскер ыт- 
тисен хушшинче хӑйӗн пысӑк вӑйӗпе палӑрса тӑнӑ. 5 пус ук- 
ҫана алпа хуҫлатнӑ, лаша таканне ним мар авнӑ. Гитарӑпа 
тата купӑспа ӑста калама пултарнӑ. 1941-мӗш ҫулхи ҫурла 
уйӑхӗн 2-мӗшӗнче ҫырнӑ ҫырӑвӗнче вӑл Карели фронтӗнче 
ҫапӑҫнӑ чухне аманни ҫинчен пӗлтерет. Тӑшман пульли унӑн 
сылтӑм ура лаппине витӗр кӗрсе, шӑтарса тухнӑ. Ҫавна пула 
Никита Петровича Петрозаводскри госпитале сывалма выр- 
наҫтарнӑ. «Анчах кунта нумай вӑхӑт тытмассине малтанах 
пӗлтерсе хучӗҫ, каллех вӑрҫа кӗмелле. Эпӗ 1939 ҫулта фин- 
сенчен ҫӗнсе илнӗ хамӑрӑн ҫӗнӗ границӑри кӳлӗ хӗрринче 
амантӑм», - тет Никита (Мӗкӗте). Фронтри салтак ялти ҫын- 
сем мӗн калаҫнипе тата хаҫатсем вӑрҫӑ ҫинчен мӗн ҫырнипе 
кӑсӑкланать. Юлашкинчен, ҫырӑва вӗҫленӗ май, вӑл ҫапӑҫу- 
сем питӗ вирлӗ пыни ҫинчен, икӗ енчен те ҫухатусем чылай 
пулни ҫинчен пӗлтерет. «Ку хутӗнче пуҫ чӗрех пока», - тесе 
вӗҫлет хӑй ҫырӑвне. Унӑн юлашки кунӗсем Псков ҫывӑхӗнчи 
Дно станцийӗ ҫывӑхӗнче вӗҫленнӗ. Нимӗҫсем патне тыткӑна 
лекнӗ юлташӗсемпе Никита тарса хӑтӑлать. Партизансем пат-

не ҫитсен, вӑл кӗҫех пысӑках мар ушкӑнӑн командирӗ пулса 
тӑрать. Ун ҫинчен таврари ялсенче кӑна мар, фашистсен 
хӳрешкисем те пӗлнӗ. Пӗррехинче пӗр сутӑнчӑк кӑтартнипе, 
ӑна тӑшман ярса илнӗ. Дно станцийӗнче пурӑнакан Зинаида 
Осипова хӑй куҫӗсемпе мӗн курнине Кӳстӳмӗр ялне ҫитернӗ, 
пысӑк, хулӑн ҫыру ҫырса янӑ. Нимӗҫ фашисчӗсенчен чӑваш 
каччин нумай тискерлӗхпе асап тӳсмелле пулнӑ. Хӗнесе аман- 
тса пӗтернӗ хыҫҫӑн Никитӑна лаша ҫуни хыҫне ҫыхса ларт- 
са, юр тӑрӑх сӗтӗрнӗ. Шурӑ юр юнлӑ йӗрпе сӑрланнӑ. Тыткӑ- 
на илнӗ чӑваш каччине фашистсем сивӗ хурал пӳртӗнче 
тытнӑ хыҫҫӑн аллине кӗреҫе тыттарса хӑйне валли шӑтӑк 
алттарнӑ. Кӗпи-тумтирне хывса илсе, ҫара уран хӑварса Ни- 
кита Петровича пӗтӗм халӑх умӗнче персе пӑрахнӑ. 1965 ҫулта 
Кӳстюмӗрте латтӑрсене асӑнса обелиск уҫнӑ, ун ячӗ чи мал- 
та ҫуталса тӑрать.

Ф р он то виксен  у ш к ӑ н ӗ  ( 1 9 8 6  ҫ.)

Музейра Маття урамӗнче ҫуралса ӳснӗ Николай Василь- 
евич Бисяков 1942 ҫулхи пуш уйӑхӗн 12-мӗшӗнче хӑйӗн ап- 
пӑшӗ патне янӑ ҫыру пур. Киле юлнӑ шӑллӗне купӑс илсе пама 
шантарнӑ, сӑмахне пурнӑҫлайман, ҫемьере тӑтӑшах укҫа 
ҫитсе пыман, ачан ӗмӗтне пурнӑҫлама май килмен. Фронто- 
вик ҫакӑншӑн пӑшӑрханса ҫапла ҫырать: «Манӑн килте мӗн 
лур тата 2 сехете сутӑр, ҫитмесен костюма та ан шеллӗр. Ку-

пӑсне илсе парӑр. Эпӗ пӗрех киле ҫитеес ҫук», - тет Николай 
Васильевич хӑй каялла ҫаврӑнса таврӑнасса шанмасӑр.

Анчах шӑпи унӑн телейлӗ пулнӑ. Вӑрҫӑ хирӗнчен вӑл яла 
сывах таврӑнса ҫитнӗ. Тепӗр ҫыруне вӑл 1946 ҫулта ҫу 
уйӑхӗн 5-мӗшӗнче Германирен ҫырать: «Ют ҫӗр маншӑн ки- 
чем те тискер, инҫет ҫӗртен киле ҫитме 2-3 чикӗ урлӑ каҫмал- 
ла. 6-мӗш ҫул ӗнтӗ хамӑр тӑрӑхри чи илемлӗ вырӑна, вӑхӑта 
кураймастӑл, кунтан хӑҫан илсе тухассине те пӗлместӗп, 
ҫавӑнпа та ҫырса яраймастӑп», - тунсӑхласа, кулянса хыпар- 
лать салтак. Чи ҫамрӑк ҫулсем, уйрӑмах юлашки уйӑхсем, 
уссӑр иртнӗ пек туйӑнать Бисякова. «Пурӑнма йывӑр-и, кам- 
сем кӳрентереҫҫӗ?» - кӑсӑкланать Николай Васильевич юлаш- 
ки йӗркесенче. Музейра улранакан ҫырусен хуҫисенчен пӗр 
вӑл ҫеҫ яла сывӑ таврӑннӑ.

Вӑрҫӑра ҫапӑҫнӑ ытти ентешсен кун-ҫулӗ пирки, шел пу- 
лин те, эпир хальлӗхе сахал пӗлетпӗр-ха. Кун ҫинчен кала- 
кан материалсене пухса, вӗсемпе ял ҫыннисене паллашта- 
расси кашнин тивӗҫӗ. «Вӗсем хыпарсӑр ҫухалнӑ» текен 
сӑмахсем чӗрене канӑҫ ламасӑр ыраттарса тӑраҫҫӗ. Пирӗн 
паттӑрсен ячӗсене ятранах пӗлмелле. Вӗсем Тӑван ҫӗршыв 
историне кӗрсе юлма тивӗҫ.

ВӖСЕМ ЯЛ СОВЕТӖНЧЕ ӖҪЛЕНӖ

1917 ҫулхи Октябрьти революци хыҫҫӑн ялсенче совет- 
сем ӗҫлеме пуҫланӑ.

Пирӗн ял Совечӗн тытӑмӗнче хӑй вӑхӑтӗнче ҫак ҫынсем 
ӗҫленине палӑртмалла: Павел Степанович Степановпа Ни- 
колай Осипович Осипов 20-мӗш ӗмӗрӗн 20-мӗш ҫулӗсенче. 
Вӑрҫӑ пуҫланас умӗн пӗр вӑхӑт унта Александр Сергеевич 
Михайловӑн ӗҫлеме тивнӗ.

Вӑрҫӑ хыҫҫӑн чылай вӑхӑт хушши вунӑ ҫул ытла ял Со- 
ветне Александр Филилпович Филиппов ертсе пынӑ, ун хыҫ- 
ҫӑн 1961 ҫултан пуҫласа 18 ҫул хушши пӗр улшӑнмасӑр Таи- 
сия Ильинична Степанова ҫак ӗҫе йӗркелесе пынӑ. Антон 
Григорьевич Шордеев хӑйӗн пурнӑҫӗн юлашки 10 ҫулне ял

совет ӗҫне парӑнса, тӑрӑшуллӑ ӗҫленине палӑртмасӑр ирт- 
ме ҫук. Нина Николаевна Яковлева 6 ҫул хушши самана ул- 
шӑннӑ вӑхӑтра (ял Совечӗ вырӑнне ял администрацийӗсем 
пулса кайнӑ), вӑйне парса ӗҫлерӗ. Юлашки 10 ҫула яхӑн ҫак 
йывӑр лава Елена Васильевна Петрова кӳлӗнсе ӑнӑҫлӑн 
туртса пычӗ, ял халӑхӗпе пӗр чӗлхе тупса ӗҫлеме нумай вӑй 
хучӗ. Кӑҫалхи суйлавра Упакасси халӑхӗ ҫак йывӑр лава тур- 
тма Нина Михайлова Антоновнӑна шанса пачӗ.

ШКУЛ ИСТОРИЙӖНЧЕН

1874 ҫулччен ку таврара шкулсем пулман. Кӳршӗ ялта, 
Кушлавӑшра, чиркӳ ҫумӗнче шкул уҫӑлсан, лирӗн ял ачисем 
вӗренме унта ҫӳренӗ. Чиркӳ священникӗ Александр Ломоно- 
сов пӗтӗм вӗренӳ ӗҫне хӑй тӗрӗслесе тӑнӑ. 1889 ҫул вӗҫӗнче 
Ершепуҫӗнче тата Ҫӗнӗ Мӗлӗшре «грамота шкулӗсем» уҫӑл- 
нӑ. 1894 ҫулта Мӗлӗшри (Нюшинче) шкул хупӑнсан вӑл хӑйӗн 
докуменчӗсемпех Пысӑк Упакассине куҫать. Ҫав ҫулсенче 
учительте малтан Максим Гаврилов (запасри салтак), каярах- 
па Лев Григорьев (пирӗн шкулта), Гурий Захаров ӗҫленӗ. Вӗре- 
некенсен шучӗ шкулӗпе те 18-20 ача ҫеҫ пухӑннӑ. Ҫемен Эл-

Х р е с ч е н  ҫ а м р ӑ к ӗ с е н  ш кулӗ  1 9 3 3  ҫ. - у ҫ ӑ л н ӑ  ҫул. 
З .Д .Д м и т р и е в  - д и р е к то р

кер «Кушлавӑш уйӗ» очеркӗнче ҫапла ҫырнӑ: «Ҫав вӑхӑтра 
шкултан ютшӑннипе унӑн уссине ӑнланманнисем питӗ нумай 
пулнӑ-ха. Ун пеккисем ачисене вӗренме яман. Ҫапах та ҫав 
вӑхӑтран тытӑнса чӑваш халӑхне ӗмӗртен ӗмӗре хупласа тӑнӑ 
тӗттӗмлӗх чаршавӗ ҫурӑлса кайнӑ темелле. Тӗттӗм чӑваш 
хушшине те культура ҫути ӳкет. Ҫамрӑксенчен чылайӑшӗн 
ҫырулӑха вӗренес, кӗнекесене юратас кӑмӑлӗ вӑранать.»

19-мӗш ӗмӗр вӗҫӗнче 20-мӗш ӗмӗре кӗрсен ентешсенче 
ҫуралнӑ ҫӗнӗ туртӑмсене поэт тӗрӗс хак панӑ.

Шкулсем ялти хресченсен пӳрчӗсенче вырнаҫнӑ. 
Пӳрчӗсем тӑвӑр та тӗттӗм пулнӑ. Кил хуҫисем: Осип Павлов, 
Борис Васильев (Трофимов), Никифор Алексеев, Николай 
Кудрявцев. Гурий Захаров учитель ачасен ӑсӗнче ырӑ йӗр хӑ- 
варнӑ, вӑл вӗсене тарӑн пӗлӳ парассишӗн ырми-канми ӗҫленӗ, 
вӗренекенсем те ӑна чунтан юратнӑ. Бӗренӳре лайӑх ӗлкӗрсе 
пыракансем: Егор Васильев, Кузьма Сотников, Илья Кураков, 
Егор Ярчеев, Павел Степанов. 1917-мӗш ҫулта ялта пуҫла- 
мӑш шкул уҫӑлнӑ.

1920 ҫулта ялти шкула Ҫемен Элкер ӗҫлеме килнӗ. 1921-

мӗш, выҫлӑх ҫул, шкулта ют ҫӗршывсенчен килекен пулӑшу- 
па апат ҫитерме пуҫланӑ, 4 ҫул вӗренмелли шкула мӑн ҫын- 
сем те ҫӳренӗ, вӗренекенсен йышӗ ҫӗре те ҫитнӗ.

1930-32 ҫулсенче Упакассинче 7 ҫул вӗренмелли шкул- 
та 7 учитель вӗрентнӗ, шкул ҫирӗп хуҫалӑхпа пурӑнакан хрес- 
ченсенчен туртса илнӗ ҫуртсенче ҫӗнӗлле ӗҫлеме тӑрӑшнӑ. 
1933 ҫулта ялта ШКМ (школа крестьянской молодежи) ӗҫе 
пуҫӑннӑ.

Шкултан 10 учитель ытла фронта тухса кайнӑ, 8 учителӗн 
пурнӑҫне тӑшман татнӑ. Вӑрҫӑра пуҫ хунӑ вӗрентекенсем: 
П.И. Иванов, С. Альдемасов, М. Афанасьев, С. Алексеев, 
И. Михайлов, А.Г. Григорьев, П.С. Семенов (Упакасси шкул- 
ӗнче струнный оркестр йӗркелесе янӑ, халӑх хушшинче кӑна 
мар тӗп хула таран концертсемпе ҫӳренӗ, ун пирки фото- 
ӳкерчӗк пур), З.Д. Шмелев (вӑрҫӑччен шкул директорӗнче вӑй 
хунӑ). Дмитрий Миронович Миронов учитель фронтран аман- 
са таврӑнсан, кӗске вӑхӑтранах килӗнче вилсе кайнӑ.

Вӑрҫӑ пӗтсен фронтовик-учительсем шкулсене таврӑн- 
нӑ. Пирӗн шкула П.А. Бойков (историпе), Н.А. Алексеев (шкул

директорӗнче нумай ҫул тӑрӑшнӑ), Н.И. Иванов (географипе 
ӗҫ урокӗсене ертсе пынӑ, 60-мӗш ҫулсем хыҫҫӑн вӑл тата 
вӗренекенсем тӑрӑшнипе шкул пахчинче ӳстернӗ пахча-ҫим- 
ӗҫсем Мускава ВДНХ-на тӑратма тивӗҫнӗ.Чылай ҫул хушши 
Евдокия Ивановна Фэдькова Ҫемен Элкерпе ҫырусемпе 
ҫыхӑну тытнӑ. Поэтӑн хӑш-пӗр япалисене музей валли упра- 
са пурӑннӑ, шкул историне малалла ҫырса панӑ. Ачасене 
сӑвӑ-калав ҫырма хӑнӑхтарнӑ, литература хаҫачӗсем кӑлар- 
нӑ ҫӗре явӑҫтарнӑ. П.Н. Кузнецов (физикӑпа), П.Н. Нестеров 
(вырӑс чӗлхипе), А.И. Иванов (математикӑпа), М.М. Ионов 
(физкультурӑпа) - ҫак фронтовиксем ачасене ҫирӗп пӗлӳ ну- 
май пама вӑй хунӑ.Ҫавӑн пекех М.И. Никитина, А.М. Ивано- 
ва, А.Ф. Алексеева, А.Р. Ионова, М.Д. Димитриева, А.К., Е.А. 
Димитриевсем ырӑ ята тивӗҫлӗ. Александр Кузьмич Димит- 
риев вӗрентекен ҫав вӑхӑтри нумай ача чун-чӗринче ҫутӑ йӗр 
хӑварчӗ, вӗсене пурнӑҫра ырӑ ӗҫсем тума хавхалантарса 
пыракан ырӑ тӗслӗх вырӑнне юлчӗ.

1960 ҫулта 7 ҫул вӗренмелли шкултан 8 ҫул вӗренмел- 
ли, 1965 ҫулта вӑтам шкул пулса тӑнӑ. 1967 ҫултан пуҫласа 
тӑван шкул чӑваш халӑх поэчӗн Ҫемен Элкер ячӗпе ӗҫлет. 
1978-мӗш ҫулччен шкул тӗрлӗ ҫуртсенче вырнаҫнӑ пулнӑ.

Асӑннӑ ҫултан тин Упакасси ачисем нумай ҫулсем кӗтнӗ 3 хут- 
лӑ ҫӗнӗ ҫуртра ӑс-тӑн пухма пуҫланӑ.

Хальхи вӑхӑтра тӑван шкулта С.В.Элкер ячӗпе хисеплен- 
се тӑракан тата Вӑрҫӑпа Ҫар музейӗсем ӗҫлеҫҫӗ.

Кунтан вӗренсе тухнӑ ҫамрӑксем ҫӗршывӑн тӗрлӗ кӗтес- 
сисенче хӑйсен тавракурӑмӗпе, ӗҫӗпе палӑрса тӑраҫҫӗ. Ни- 
колай Михайлович Тряков - Хӗрлӗ ҫарта генерал чинне ҫитнӗ, 
М.Я. Сябуков - полковник, Саратоври ҫар академийӗнче 
ӗҫленӗ, И.Н. Николаев полковник, юстици советникӗ, проку- 
рор, Ю.Г. Степанов - Волгоградри трактор завочӗн тӗл инже- 
нер-конструкторӗ, А.М. Ионов - потребительсен правине 
хӳтӗлекен комитечӗн ертӳҫи, пӗр тӑван Николаевсем - уче- 
нӑйсем тата ытти те.

ЭЛКЕР ҪУТНӐ ҪӐЛТӐР

Вӑрманлӑ, уй-хирлӗ Упакасси тӑрӑхӗ ҫӗршывӑн чи пы-
сӑк наградине Ленин орденӗпе 
Социализмла Ӗҫ Геройӗ ята 
тивӗҫнӗ Антон Григоьевич Шор- 
деевпа мӑнаҫланса хӑпартлан- 
ма пултарать. Вӑл чӑннипех те 
Элкер ҫутнӑ ҫӑлтӑр пулса тӑ- 
рать.

А.Г. Шордеев ӗмӗр тӑршш- 
ӗпе хӑйӗн тӑван тӑрӑхӗнче - 
«Трудовик» колхозра ӗҫленӗ, 
кӗтӳ ачинчен тытӑнса, хуҫалӑх- 
па ял администраци пуҫлӑхӗ- 
сем пулса чылай вӑхӑт хушши 
ырми-канми вӑй хунӑ. Пирӗн 
паллӑ ентешӗн ӗҫне пичетре те 
тивӗҫлӗ хак панӑ, ун ӗҫченлӗх- 
не, тӑрӑшуллӑхӗпе палӑртса 
хунӑ ҫулӗнчен пӑрӑнманнине 
палӑртнӑ.А .Г .  Ш ор деев  - 

С о ц и а л и з м л а  ӗ ҫ  Г е р о й ӗ

Я л  п ухӑвӗ

Илер-ха, тӗслӗхрен, Л. Таллеров ҫыравҫӑн «Тарлӑ ҫӑкӑр» 
очеркӗнчи йӗркесене («Тӑххӑрмӗш пилӗкҫуллӑх ҫыннисем» 
кӗнекерен) «5 сехетчен ҫывӑракан хресчен - хресчен мар, 
теме юратать Антон Григоьевич. Хӑй вӑл те ҫӗрлех тӑрать, те 
ҫывӑрмасть те. Тухӑҫ сенкерленнӗ кӑна-ха, анчах бригадир 
Шуркасси урамӗпе утать ӗнтӗ. Йӑлтӑртатакан сывлӑм ҫинче 
ура йӗррисем укӑлча патӗнченех тӑсӑлса килеҫҫӗ те пӗр пӳрт 
умӗнчен теприн умне пӑрӑна-пӑрӑна кӗреҫҫӗ. Сывлӑм типнӗ 
ҫӗре шуркассисем утӑ ҫулса ывӑннипе кӑштах канса илнӗ, 
ҫавасем каллех чашлатма пуҫланӑ, ҫав вӑхӑтра ытти брига- 
дӑсем тин ҫеҫ утӑ ҫулма хире тухнӑ».

Бригадир маттуррине кура, ӗҫӗ те ӑнса пырать, ӗҫлес кӑ- 
мӑла та хӑпарать. Кун пек ҫирӗп ҫынна бригадӑна кӑна мар, 
пӗтӗм хуҫалӑха шанса пама пулать.

Вӑл хӑйӗнчен те, ял халӑхӗнчен те витӗмлӗ ыйтать, бри- 
гадӑна мала кӑларчӗ пулсан, колхоза та ҫӳле ҫӗклӗ, колхоз- 
никсене ҫӑкӑр-тӑварлӑ тӑвӗ.

А.Г.Шордеев колхоза ертсе пыма пуҫличчен «Трудовик» 
колхоз республикӑра та, районта та чи кайра пыракан хуҫа- 
лӑхсенчен лӗри пулнӑ. Пӑхар-ха ун чухнехи статистикӑна: 7ц

тырӑ, 40 ц ҫӗрулми, ӗҫ кунӗ пуҫне 3 пус укҫа та ҫур кило тырӑ. 
Ытти колхоз ҫыннисен умӗнче кун пирки ҫӑвар уҫма та 
вӑтанмалла.

Антон Григорьевича хуҫалӑх пуҫлӑхне суйласан, вӑл чи 
малтан ӗҫ дисциплинине хытарассине тимленӗ. Пӗлнӗ вӑл, 
унсӑрӑн ӗҫтухӑҫне ӳстереймӗн, нимӗнле ҫитӗнӳте тӑваймӑн. 
Ҫакна ӑша хывса кашни бригадӑна ҫитсе, ҫынсене пухса уҫӑм- 
лӑ калаҫусем нумай хутчен ирттернӗ. Малӗмӗтлӗ, хастар ер- 
тӳҫӗне халӑх хисеплерӗ, шанчӗ, унран тӗслӗх илсе ӗнерхин- 
чен паян лайӑхрах, ыран тата маттуртарах ӗҫлеме тӑрӑшрӗ. 
Колхозра тислӗк ҫителӗксӗррине кура ялсенче пӗтӗм ял-йыш- 
па, шкул ачисене явӑҫтарса, кайӑк-кӗшӗк тислӗкӗ, кӗл пуҫ- 
тарса уйсен пахалӑхне пуянлатнӑ. Ӗҫлекен ҫынна хавхалан- 
тарма пӗлнӗ ҫӗнӗ председатель. «Тепӗр ҫул вӑйлӑ тыр-лул 
пуҫтарсан, халӑха кӳрентермӗп»,- шантарнӑ Антон Григорье- 
вич. Пуҫӗнче унӑн ҫӗнӗ шухӑшсем ҫуралнӑ: вӑрман делянки- 
сем илсе фермӑсене, кӗлетсене ҫӗнетмелле. Вӑрманта лур- 
тӑ-пӑчкӑ сасси янраса тӑнӑ, фермӑсенче аслисемсӗр пуҫне 
шкул ачисем те уроксем хыҫҫӑн пулӑшма ҫӳренӗ, концерт- 
сем лартса выльӑх-чӗрлӗх патӗнче ӗҫлекенсене савӑнтарнӑ. 
Ҫапла 5 ҫул иртсе кайнӑ.

Пӗтӗмлетӳсем таврари хуҫалӑхсене тӗлӗнтерсе янӑ: каш- 
ни гектартан 25ц тырӑ, 180ц ҫӗрулми, бООц выльӑх кӑшманне 
туса илме пултарнӑ колхоз. Ку ҫеҫ-и? 1967 ҫулхи статистика 
кӑтартӑвӗсем 1961 ҫулпа танлаштарсан: 294 ӗне-выльӑх вы- 
рӑнне пин пуҫ ытла, сыснасен шучӗ 7-8 хут; патшалӑха сута- 
кан продукци 5 хут, ӗҫ тухӑҫлӑхӗ 2 хут, хуҫалӑхӑн пӗтӗм 
тупӑшӗ 4 хут ӳснӗ.

Юмахри пек, ӗненмелле мар, анчах статистика кӑтартӑ- 
вӗсем тӗкӗр ҫинчи пек, вӗсене пытараймӑн.

Ӗҫне кура - хисепӗ, телейӗ, савӑнӑҫӗ .Ялсенчи ятлӑ 
ӗҫченсемпе пӗрлех А.Шордеев та умлӑ-хыҫлӑнах ВДНХ 
выставкинче кӗмӗлпе ылтӑн медалӗсене тивӗҫет. Ҫавӑнпа 
пӗрлех ун ҫумне Чӑваш тата ял хуҫалӑх министерстви, 
Чӑваш АССР Верховнӑй Совет Президиумӗн Хисеп грамоти- 
семпе дипломӗсем хутшӑнса пыраҫҫӗ.

Социализмла ӑмӑртура мала тухнӑшӑн 70-мӗш ҫулсен-

че «Трудовик» колхозӑн ӗҫченӗсем наградӑсене, грамотӑсе- 
не ҫӗнсе илнӗ 1970 ҫулта ЦК КПСС-ӑн, СССР Верховнӑй 
Совет Президиумӗн, СССР Совет Министерствипе ВЦСПС- 
ӑн Хисеп Грамотине (В.И.Ленин ҫуралнӑранпа 100 ҫул ҫитни- 
пе панӑ)тивӗҫнӗ.

Ҫав вӑхӑтрах СССР «Ял хуҫалӑх Министерствин, кай- 
ран ВЦСПС-ӑн» куҫса ҫӳрекен Хӗрлӗ Ялавӗ 1970, 1971 ҫул- 
семшӗн пирӗн колхозах лекнӗ. Вырӑнти производствӑ резер- 
висене пӗлсе усӑ курнишӗн 1972 ҫулта СССР ял хуҫалӑх 
Министерстви тата ЦК профсоюзӑн Хисеп Г рамоти тӑван ял ҫын- 
нисене татах та пысӑкрах ҫитӗнӳсем тума хавхалантарнӑ.

Анатолий Миронов «Эпир ҫӗр ҫыннисем» («Ҫӗнтерӳшӗн» 
хаҫатран) статйинче ҫакна асӑнать: «Пӗчӗкрен ҫитмен пур- 
нӑҫ йывӑрлӑхне тӳссе ирттерме, ҫакӑнпа пӗрлех ӑна ҫӗнтер- 
ме тивнӗ ӑна. Пӗрмай калатчӗ: «Ирӗн-каҫӑн хирте тӑрӑшат- 
тӑм, вӑрманта кӗтӳ пӑхаттӑм, киле таврӑнсан ыранхи кун пирки 
ҫунатланса мӗн тумаллине палӑртса хураттӑм».

Хуҫалӑх ертӳҫин ҫулӑмлӑ хастарлӑхӗ ыттисен чӗринче 
те малтанхинчен тӑрӑшарах ӗҫлеме хӗлхем хӑпартнӑ. Пур 
енлӗ ӗҫре те Шордеевӑн шанчӑклӑ пулӑгиаканӗсем пулнӑ, 
вӗсем те хӑйсен ертӳҫинчен юласшӑн пуГман, ҫавӑнпах та

I пулӗ правительство енчен тӗрлӗ ор- 
I денсене тивӗҫнӗ. Сӑмахран, Вла- 
) димирИльичГерзсимов-Ленинор- 

денӗпе Октябрь Революцин 
орденне. Вӑл 7 класс пӗтернӗ хыҫ- 
ҫӑн ашшӗпе Дубравнӑйӗнче вӑрман 
енӗпе прием1дикра, унтан 14 ҫул 
хушши Йӗпреҫри леспромхозра тӑ- 

I рӑшнӑ. 1958 ҫулта колхоза таврӑн- 
сан, завхозра, сӗт-ҫу фермине ерт- 
се пынӑ, тепӗр вӑхӑтран колхоз 
ертӳҫин ҫумӗнче ӗҫленӗ. Парторг пул- 
нӑ май, яланах ҫынсене хавхалан- 
тарса, колхоз председательне пулӑш- 
са пынӑ.В .И . Г в р а с и м о в

Ленин орденӗпе Октябрь революцин орденне тивӗҫнӗ ен-

К.Д . П р о хо р о в а

тешсенчен тепри Упакассинче 
ҫуралса ӳссе Шуркасси каччипе 
ҫемье ҫавӑрнӑ Ксения Димитриев- 
на Прохорова. Ялти шкула пӗтер- 
сен, вӑл Йӗпреҫе трактористсен кур- 
сне вӗренме ҫӳренӗ. Йывӑр 
вӑхӑтсенче ҫамрӑк хӗр тракторпа 
арҫынсенчен юлман. Антон Г ригорь- 
евича председателе суйласан бри- 
гадир пулса ӗҫленӗ тӑрӑшуллӑ та 
хастар хӗрарӑмӑн ӗҫне правитель- 
ство пысӑк хак панӑ.

Мария Димитриевна Краснова 
нумай ҫул хушши сысна ферминче 
вӑй хунӑ. Кашни амаран нумайрах 
сысна ҫури илессипе хӑйпе пӗрле 
ӗҫлекен Мария Алексеевна Анисимовӑна тата Клавдия Ни-

китична Тазюковӑна ӑмӑртӑва 
чӗннӗ. Пӗр-пӗринчен юласшӑн пул- 
масӑр, пӗтӗм хӗрӳлӗхне парса 
ӗҫленӗ хастар хӗрарӑмсем. Колхоз- 
ра, районта Хисеп хӑми ҫинче, рай- 
он хаҫачӗн страницисенче вӗсене 
час-часах курма пулнӑ. Мария Ди- 
митриевна Краснова ӑмӑртура 
ҫӗнтерсе Октябрь Революципе «Хи- 
сеп Палли» орденсене тивӗҫнӗ. Ӗне 
сӑвакан Галина Антоновна Римская 
3-мӗш степеньлӗ « ӗ ҫ  Мухтавӗ» ор- 
денне, трактор бригадин бригадирӗ 
Георгий Дмитриевич Миронов «Хи- 
сеп Палли» орденне, Иван Андрее- 
вич Еников тракторист «Халӑхсен 

Туслӑхӗн» орденне, Галина Семеновна Миронова доярка «Хи- 
сеп палли» орденне, Евдокия Федоровна Анисимова «Хисеп 
Палли» орденне ҫӗнсе илнӗ.

Чун-чӗре хӗлхемӗпе, кӑмӑл-туртӑмӗпе ӗҫе кӳлӗннӗ Ан-

М .Д . К р а сн о в а

М .А . А н и с и м о в а  - 
м ан ӑн  ан н е

тон Григорьевич. Пӗр вырӑнта тӑма 
юратман ертӳҫӗ. Ытти хуҫалӑхсене, 
ют ҫӗршывсене кайса тупса килнӗ 
ҫӗнӗлӗхсемпе хамӑр колхозра усӑ 
курма тӑрӑшнӑ Шордеев. Ҫавна пу- 
лах-и, тен, колхоз 35ц тӗш-тырӑ,
250ц ҫӗрулми туса илме пултарнӑ, 
выльӑх-чӗрлӗхпе те 1966-67 ҫул- 
хинчен кӑтартусем тата чылай ӳснӗ.

Ӗҫне кура - мухтавӗ. 1970 ҫулта 
ӑна Ленин орденӗпе наградӑланӑ.
Нумай та вӑхӑт иртмен унӑн кӑкӑрӗ 
ҫинче Ылтӑн Ҫӑлтӑр, унтан каллех 
Ленин орденӗ йӑлкӑшнӑ.

А.Г.Шордеев обществӑллӑ 
ӗҫре те хӑйӗн хастарлӑхӗпе палӑр- 
са тӑнӑ. Вӑл темиҫе созыв хушши
ЧАССР Верховнӑй, район тата ял совечӗн депутачӗ пулса,

V сессире ял хуҫалӑхне тӗреклетес 
 ̂ тесен мӗнле ӗҫсем туса ирттермел- 
I ли пирки канашсем панӑ. Юлашки 

10 ҫулне вӑл Пысӑк Упакасси ял 
Советне ертсе пырас ӗҫре вӑйне 
шеллемесӗр ӗҫленӗ. Вӑл тӑрӑшни- 
пе яла ҫитме асфальтлӑ ҫул са- 
рӑлчӗ, ҫӗнӗ складсем, ферма ҫурч- 
ӗсем, колхоз правленийӗ, мага- 
зинсемпе пекарня тата 3 хутлӑ ка- 
пӑр шкул ӳссе ларчӗ. Чӑнах та ырӑ 
йӗр хӑварчӗ Антон Г ригорьевич Упа- 
касси тӑрӑхӗнче. Ҫӗршыв унӑн пы- 
сӑк та курӑмлӑ ӗҫне-хӗлне тивӗҫлӗ 
хакланӑ. Ана Чӑваш АССР-ӗн Ӗҫ 
Мухтавӗпе Паттӑрлӑхӑн Хисеп 
Кӗнекине кӗртнӗ.

И .А . Е ников -  п ал л ӑ  
т р а к т о р и с т  п улнӑ

ПИРӖН ЕНТЕШСЕМ - УЧЕНӐЙСЕМ

Пирӗн ентешсем ӗҫпе кӑна мар ӑс-тӑн енчен те маттур 
ҫынсем. Ҫемен Элкер акса хӑварнӑ вӑрлӑх лайӑх ҫӗр ҫине 
ӳксе ҫирӗп те шанчӑклӑ хунавсем пачӗ. Паянхи кун тӗлне тӑ- 
ван ял сӑпкинче ҫуралса, унӑн урамӗсенче выляса ӳснӗ, кун- 
ти шкулта вӗренсе ҫителӗклӗ пӗлӳ илсе, тарӑнрах ӑс пухма 
аслӑ шкулсем пӗтерсе, наука тӗлӗшӗнчен самаях пысӑк утӑм 
тунӑ ентешсем чылай. Вӗсем ҫӗршывӑн нумай кӗтесӗсенче 
тӗрлӗ енлӗ професси шайне ӳстерсе пысӑк ученӑйсем пулса 
ӗҫлеҫҫӗ.

Пурин ҫинчен те аса илме май килмӗ, анчах Малтикарти- 
шӗнчи пӗр ҫемьере ҫуралса ӳснӗ тӑвансем Ваҫилипе Анату- 
ли Николаевсем пирки каласа хӑварас килет. Иккӗшӗ те мал- 
тан ялти шкулта пӗлӳ илнӗ. Анатули 6 клас вӗренсе пӗтернӗ 
хыҫҫӑн Кӳкеҫри интернатра, кайран Пенза хулинче прибор- 
сем тӑвакансене вӗрентекен техникумра, унтан ҫав хуларах

А .Н .  Н и к о л а е в  - те х н и к а  
н аук и се н  ка н д и д а ч ӗ

В .Н .  Н и к о л а е в  - п р о ф е с с о р ,  
т е х н и к а  н ау к и с е н  д о к то р ӗ

95



асӑннӑ специальноҫпе аслӑ шкул пӗтернӗ. 1972-77 ҫулсенче 
ҫамрӑк ентеш Ленинградри А.Ф. Можайский ячӗпе хисеплен- 
се тӑракан Военно-инженарнӑй академин курсанчӗ, ку акаде- 
мие ӑнӑҫлӑ пӗтернӗ хыҫҫӑн, Оборона министерствин наукӑ- 
па тӗпчев тата тӗрӗслев институтӗнче лабораторин пуҫлӑхне 
ҫитнӗ. Подполковник хальхи вӑхӑтра пенсире пулсан та пӗр 
пысӑк предприятире тӗп инженер пулса ӗҫлет. Анатолий Ни- 
колаевич чылай наградӑсене тивӗҫнӗ, техника наукисен кан- 
дидачӗ, 60 наукӑллӑ ӗҫӗн, 5 изобретенин авторӗ.

Унӑн шӑллӗ, Василий Николаевич, ялти шкулта 8 клас 
вӗреннӗ. Уроксем хыҫҫӑн вӑл тӗрлӗ мероприятисене активлӑ 
хутшӑннӑ. Уйрӑмах Ваҫҫа клубри сцена ҫинчен Ҫемен Эл- 
керӗн «Хӗн-хур айӗнче» поэмӑри: «Кушлавӑш текен 12 ял уйӗ» 
йӗркесен пысӑк пуххине сулмаклӑн, чӗрене тивмелле, пӗтӗм 
ял-йыш тӗлӗнмелле пӑхмасӑр калани паянхи кун нумайӗшӗн 
асӗнче юлнӑ. Ашшӗсӗр ӳснӗскерне, Хусанти Суворов учили- 
щине вӗренме илнӗ. Малалли пурнӑҫ ҫулӗ вӗсен иккӗшӗн те 
пӗр пек выртнӑ. Можайски ячӗпе тӑракан Ҫар академине ӑнӑҫ- 
лӑ пӗтернӗ хыҫҫӑн иккӗш те Оборона министерствин пӗр на- 
укӑпа тӗпчев институтӗнчех вӑй хунӑ. Василий Николаевич 
Управлени луҫлӑхне ҫитме хевте ҫитернӗ. Полковник, техни- 
ка наукисен докторӗ, ҫав вӑхӑтрах Раҫҫей Правительствин 
наукӑпа техника облаҫӗнчи лауреачӗ. Ун кӑкӑрӗ ҫинче 9 ме- 
даль йӑлкӑшать. 160 наукӑллӑ ӗҫ, 12 изобретени тума ӑс, 
тавҫӑрулӑх ҫитернӗ ентеш - профессор. Унӑн пултарулӑхне 
кура ӑна Раҫҫей Федерацин Наукӑпа вӗрентӳн министерствин 
Аслӑ аттестаци комиссин Эксперт Канашӗн членне, институт- 
ри диссертаци совечӗн пуҫлӑхне суйланӑ. Чӑнахах та мӑнаҫ- 
ланма, мухтанма пултаратпӑр эпир кун пек пысӑк тӳпене хӑ- 
парма вӑй, ӑс ҫитернӗ ентешсемпе. Чыс та мухтав вӗсене!

Пурнӑҫ, юханшыв пек, пӗр вырӑнтах тӑмасть, шав ма- 
лаллах шӑвать. Пӗр йӗрке вырӑнне тепӗр тӗрлӗ система кӑ- 
ларса тӑратать. Анчах социализмра пурӑнаттӑмӑр, сис- 
мерӗмӗр капитализм урапи ҫине куҫрӑмӑр. Пачах урӑхла, 
тӳнтерле тесен те йӑнӑш пулмасть. Тӗп идеологине лӑхӑнса 
истори урокӗсенче ачасене социализмӑн лайӑх енӗсене ҫеҫ, 
капитализмӑн вара - япӑххисене уҫса пама тӑрӑшнӑ. Ҫулсе- 
рен, 1917-мӗш ҫултан пуҫласа, хамӑра та харпӑр хӑй тӗллӗн, 
уйрӑм ҫын суту-илӳ туни килӗшӳллӗ мар пулӑм, пӗтӗмпех 
халӑхӑн, пӗрлӗхлӗ пуянлӑх, ӗҫ пулмалла, тенӗ - ҫакӑ 
пирӗншӗн тӗп закон пулнӑ та. 15 ҫул каялла пирӗн пурнӑҫа 
рынок йӗркисем вирхӗнсе кӗрсен, нумайӑшӗ аптраса ӳкрӗмӗр, 
ҫухалса каяканнисем те нумай пулчӗҫ. Каярахпа тин рынок 
системинче те лайӑх енсем пуррине хамӑр ҫинче туйма пуҫ- 
ларӑмӑр. Тавҫӑруллӑраххисем нумай шутласа тӑмарӗҫ, ҫӗнӗ 
йӗркесемпе, указ постановленисемпе килӗшӳллӗн хӑйсем тӑ- 
рӑшнипе ӗҫе, пурнӑҫне ҫӗнӗлле йӗркелерӗҫ, предпринима- 
тельсем пулса тӑчӗҫ. Ҫутҫанталӑк ланӑ пултарулӑхпа, ҫемь- 
ере туптанӑ ӗҫ мелӗпе тата хӑйсен пуҫарулӑхӗпе йӗркеллӗ 
ӗҫлесе кайрӗҫ.

Пирӗн тӑрӑхра та кун пек ҫынсем сахал мар. 10 ҫула яхӑн 
каялла Йӗпреҫ поселокӗн хӗрринче «Килти сӗтел-пукан» фаб- 
рики ӗҫлеме пуҫларӗ. Лна луҫарса яраканни тата пӗлсе ӑнӑҫ- 
лӑ ертсе пыраканни - Николай Андреевич Корнилов - хамӑр 
ентеш. Унӑн ӗҫӗпе коллективӗ ҫинчен нумай калама лулать. 
Патшалӑх умӗнчи налуксене вӑхӑтра тӳлесе тӑни тата ӗҫле- 
кенсене тивӗҫлӗ ӗҫ укҫипе хавхалантарма тӑрӑшни ҫак пред- 
приятине ыттисенчен лайӑххипе уйӑрса тӑрать. Конкурентсем 
нумайланнипе ӗҫ йӗркине тӗпрен улӑштарма та тивет лаянхи 
кун. Пӗр продукци вырӑнне тепӗр продукци кӑларма пуҫлас- 
си нумай вӑй, укҫа-тенкӗ тата ертӳҫинчен пысӑк тавҫӑрулӑх- 
па чӑтӑмлӑх ыйтаҫҫӗ. Николай Андреевич ӗҫне хакласа ха- 
ҫатсенче лӗрре мар палӑртнӑ. Ҫав вӑхӑтрах вӑл паллӑ спонсор 
шутланса тӑрать (кун пирки районти учительсен конферен- 
цийӗнче те темиҫе ҫын та ырӑ сӑмахсемпе асӑнчӗҫ). Шкулти

Ҫар музейне уҫма тата ҫак кӗнекене кӑларма та вӑл чылай 
пулӑшрӗ.

Пӗр тӑван Ярчеевсене, Ҫеркейпе Петӗре те палӑртса хӑ- 
варас килет. Вӑрман ӗҫӗнче е ял хуҫалӑх ӗҫӗнче пуҫланӑ ӗҫе 
ӑнтарса пыраҫҫӗ пиччӗшӗпе шӑллӗ. Пӗтӗм халӑха час-часах 
укҫасӑр концертсемпе савӑнтарма та манмаҫҫӗ вӗсем.

Вӑрман енӗпех предпринимательсем; Алексей Ерилеев, 
Геннадий Петров, Вячеслав Ерилеев, Геннадий Лермонтов 
(Шуркассинчен). Халӑхран сӗт-ҫу пухассипе, вӑхӑтра кирлӗ 
ҫӗрв ҫитерсе парас енпе Евгений Самарин ӑнӑҫлӑ ӗҫлет. Упа- 
кассинче райпон тӗп лавкки ҫумӗнче икӗ мини-киоск суту-илӳ 
тума пуҫлани те халӑхшӑн усӑллӑ, кирлӗ пулӑм. Лавккасене 
хамӑр ентешсемех, Шӗлекеч каччисем: Саша Леонтьевпа Ни- 
колай Васильев уҫрӗҫ. Анчахрах тепӗр магазин уҫма хатӗр- 
ленсе Петровсен ҫемйи никӗс ярса хӑварчӗ. Ҫапла Упакасси 
тӑрӑхӗ ҫӗнӗ пулӑмсемпе пуянланса, ҫӗнелсе пырать.

Кун пек ырӑ ӗҫсене тума пултаракан хастар та ӳркенмен 
ҫынсем татах та тупӑнасса шанаҫҫӗ упакассисем.



Ҫӑлтӑрсем те пурте ҫутатмаҫҫӗ,
Хӑшӗ тӗлкӗшет пӗр хӑйшӗн ҫеҫ.
Сӳрӗк вӑййине ҫынсем туймаҫҫӗ,
Ҫутине сапмаҫҫӗ пит инҫе.
Сӑвӑҫсен шӑпийӗ те ҫаплах-тӑр:
Пӗри улӑп, тепри мӗскӗн чун.
Улӑп сӑвӑҫпа тӗнче мухтантӑр,
Мӗскӗн сӑвӑҫ кирлӗ мар ку чух.
Ҫулӑмлӑ чӗре, Ҫемен Элкерӗм,
Тайма пуҫ тӑван халӑхунтан.
Эс Кушлавӑш тӑрӑхне ҫӗклерӗн,
Тав тӑватпӑр ҫӗкленсе чунтан.
Сӑвӑҫсем вилсессӗн те вилмеҫҫӗ,
Вӗсен ячӗ юлӗ ӗмӗре.
Элкер, чӑн та, ҫутӑ ҫӑлтӑр теҫҫӗ,
Апла ҫунтӑр ҫӳллӗ тӳперех.

Эсӗ пирӗнтен уйрӑлни кӗҫех 40 ҫул ҫитет. Упакасси ҫын- 
нисем, вӗсем ҫеҫ-и, пӗтӗм Кушлавӑш тӑрӑхӗнчи халӑх Сан 
ятупа чӑннипех мухтанать, Сана чӗрере тытса ас туса тӑрать, 
Эс ҫырса хӑварнӑ кӗнекесене юратса вулать.

Сан кӗнекӳсенче манми вырӑнсем, ҫывӑх сӑнарсем 
ҫӗнӗрен вӑй илеҫҫӗ, пире Санпа ҫыхӑнтараҫҫӗ. Творчествӑл- 
лӑ ӗҫре, хаклӑ поэтӑмӑр, Эсӗ ялан хӑвӑн хӗрӳлӗхӳпе, тавҫӑ- 
рулӑхупа уйрӑлса тӑнӑ, лӑпланса пурӑнма пултарайман, 
«хурҫӑ карапла» шав малалла ишнӗ. Аллунтан хутпа кӑран- 
таш кайма пӗлмен, пуҫӑнта, чӗрӳре ҫӗнӗ шухӑшсем, ӗмӗтсем 
иксӗлмен. Пурнӑҫ тӑршшӗпех тӗрлӗрен йывӑрлӑхсемпе 
кӗрешсе ҫӗнтерсе пынӑ Эсӗ. Ҫаксем пӗтӗмпех Сана пысӑк 
калӑплӑ произведенисем ҫырса хӑварма пулӑшса тӑнӑ.

Юратнӑ поэтӑмӑр, тӑван халӑх шӑпи Саншӑн яланах 
ҫывӑх пулнӑ, пурнӑҫри тӳнтерле хӑш-пӗр енсем чӗрӳне са- 
май хумхантарнӑ. Санӑн «Пурнӑҫра икӗ япала кирлӗ» хайлав- 
ри йӗркесене ентешсемпе пӗрле пӑхса тухар-ха: «Мухтавлӑх- 
ра пурӑнас тесен пурнӑҫра 2 япала кирлӗ; пӗри пурлӑхшӑн

ЮРАТНӐ ПОЭТӐМӐРА, ХАКЛӐ ЕНТЕШӖМӖРЕ

99



тӑрӑшни, тепри ӑслӑлӑхшӑн тӑрӑшни пулать... Ҫапла пирӗн 
чӑваш хресченсем; пурлӑхшӑн тӑрӑшнипе тӗнчере мӗн-мӗн 
пуррине те, мӗн пулнине пӗлмеҫҫӗ, пӗлесшӗн те хылмаҫҫӗ, 
ҫырура ӑслӑлӑха вӗренсе, ун урлӑ ҫут тӗнчене курасшӑн та 
мар... Ҫапла эпир ку тӗнчере хамӑрӑн пурлӑхшӑн анчах пу- 
рӑнсан, пурӑнма пулать-и вара вӑл?!... Эпӗ ку сӑмахсене усал 
сунса мар, чӑваш халӑхне пурне те тӑван вырӑнне хурса, ырӑ 
сунса калатӑп». Ҫӗр ҫывӑрмасӑр ирттернӗ Ҫемен Элкер ҫак 
шухӑшсемпе.

Паянхи куншӑн уйрӑмах ҫак йӗркесем питӗ вырӑнлӑ, тесе
шутлатӑп эпӗ. 
Ҫӗнӗ капитализм 
йӗркипе пурӑнма 
пуҫласан ҫамрӑк- 
сен туртӑмӗ ӑс-тӑн 
тӗнчинчен ытла- 
рах укҫа енне 
куҫрӗ. Чун апачӗ 
ҫинчен мансах ӳт- 
пӗве илемлетесси, 
лӑпл антарасси  
ҫинчен ҫеҫ шутла- 
ма пуҫларӑмӑр. 
Эпӗ те, Ҫемен пич- 
че, Сан пекех, пур 
ҫамрӑка та ку сӑ- 
махсемпе айӑп- 
ласшӑн мар. Ыр- 
рине, илемлӗхе 
ӑша хывакансем 
яш-кӗрӗм хушшин- 
че сахал мар. 
Ҫавах та ку енӗпе 
пирӗн пӑшӑрхан- 
малли нумай. Эс 
калашле «Мӗншӗн 

Э л к е р  1 9 5 0  ҫ. пырпапз хырӑм-

100



шӑн тӑрӑшсах пуҫа ҫӗклесе ҫут ҫанталӑка йӗри-тавра лӑхма 
та» ершейместпӗр-ши эпир? Чӑваш республикинче пӗтӗмпе 
1700 ытла ял. Вӗсен шутӗнче пысӑккисем те, пӗчӗккисем те 
пур. Кашнин хӑйӗн пурнӑҫӗ, ҫитӗнӗвӗ, уйрӑмлӑхӗ. Ялсем 
ҫӗнелсе илемленни куҫ умӗнче. Анчах ялти ҫынсен чунӗсем 
ҫӗнелсе лайӑхланаҫҫӗ-ши? Эпир пӗчӗк чух ҫитӗнсе ҫитнисен 
ҫӑварӗнчен усал сӑмах тухнине илтмен. Халӗ, шел пулин те, 
темиҫӗ хутлӑ сӑмахсене калакансене ытлашши шырамах та 
кирлӗ мар. Авалрах пирӗн тӑван-хурӑнташсем ҫулталӑкне 
пӗрре е икӗ хутчен ҫеҫ хӑна пуҫтарса ӗҫнӗ пулсан, халӗ вара 
автан пуссан та, пуснӑ автана икӗ кун «ҫӑватпӑр». Ялта эрех 
чури пулса тӑнӑ ҫынсем нумайланса кайрӗҫ. Кун пекех пу- 
рӑнсан, мӗн пулӗ-ши Упакасси ялӗнчен? Ҫавӑн пирки те асӑр- 
хаттарман-ши Эсӗ пире, тӑван поэтӑмӑр, ӑс-тӑн, чун пуянлӑхӗ 
лирки сӑмах пуҫарсан? Мӗн каланӑ пулӑттӑн-ши Эсӗ ман ен- 
тешсене лаянхи кун?

Сана уйрӑмах яш-кӗрӗм хӑйӗн пушӑ вӑхӑтне мӗкле ирт- 
терни чылай шухӑшлаттарнӑ. Тен, ҫавӑнпах вӗсенетӑван тав- 
ралӑх илемне курччӑр, ӑнланччӑр, ӑша хывччӑр тесе, ун ис- 
торийӗпе кӑсӑкланччӑр тесе тӑван ял ҫинчен чылай ӑслӑ 
йӗркесем хӑвартӑн. Ҫапла майпа хӑвӑч ҫамрӑк ентешӳсене 
пурнӑҫра йӑнӑш утӑм тӑвассинчен асӑрхаттарасшӑн пултӑн- 
ши? Эсӗ туптанӑ ӑс-тӑн, чун-чӗре пуянлӑхне паян упрама, 
хаклама лӗлетпӗр-ши эпир?

1961 ҫулта ака вӗҫӗнче Эсӗ Василий Иванович Хурамал 
патне янӑ ҫырура ҫапла ҫыратӑн: «Халӗ эпӗ «Пӗр ял исто- 
рийӗ» ятлӑ очерк ҫырма хатӑрленетӗп, материалсем те чы- 
лай пухрӑм. Ку темӑпа роман е пысӑк повесть ҫырсан питӗ 
аван пулӗччӗ, анчах халӗ вӗсене ҫырма вӑй-хал ҫитеймест 
пулмалла ӗнтӗ». Хӑй пурнӑҫӗн юлашки ҫулӗсенче вӑл пӗрех- 
май шухӑшсенче тӑван вырӑнсене, таврӑннӑ, хӑй ас тӑвакан, 
хисеплекен ҫынсене аса илнӗ. В.Г.Родионов академик (вӑл 
Хура Ҫырмаран) тӑрӑшнипе Ху ҫырса хӑварнӑ дневкик тата 
Хӑвӑн хӑш-пӗр халиччен пичетленмен хайлавусем тӑрӑх 100 
ҫулхи юбилейӳ тӗлне «Хурапа шурӑ» ятлӑ кӗнеке тухрӗ. Ку 
пулӑм, Ҫемен Элкер, Санӑн ӗмӗтӳсене чылай пурнӑҫлама пу- 
лӑшрӗ. Ҫакхамӑн пӗчӗк кӗнекене кӑларассишӗн тӑрӑшнӑ чух-

не эпӗ: «Поэтӑмӑр мӗн каланӑ пулӗччӗ-ши?» - тесе лӗрре мар 
шутланӑ. Пӗртак та лулин ун шухӑшӗсене пурнӑҫларӑм пул- 
сан, хама чӑнахах та телейлӗ ҫын теме пултарӑттӑм.

Юратнӑ ентешӗмӗр, Санӑн яту халӑхра пурӑнать. Паян- 
хи кун та Чӑваш ҫӗршывӗнче Эсӗ ҫӑлтӑр евӗр ялкӑшса ҫуна- 
тӑн. Урамсем, скверсемпе шкулсем, музейсем Сан ятула хи- 
сепленсе тӑраҫҫӗ. Эсӗ ҫак ҫӗр ҫинче ырӑ ят хӑвартӑн. Сана 
хӑй сӑпкинче утюкка сиктерсе пурнӑҫӑн аслӑ ҫулӗ ҫине кӑ- 
ларнӑ Мӑн Улакасси ҫулран ҫул ҫӗнелсе пыни куҫ умӗнче. 
Ҫавӑнпа та вӑл пире ҫак ҫӗр ҫинче чи илемлӗ, чи ӑшӑ кӗтес пек 
туйӑнать.

Малашлӑхра та вӑрӑм, пархатарлӑ кун-ҫул пултӑрччӗ сана, 
тӑван ялӑм!

